
SPEAKER : Mifelte chuan ram hi an luah ang a, A chhungah hian
kumkhuain an awm ang. Sam 37:29

Tunah chuan Zawhna leh Chhannaah kan kal ang a, Starred Question No. 41 hi Pu
Lalchhuanthanga leh Pu C. Lalsawivunga zawhna intawm a ni a, tunge zawt ang? Awle, Pu
Lalchhuanthanga, Member zahawm tak zawt turin ka sawm e.

PU LALCHHUANTHANGA: Pu Speaker, ka lawm e. Starred Question No. 41,
GAD Minister zahawm tak chhan atan —

a) Hnam martar leh rammu te tana special scheme siam tumna a awm em? Awm ni se,
eng angin nge ruahmanna siam a nih?

b) MNF Election Manifesto 2018-ah hian, “Hnam Pasaltha leh Martar chhungte tan
Special Scheme siam a ni ang” tiin ziak a ni a, heng mite tan hian Special Scheme
siam a ni tawh em?

c) Special Scheme siam tawh dan leh a taka implement tum a nih dan min hrilh thei
em?

d) 2019 - 2021 (January) chhung hian MNF Returnee te, martar chhungte leh hnam
sipaite hnenah chhawmdawlna pek a ni tawh em? Mi engzat hnenah nge pek a nih?

SPEAKER : Chhang turin a department changtu, Chief Minister
zahawm tak Pu Zoramthanga ka sawm e.

PU ZORAMTHANGA, CHIEF MINISTER : Pu Speaker, Member zahawm

tak Pu Lalchhuanthanga leh Pu C. Lalsawivunga te zawhna chhanna chu hetiang hi ani e -
a) Awm e. Hemi lam ngaihtuah tur hian Rehabilitation & Resettlement Board din a ni.
b) Hnam Pasaltha leh Martar chhungte tan Special Scheme siam tura hmalak mek a ni.
c) Special Scheme hi tum 2 (hnih) siam a ni tawh; hetiangin:

i) Special Scheme for Peace Accord MNF Returnees: Hemi hnuaia Scheme hi
implement tawh niin he scheme hnuaiah hian Sorkar hnaah pawh mi engemaw
zat dah luh an ni.

ii) Special Package for Recruitment of Peace Accord MNF Returnees (PAMRA)
members/family, 2018: He Scheme hnuaiah hian mi 13 Sorkar hnaah dah Iuh an
ni.

d) 2019 —2021 chhung hian chhawmdawlna pek an ni lo.

SPEAKER : Zawhbelhna zawt turin zawhna neitu ve tho Member
zahawm tak Pu Lalsawivunga ka sawm ang a, chumi zawhah Member zahawm tak Pu
Zodintluanga’n a dawt ang.

PU C. LALSAWIVUNGA : Pu Speaker, ka lawm e. Chhanna (a) ah khan Rehab.
Board din a nih tawh thu leh hmalak mek a nih thu te. Tin, Special Scheme hi tum hnih siam
a ni tawh a, sorkar hna pek an nih tawh thu te kan ngaithla a. 2019-2021 chhung erawh hi

chuan MNF Returnee te, martar chhungte leh hnam sipaite hnenah chhawmdawlna pek an
la nih loh thu kan ngaithla bawk a.

Pu Speaker, ka zawhbelhna chu: Hnam pasaltha, martar chhungte, rambuai avanga
tuar, a bika chhawmdawl ngai leh enkawl ngai tam tak an la awm a, rethei tak takin mi
hnuaiah te inhlawhfa in, chenna In pawh la nei lo mi tam tak an awm a, an
khawngaihthlakawm hle a ni. Heng mite hi dapchhuakin kan sorkar hian chhawmdawlna a
bika pe turin hma a laksak thei ang em? Tin, sorkar hmasaah khan heng returnee-te tan hian
Tuivamit-ah nge Lungmual-ah In hmun te pawh pek an ni a, hha kha tihfel sak an ni tawh
em?

SPEAKER : Pu Zodintluanga Ralte ka sawm leh e.

PU ZODINTLUANGA RALTE: Pu Speaker, ka lawm e. GAD atangin Board Vice
Chairman mi 14 ruat an ni a. Pu Speaker, kan Board Vice Chairmen-te hian office run-in,
LDC - 2, Grade-IV - 2 te, a then phei chu Personal Assistant nei te pawh an awm a ni awm
e. Chutiang chuan office ropui tak an nei a, an luah a. Amaherawhchu, Pu Speaker, heng
kan Board Vice Chairmen-te hi an office-ah file pakhatmah a kal si lova, meeting-na hmuna
an va kal khan hna an thawk a ni mai a, khami chhung khan engmah office-ah
tihtur an neilo.

Kan Session tan nia kan House Leader zahawm takin sum harsat zia te, sorkar
hnathawk hlawh pawh harsa taka pek anih thu te a sawi a. Hetianga kan sorkarin sum lama
harsatna nasa tak a tawh laia hetiang tullo lutuka board din hi a thiat leh thei ang em?

Tin, Board Vice Chairman hrim hrim hi chu Pu Speaker, a pawimawh ka ti a,
meeting-naah te pawh an lokal thei a, TA/DA te pawh an hmu maithei a. MLA atangin
hlawh tha tak kan nei a, a behbawm office leh staff te nen office mumal taka ran ang te he
zawhnaah hian a rawn sawi a, hetiang zawng zawng tello hian Board Vice Chairman hi
hnathawk turin a siam thei ang em?

SPEAKER : I la leng a, ka rawn ko dawn che a, Zo People
Movement ho pathum laiin in sawi dawn a ni. Pu Vanlalhlana ka sawm e.

PU VANLALHLANA : Pu Speaker, ka lawm e. Hnam martar-te tan special
scheme a awm em tih kha zawhna a ni a, Board te dinin rehabilitation pawh siam a ni dawn
tih te kan han ngaithla a, a lawmawm ka ti a.

Ni 21.6.2019 khan hei chiah hi zawh a ni tawh a, a chhanna erawh chu special
scheme siam tumna a awmlo tih a ni thung a ni. Vawiinah erawh chuan special scheme siam
tumna a awm hi lawmawm ka ti a. Ka zawhbelhna chu: Hnam martar-te hi an zahawm a, an
tum independent sualah hlawhtlinglo mahse, ram tana an inpekna hi a fakawm a ni.

Pu Subhas Chandra Bose kha independent sualtu tho a ni, amaherawhchu British
duh zawngin a khawsa lem lova, outlaw in hmingchhe takin engemaw chen a awm a, mahse
a hnuah chuan freedom fighter-a ngaih a ni a, amah zuitu Indian National Army zawng
zawngte pawh freedom fighter-a puan niin pension grant pek an ni. Chuvangin, keini pawh
kan hnam martar-te leh pasaltha-te hi an tumah hlawhtlinglo mahse an inpekna hi a fakawm
a, chuvangin pension grant hi sorkar hian a pe ve thei em? Pawisa phei chuan tam
a ni miah lovang.

Amaherawhchu, ram tana an lo inpekna, an contribution te hriatreng nan leh
anmahni chawimawi nan pawh revenue tax exemption te hi pe ta ila tih rawtna kan thlen
duh a, hei hi sorkarin a ti thei ang em?

Tin, tun thleng hian mi engemawzat in leh lo nei lovin mi inhnuaiah an la awm a ni.
Chung avangte chuan PAMRA hian Central Home Ministry-ah housing assistance an dil a,
sorkar hmasa Pu Lal Thanhawla khan forwarding leh recommendation te a siam sak a ni.
Chutianga Congress pawhin recommendation a siam sak a nih chuan, tun sorkar phei chuan
mawhphurhna ah la leh zualin, hlawhtling ngei turin a nawrpui theih lawm ni?

Tin, ‘Returnees’ kan tih te hi engzat chiah nge an nih? A figure ka neih hi hmun
hrang hrangah hian a dang nual mai a, Peace Accord Returnees Association (PAMRA) hian
a figure hi 513 vel niin a record a. Tin, Remna a vanga lo haw zat hi 581 tih te, Returnee
hna pek 667 tih te hi a figure hi a dang deuh nual mai a, engzat chiah nge an nih kan hotute
hian min hrilh thei em?

Tin, Sorkarin anmahni tana sum a lo sanction tawh hi an la hmu kimlo deuha hriat a
ni a, 1988 ah 30,000 pek a nih rualin *10,000 pekchhuah a ni a, chumi hnu 2004 ah X14,680
vel pawisa la dawn kim loh awm niin hriat a ni a, chungte chu an dawng thei em, a lo bo
thlau reng em ni tih te kha ka zawhbelh ani e. Ka lawm e.

SPEAKER : Awle, a zawt tute an tui tlang bawk a, hnam sipai
atanga Board Vice-Chairman thlengin, a theih ang anga chhang turin Chief Minister
zahawm tak kan sawm e.

PU ZORAMTHANGA, CHIEF MINISTER: Pu Speaker, a lawmawm e. Member
zahawm tak ten an thil hriat duh te an rawn zawt a, a lawmawm ka ti a.

Pakhatnaa Pu Sawivunga zawhna, returnees rethei zualte in leh lo a bika
chhawmdawlna pek theih a ni em tih kha, kan tum a, MNF Returnees-te hi kan vaiin a tawpa
86 lo kir te kha chu Maumual ah pek vek kan ni, pakhat mah hmaih a awm lo. Chu chu a
thenin retheih vang tein an hralh a, a thenin an la hralh lova. Tunah khuan kawng laiin, tuna
la awm ang ang khu develop kan tum mek a, committee pawh ka hovin a bik takin kan nei
a, tunah hian a kawng laiin kan in hmun khu hman theih tura siam vek kan duh a. Kei ka



142

inhmun pawh a lungte phunin ka zu siam ve nghe nghe tawh a. Kan vai hian vawikhat chu
inhmun pek vek tawh kan ni tih kha kan sawi duh a.

Tin, a bika chhawmdawlna pek ngai tih kha, chhawmdawlna pawh inang vekin Pu
Laldenga atanga sipai naupang ber thlengin kan dawn kha a inzat vek a ni. Amaherawhchu,
kan talent te a in ang lova, background a inang lova, a thenin In tha deuhhlek an nei a, a then
in fum fe nei mumal lo te kan awm a. A rethei zualte chu engpawh nise chhawmdawl chhoh
zel kan tum a ni.

Tunah pawh Rehabilitation Head ah Financial Year hmasa khan nuai 500 kan dah a,
amaherawhchu, Covid avangin engmah chet theih loh anih avangin tun tum budget-ah pawh
dah zel turin kan ti a, hei hi kan kalpui zel dawn a. Khata tang khan a tul ang zela pawisa
dah belh theih a ni. Chuvangin chhawmdawlna hi Govt. of India ah pawh dil belh leh kan
tum a, tin, keimahni Mizoram sorkar ah pawh a theih ang angin budget atanga pek kan tum
bawk a ni.

Tuivamit a Inhmun pek tawh tih kha, MURA te hi kan returnees tho an ni a, mi 40
chuang tan ruahmanna siam mek a ni a, tlem a fel hlel deuh a la awm a, tihfel an tum mek e
tih kha ka chhanna ni sela.

Tin, Member zahawm tak Pu Zodintluanga zawhna, Board kha engmah lo, hnathawh
mumal neilo anga sawi kha, an tangkai tak zet zet a nih tih kha kan sawi duh a. A bik takin
road-ah te phei chuan bial an insem a, chhim leh hmarah an vei ngat ngat a, kan Board
member-ho hian kawng siam thalo lai report-in committee nen thil chi tinreng an ngaihtuah
a ni. Chuvangin an tangkai tak zet zet a, policy thar te, hnathawh dan thar te, a monitoring
thar te nen a vaiin khang kha enin an tangkai tak zet a ni tih kha kan sawi duh a ni.

Chairman chauh dah se tih kha chu, Chairman chauh dah kha chu awmzia a nei lova,
member-te an awm a ngai a, member thiamna bik nei, khawilai pensioner emaw te pawh an
la a, tangkai takin kan hna an thawk a ni. Board a awm chhan chu, Minister, Secretary leh
Director, hemi chhuk vek ringawt hi chuan thil tih vek sen a ni lova, tuna kan sorkarah phei
chuan project leh scheme phase tam thei ang ber kal tur a nih avangin, state pawisa ngawt
hi chu tih tham a ni lova, state matching share-ah pawh kan in daih tawk tawk thin a ni a,
kan project a len phei chuan.

PU ZODINTLUANGA RALTE: Pu Speaker, ka rawn sawi zawka chu, an tangkaina lai,
meeting-a an tel kha a ni a, office expenditure tam tak an neiha hi office ah file a kal si lova;
kan member-te hi office an nei dawn a nih chuan anmahni ah file te kaltlanga chhawr law
law an nih loh chuan, LDC leh staff dangte an neih khan an office-ah hna an thawk chuang
si lova, khalai zawk kha sum inrenchem nan a tih tlem theih em ka rawn ti a ni.

PU ZORAMTHANGA, CHIEF MINISTER: Pu Speaker, anmahnia file kaltlang tir
kha chu a rem lova, Board tam tak pawh file a kaltlang chuang lova, committee ah te pawh.
Amaherawhchu, anmahniin an Board meeting-ah Board record leh thil tam tak co-ordinate
tur a awm a ni. Chutilo chuan, Chairman mal thuta peon leh clerk pawh neilo ringawt kha
chu a Board meeting co-ordinate dan a awmlo hrim hrim a, chuvangin khang kha chu an
neih a ngai a. Amaherawhchu, rit tham lovin, a tlem thei ang berin kan dah a, an tangkai tak
zet zet a ni tih kha kan sawi leh duh a ni.

Tin, Member zahawm tak Pu Hlana zawhna, special scheme a awm em tih kha, a
awm teh meuh mai a, sorkar hna pawh hi a tir ah 1987-1988 chho ah khan a tam ber chu
sorkar hna ah thun an ni a. Amaherawhchu, a chhan chi hrang hrang a vangin thawk tluan
theilote pawh an awm a, chumi hnu ah pawh engemawzat thun leh an ni a, a thawk thei chin
hi chu kum a over loh leh sorkar hnaa thun theih chin hi chu kan thun kim thawkhat fu tawh
ani. A bak kum over deuh tawh kha chu a remchang chiah tawh loh an ni a. Amaherawhchu,
eng emaw hna han lak dawnin a quota zawng ni lo pawhin an fate kha duhsakin hnaah pawh
hian kan inthun kim thawkhat viau a ni.

Tin, pension pek theih a ni em tih hi, pension hi a buaithlak khawp a, Returnee han
tih khan pension han ti dawn ta ila, 1966 a tanga underground a chhuak ringawt hi la khawm
ta ila nuai kan tlin ka ring a, a cut-na lai kha kum wise-a tih tur nge, a tawp 1986 a lo kir te
chin chiah tih khan pension inpe dawn ila inthikna a lian si a, a laiking mei zuihna tur tak
kha a awm lo a. Chuvangin, kan ram leh hnam tana kan thawhna hi kan chhuan theihnan a
pension zawnga tih hi chu a tha lo e, kan ti a, vawiin thlengin pension chu kan ti ta lo a ni.

Tin, revenue exemption tih kha, 1966-a chhuakte leh an fate mi nuai deuhthaw
revenue lama exemption kan tih dawn chuan, entirnan 1986 inremna sign hma chiah, khami
kum la laa chawl tate pawh an lo awm a, a chin kha chian a ngai em em mai a. Chuvangin,
exemption a ni emaw, pension emaw han tih kha, a fel mawh bawk a, ram tana kan inpekna,
kan thihna, kan tawrhnate hi kan chhuan bulpui ber turah i nei ang u kan ti a, a pension
zawng chuan kan kalpui ta lo a ni.

Tin, an tum an hlawhtling ta lo tih kha, miin an tum an hlawhtling lo, India pawhin
a tum a hlawhtling bik lo, min crush vek a tum a, a hlawhtling bik lo. Keinin independent
neih ngei kan tum a kan hlawhtling bik lo; kan sir-tluk ve ve theihna acceptable-ah khan
Zoram mipuiin inrem theihna apiang kan pawm an tih ang khan, kan inrem theihna, kan sir-
tluk theihna Peace Accord-ah kan kal ta a ni.

Tin, hna quota a awm thei ang em tih kha, hna quota hi pek ngai tlema zawng la
awm chu tih hram hram pawh kan tum a. Tin, pawisa bo thlau a awm em ni tih kha, a rei
tawh khawp a, a tira pek kha 1986 kum a ni a, kum 30 chuang a liam tawh a, a bo thlau tih
zawnga sawi tur kha chuan sawi theih mai ka nei bik chiah lo a. A chhan chu, India sorkarin
pek tur ang chu ka pe tawh a lawm, a ti ang a, keini lamin min pe kimlo, in leh lo dinna tur

tih ngawt pawh khan khalai kha inhnial theih tak a ni a. Engpawhnise, hei hi a rethei zualtena
in leh lo an dinna tur chu India sorkarah pawh dil leh kan tum a. Keini sorkar lam pawhin
thei ang anga inpuih kan tum e.

PU VANLALHLANA : A sawibo vek mai si a, chhawmdawl an ngai si a.
Tunah chhungkaw pakhat tan nuai 40 project siamin central-ah dilna an thehlut mek a,
hengte hi chu champion-pui hram se maw le? Rawtna, pension leh thildang kan sawi zawng
zawng hnial thlak a ni vek si a.

PU ZORAMTHANGA, CHIEF MINISTER: Pu Speaker, dilna awm sa umzuiin
keini pawhin a thara tihte kan duh a. Central sorkarin nuai 40 theuh min pek theih dawn phei
chuan a lawm berte zing ami kan ni ang a. Theihtawpa nawr chu kan tum, tuna ka chhanna
kha a ni a. Central sorkarah heng a harsa zualten in leh lo an din theihna tur chu nawr kan
tum a, Mizoram sorkar atang pawhin a theih ang anga puih kan tum bawk e.

SPEAKER : Starred Question 42-ah kan kal ang a. A zawt turin
member zahawm tak Pu Nihar Kanti Chakma ka sawm e.

PU NIHAR KANTI CHAKMA: Ka zawhna Starred Question 42-na, School Education
Minister zahawm tak chhan a tan:
Constituency No. 35, West Tuipui bial chhunga Samagra Shiksha Abhiyan
hnuaiah Higher Secondary School (10+2) min dah sak thei ang em?

SPEAKER : Chhang turin a changtu Minister zahawm tak Pu
Lalchhandama Ralte ka sawm e.

PU LALCHHANDAMA RALTE, MINISTER: Pu Speaker, Member zahawm tak Pu
Nihar Kanti Chakma zawhna chhanna chu —
Samagra Shiksha inkhaihhruaina (norms) anga din theih leh theih loh a zir a ni
ang, tih anie.

SPEAKER : Zawhbelhna zawt turin a zawhna neitu Pu Nihar Kanti
Chakma ka sawm e.

PU NIHAR KANTI CHAKMA: Pu Speaker, ka bial chhungah Higher Secondary
(10+2) School pakhatmah a awm lova, Tlabung-ah private lump sum-a kal tawk tawk chu
kan nei ve a. Tlabung-ah tal chuan Samagra Shiksha hnuaiah dah theih dan a awm em tih
kha pakhatna ni ta se.

A pahnihnaah chuan, Samagra Shiksha Abhiyan hnuaiah hian khawi hmunah te nge
sorkar hian Higher Secondary School a din tawh min hrilh thei em?

SPEAKER : Zawhbelhna zawt turin Member zahawm tak Pu
Zothantluanga ka sawm e.

PU ZOTHANTLUANGA : Pu Speaker, ka lawm e. Zawhbelhna - Higher
Secondary School Principal post ruak hnawhkhat turin sorkarin hmalakna a nei em?
HISLAM-ten RR siamthat an rawtna kha tihhlawhtlin tumna a awm em tih ka zawt belh e.

SPEAKER : Zawhbelhna zawt leh turin Pu Lalrinsanga Ralte,
Member zahawm tak ka sawm e.

PU LALRINSANGA RALTE: Pu Speaker, ka lawm e. Ram leh hnam him nan te,
dam nan te leh ramin hma a sawnna turin zirna a pawimawh zia hretu Chief Minister
zahawm tak Pu Zoramthanga kan nei hi a lawmawm hlein ka hria a. Hun hmasa lamahte
khan Education Department hi ngaihthah a lo ni tawh thin a. Chuvang chuan school tam tak
hmuh tlak mang loh, zirtirtu single teacher, double teacher leh zirtirtu neilo tawp school-te
pawha a awm a. Tunah hian Chief Minister kaihhruainain Education Minister chak takin
hma a han la hi a ropui hle a, school eng emaw zat thuam that ni tawhin ka hria a. Tin, nikum
lamah Covid avangin ramin a tuar a, sorkarin hna a thawk hleithei lova. Tun financial year
tharah hian School sak that (repair) tumna a awm em tih kha ka zawt a.

Tin, pakhat lehah chuan ramri humhalhna tha ber chu ramria khua leh a chengte
development pek/hmasawnna pek a ni tih hretu sorkar kan nei ta a, zirna lamah pawh
tihhmasawn an ngai a ni tih hriain Vairengteah Higher Secondary School-ah science stream
min pe a, kan lawm khawp mai a. Hemi building hi sak tumna a awm em tih kha ka zawh
lehna a ni a.

Tin, ka zawhna tawp ber atan chuan, High School zirtirtu hi Mizoram pumah hian
kan indaihlo viau mai a, a phuhrukna atan SEDP hnuaiah High School zirtirtu lak belh a ni
em, tih ka zawt e.

SPEAKER : A chhang turin Minister zahawm tak Pu
Lalchhandama Ralte ka sawm leh e.

PU LALCHHANDAMA RALTE, MINISTER: Pu Speaker, Member zahawm tak takte
zawhna chhanna chu hetiang hi ani e —

Pu Nihar Kanti Chakma zawhna neituin, a bial chhungah Higher Secondary School
pakhatmah a awm lo a, pek thei a ni em, a bik takin Tlabung-ah tih kha, Higher Secondary
School hi Samagra Shiksha Abhiyan hnuai atang hian eng emaw zat kan din chho mek a,
chutah chuan a norms a awm a. Pakhatna chu, Higher Secondary School hnai ber atangin 7
kms emaw, 8 kms radius chhungah Higher Secondary School pakhatmah a awmloh chuan
din theih a ni. A dawt lehah chuan, Government High School beh chhan turah enrollment

naupang 40 tal an awm ngei tur a ni tih a ni a. Chung chu anmahni area-ah chuan a niha, din
theih anih chuan Project Approval Board-ah keini pawhin Delhi lama PAB-ah kan lo
thlenpui ang a, kan lo enzui ang a. Samagra School hi chu a din tak tak turin Delhi phalna
ngai a nih avangin keini pawhin hei hi kan kalpui thin a. Amaherawhchu, Tlangbung School
kha [ump sum a lo nih tawha UDISE code a lo neih tawh chuan, Delhi lama record alo awm
ka tawh chana, radius-a 7-8 kms tihah khan an tlinglo ve thei tho tih lai kha min hriatpui
bawk sela. A behchhan tur hnai han tihah khan, tuna Tlabung-a private deuha kan din kha
sorkar lump sum a lo luh tawha, UDISE code a lo neih tawh chuan Delhi lamah awm tawh
angin a lo record mai thei tih kha kan sawi tel duh bawk a ni. Tin, Samagra hnuaiah hian
Higer Secondary School din a ni tawh reng em tih hi, din a ni teuh a. Nikum khan House-
ah pawh kan sawi a, Arts stream-ah School 4, Science stream-ah 2 kan din a, nikum hmasa
khan kan ti bawk a, tunah hian School 15 (sawm panga) dawn lai hi Samagra hnuaiah Higer
Secondary School kan kalpui mek a ni.

Tin, Member zahawm tak Pu Zothantluanga zawhna, Higher Secondary School
Principal te harsatna RR chungchang kha HISLAM-ten sorkar-a an rawn thlen kha hetiang
hi a chhanna a ni —

Tuna harsatna kan neih mek chu, Higher Secondary School kan neih chhunah
Principal nei lote an awm ta nual mai a, R.R. lama harsatna bakah court case avangte a ni a,
tunhnaiah pawh Principal pension leh promotion hmute an awm a, han hnawh khah mai
dawn hian harsatna kan nei a. Tunah hian post ruak pakua (9) awmah hian post 2 hi seniority
promotion post-ani a, 7 hi Limited departmental exam-a tih tur a ni. Amaherawhchu, helaiah
hian harsatna a awm a. HISLAM Lecturer Association-te hian, “Gazetted Officer kan ni a,
hetia Limited Departmental Exam neih ve hi kan tih tur niloah kan ngai a, seniority-in min
kalpui rawh se” an ti a. An RR dinglaiah khan 50% LDE tih a nih si avangin HISLAM
conference-ah te rela seniority chauh kaisan theih nise tia passed-in representation pawh
sorkar-ah an rawn thehlut a ni. Chutiang tur chuan kan han kalpui mai dawn lai khan Court
case-te a lo awm a, dan anga promotion tur senior pahnih chu promotion chu pek an ni a,
Court Order-in post khat LDE ti tura min tih pawh ti turin ruahmanna kan siam a, MPSC-
ah sorkar-in a tih tur ti felin exam tura ruahman a ni. Amaherawhchu, a exam tur ber
HISLAM Lecturer rual khan exam an boycott a, tumah exam an duh loh avangin LDE quota
fill up tur kha a awm thei ta lo a ni. Chu chu hriain tunah hian Ni 15 January, 2021 khan
sorkarin heng kan HISLAM duh dan hi, an mahni ataka hmangtu ten RR thlak an duhna
angin official gazette pawh kan chhuah a, 100% promotion-a kalpui turin tunah hian,
Member zahawm tak zawhna kha, order pawh kan siam tawh a ni. Amaherawhchu, a hman
tan hun tur ngaihtuah khan LDE hun laia court-in verdict final a la tihloh a awm avangin
promotion pek nghal ngawt theih a ni lova, tunah hian Higher Secondary School eng emaw
zat hi Principal pek theihloh niin Court-ah kan la buai mek a ni.

Tin, member zahawm tak Pu Lalrinsanga Ralte, Serlui bialtu MLA in a rawn
zawhna, Covid-19 harsatna karah school building thawm that tumna a awm em tih kha,

hmalak mek emaw hmachhawp te emaw hi kan theih chin chinah kan sorkar-a hotute min
ngaih pawimawhna avangin school eng emaw zat repair mek a ni a, Samagra leh NABARD
loan atang tea kan sum atangin Zoram chhungah school za tel repair tur te tunah hian a
inchhawp chhoin kan kalpui mek a, amaherawhchu, khawih tur school hi kan ngah em a, a
vai vai chuan kan hma thei lo a, a intah tawlin kan kalpui a ni.

A zawhna 2-na, (ramri bialtu ni awm tak hi a ni a, Session apiangin ramri lam a
ngaihpawimawhna a sawi thin a,) Vairengte Higher Secondary School Science stream
building sak tumna a awm em, tih kha, sak turin ruahman mek a ni a, tun financial year chho
ah hian 2™ installment hi central sorkar-in min pek theih chuan Samagra atangin Vairengte
Higher Secondary School building sakna tur chu a tel turah kan ngai a ni.

A dawt leh ah chuan, Secondary (High School) zirtirtute indaihlohna chungchang
leh hengah hian lak tumna a awm em tih niin ka hria a, kan sorkar hian hna lak hi sum leh
paia harsatna nasat tak a nei chungin Elementary lamah 943 posts lak phalna min pe a,
Muster Roll teacher ang khan kan han ti a. Higher Secondary teacher hi, indaihlohna High
School bikah a awm a vangin file moved a ni a, kan Chief Minister leh DP & AR Minister-
te duhsakna avangin High School zirtirtu 157 lak phalna min pe leh tawh a. Amaherawhchu,
lak tura kan process laiin Covid avangin nikumah khan harsatna kan nei a, hna lak hrim
hrim tun tumah hian bandh a ni. Chuti chung chuan zirna kalpui hram hram a lo tul a, Covid-
ah tlemin kan han zalen deuh a kan Chief Minister-in ruahmanna min han siampui leh a,
hna lak pangngai a theih loh chung chungin SEDP atangin special package min pe leh a,
zirtirtu 157-te hna lak dan phung pangaia process a kal theih rihloh chhungin School
Mangement Committee leh tualchhung hotuten zirtirtu an mamawh man tlawm te tea
tualchhung mi an chhawr theihnan tunhnaiah hian tualchhunga School Management
Committee-te leh an bialtu te remchan dan inrawnin zirtirtu 157 thla 10 chhung atana lak
tunah hian ruahman mek a ni. Pathian zarah kum te a tha chho a nih chuan, kum tawp lamah
hna nghet pangngai zawk lakna tur kha a ban phak mai kan han beisei deuh a ni. Pu Speaker,
khami chin kha ka chhan theih a ni e.

SPEAKER : Starred Question No. 43, zawt turin Member zahawm
tak Dr. Vanlalthlana ka sawm e.

DR. VANLALTHLANA : Pu Speaker, Agriculture Minister zahawm tak chhan
atan —

a) Engvangin nge Agriculture Link Road siamte survey record neih a nih loh thin?

b) Department dang atangin Survey emaw inspection tih thin a ni em?

c) Vairengte leh Champhai-a Cold Storage-te hi privatise tum a ni em?

d) Seed Bank neih a ni tawh em?

SPEAKER : A chhang turin Agriculture Department Minister
zahawm tak Pu C. Lalrinsanga ka sawm e.

PU C. LALRINSANGA, MINISTER: Pu Speaker, ka lawm e. Member zahawm tak
Dr. Vanlalthlana Starred Question No. 43-na chhanna chu:-

a) Agriculture link road laih dawn hian a kal pawh tur ram neitute leh Department lam
field staff nen reconnaissance survey tih thin a ni a, a thui zawng te, a paltlang tur
ramte leh a tlawh pawh tur ramte survey thin a ni a. Detailed Technical Survey erawh
chu department-in Surveyor kan neih loh avangin duh ang tih theih a ni lova.
Agriculture Link Road hi chu Farm Land Connectivity a ni a, a laihna tur sum
ruahmante pawh a tamloh thin avangin khaw kar kawngte anga uluk taka laih theih
a ni lova, tractor leh medium vehicle-te kal theihna tura laih thin a ni.

b) Department dang atangin survey emaw, inspection tih thin a ni lo.

c) Vairengte leh Champhai cold storage-te hi privatize turin Ni 29.12.2020 Council of
Minister thukhawm chuan phalna a pe tawh a, lease out tura tender chhuah turin
hmalak mek a ni.

d) Seed Bank hi neih a la ni lo.

SPEAKER : Zawhbelhna zawt turin a zawhna neitu Dr.
Vanlalthlana ka sawm e.

DR. VANLALTHLANA : Pu Speaker, ka lawm e. Ka zawhbelhna
chu hei hi a ni.

Pakhatna atan, nikum khan kan MLA hlui Pu Lalduhoma hek avanga chhuak ta khan
September, 2020-a a zawhna rawn chhuak ah khan, Department endikna survey copy a dil
a amaherawhchu deptt. khan an pe thei lo va. Kan agriculture link road te hi kan laiking fa
neih deuh em ni aw, tih rilruah a awm a, kan va lai a kan ngaihven zui tawh lo va, a tak takin
a awm em, a tha em, a felfai em tih kha a awm lovin ka hria a. Chutah chuan lo neitute
harsatna tam tak su kiag theitu a nih lain, kan enkawl lo deuh hi chu a lungchhiat thlak ka ti
a, va enfiah te emaw hi ni thei sela a thain ka ring a, an tan pawn puihna an dawnna te pawh
ani ang a. Tin, a tla bal, repair ngai te pawh lo neituten emaw VC ten emaw an rawn report
loh chuan kan hre lo ve tih a ni a. Chungah chuan VC te kha thu hran a ni a, lo neitute
thlenga han rin kha chu a fuh lo deuhin ka hria a ni. Hei aia remchang zawk bamboo link
road te pawh kan la nei chho zel dawn a, kan la neih belh zel dawn bawk a. Chutiangin
Agriculture link road hman tlak loh tam tak hi a awm leh tawh a, hei hi enkawl thata han
ngaihven deuh a tha lo maw, tih kha.

A pahnihnaah chuan, Marketing Policy hi kan nei tawh em? Hei hi kan neih dawn
chuan tlangzarh thuai ni ta se la, engtia tih tur nge tih lo neitute leh hetiang lampa
entrepreneurs hovin an lo ngaihven em em a ni a. He Marketing Policy hi nikum March thla
Session khan ‘Neih tum a ni e’ tia chhan a ni tawh a ni.

Tin, pathumnaah SEDP, Mizoram mipuite khai chhuahna tur policy a ni a, kan lo
nghakhlel em em a. Agriculture hi mipui 60% chuang innghahna a ni tiin kan sawi thin a.
2019-2020-a SEDP sum nuai 65,000 chuang theh chhuahah khan Agriculture Department-

in 1% pawh a dawng pha lova. Tin, 2020-2021 Allocation, December thlenga ka neihah
khan..... (SPEAKER : Zawhna ah khan lut la a va tha ve.) Agriculture Deptt. hian 1% pawh
kha a dawng pha leh lova. Agriculture Deptt. lam hian SEDP-ah hian dilna an thehlut tlem
nge, an dawng tlem, tih kha ka zawhna a ni e.

SPEAKER : Zawhbelhna zawt turin Dr. ZR. Thiamsanga ka
sawm e.
DR. ZR. THIAMSANGA : Pu Speaker, ka lawm e. Covid 19 boruak rit tak karah

pawh Agriculture leh Horticulture hian hma a la nasa viau mai a, buh leh bal te pawh rin ai
takin hetiang boruak chhe karah kan han thar teuh mai a hmun hrang hrangah, Horticulture-
ah te pawh a ni tho a. Agriculture link road te an han sawi a, a taka hmangtu bial ka ni ve a,
kan neih chhun chhun khi chu kan hmang tangkai khawp mai a, sum leh pai a tamloh
avangin duh angin a tih theiloh naa, tunah khian balu thiar nan leh buh leh bal thiar nan te
an hmang tluk tluk a. Khatianga Member zahawm takin hmang tangkailo anga a rawn sawi
kha a hmunah a hmuh chian loh vang a niin ka hria a, kan bialah te chuan hmasawnna tam
tak kan nei phah a ni.

Tichuan, Pu Speaker, ka zawh duhna takah kan lut ang a. Kan ramah hianin land
development leilet siam belh nasa zawka kalpui tumna a awm em? Awm ta se, khawi district
nge, tum bikna a awm em? Champhai District hi kan tel ve em, Land development leilet
siam belh a nih chuan? Pu Speaker, ka lawm e.

SPEAKER : Zawhbelhna zawt turin Member zahawm tak Pu VL
Zaithanzama ka sawm e.

PU VL. ZAITHANZAMA : Pu Speaker, ka lawm e. Niminah ka zawhna a chhuak
hman lo chiah a, vawiinah a hnuhnung berah a awm leh a, hun tha tak min pek avangin
lawmthu kan sawi a ni.

Agriculture Deptt. changtu Minister zahawm tak chhan atana ka zawhna te chu:

1) Mizoramabh leileta siam theih zawng zawng zau zawng min hrilh thei
em?
i1) A theih chuan, engtia zau nge leileta siam tawh?

iii) Hectare khatah buh qtls. engzat nge kan thar chhuah?
iv) Kum 2019-2020 khan buh qtls. engzat nge kan thar chhuah?
V) Tun dinhmunah Mizoram-in buh qtls. engzat nge kan mamawh?

SPEAKER : A zawhna a zau hle mai. A theih ang anga chhang
turin Minister zahawm tak Pu C. Lalrinsanga ka sawm e.

PU C. LALRINSANGA, MINISTER: Pu Speaker, ka lawm e. Member zahawm tak
zawhna neituin a zawh belhna link road chungchangah tun ang lo deuha tluantling leh tha

deuh zawk a kalpui theih dan a awm lawm ni tih kha department pawhin kan ngai pawimawh
em em a ni.

Kan hriat angin Agriculture link road laih nan hian hun rei tawh taka tang khan a flat
rate hi I5 lakh/km in kan pe thin a, chuta tang chuan survey leh monitoring atan khan 10,000
vel kan han cut ve leh a. Khatiang kha kalpui dan a lo ni tawh thin a, hetiang ringawt hi
chuan kan farmers te tharchhuah an phur hawna ber tur kawng, kan ei bel anih avangin ti
ringawt hi chu a dikin kan hre lova, deptt. nen pawh tun ang lo deuha a kawngte pawh tun
aia zau leh mawi mam deuh rigid pavement ang te pawh kalpui theih dan awm se thain kan
hria a. Chutiang tak chuan tun tumah pawh hian FOCUS atang pawhin 100 kms vel chu
farm road rigid pavement-a kalpui tumin hma kan han la mek a ni. Tin, hmun danga
potential area kan neihte pawh hi farmer-te hian kan han bawh chawt a, link road kha an
rawn sawi leh nghal a, deptt. lamin kan neih ang ang te in kan han fawm khawm a,
duhthusam nilo mah sela a theih ang chen kha kan laih sak lo thei lova. Engpawh ni se, hei
hi hetiang lo deuh hleka kan kal a hun tawhin kan hria a. Zawhna neitu in a duhthusam a
rawn neih ang khan, tunah hian deptt. pawhin kalpui kan tum mek a ni tih kha ka
chhanna ni sela.

Tin, Marketing Policy tih kha, tun tum hian APLM Act, ‘Act’ han ti mai ila, APMC
kha APLM a thlak a ni tawh a, a Bill chu Law ah kan vet tir a, rin aiin a kal rei ang reng hle
a, tun Session-ah hian barh Iut hman turah kan inngaih laiin kan ti lut hman ta lo a, a pawi
khawp a. Market kalphung hi uluk deuha kan enchian ngaiin a lang a, tun ang lo deuh hleka
regulated market kan neih hi chu kan ramah pawh a hunin kan hria a. Central-ah pawh a
market policy-ah an buai nak nak a, an buaina lai tak erawh khu chu a nek nuak angreng
viau a, polictics te pawh a inphum thuk ang reng viau a. Engpawh ni se helamah hian chak
taka kalpui kan tum a ni.

Tin, SEDP chungchangah hian, tun tum kan fianancial year kal mekah hian SEDP-
ah 5 crore lai kan nei ve a, chu chu tangkai takin kan hmang a. Tun tumah pawh hian report
a la lut kim biai lo deuh a, Kharif-ah vaimim kan chin tir a, vaimim ah hian thar chhuah kan
ngah hle a ni, SEDP atangin. Tin, chubakah chuan pulses, rabi season-ah kan ching bawk
a, harvest a la nilo deuh a, Chutiang chuan SEDP hi nei viau lo emaw min tih lai khan kan
hlawkpui hle a ni.

Tin, Member zahawm tak Pu ZR Thiamsanga khan Land Development kalpui tum
a ni em tih zawhna a rawn siam a. Thar chhuah tih tam nan hian leilet kan neih belh a ngai
a, zawl zau, la develop loh hi kan ngah em em a ni. Tin, leilet ringawt hi kan tum a ni lova,
China tih ang deuhin tlang laite chu terrace-a siama buh thar theihna tur ang zawngte pawh
hian siam ni se kan ti a, FOCUS-ah phei chuan tunah hian pilot project-a kal pui kan tum a,
thlai pakhat chauh thar lovin, buh leh thil dang thar chhuah theihna tur hawi zawngin
ruahmanna kan nei a ni.

Tun tumah hian hotute duhsakna in land development hi kalpui kan tum a. NABARD
loan atangin hectare 484.62 tunah hian hmabak kan nei a ni. Tun season chhung hian
engemaw chen chu kalpui hman turah kan inngai a ni. Land Development-ah hian engemaw
chen chu kalpui kan tum a ni.

Tin, Pu Zaithanzama zawhna — Mizoram-a leilet siam theih tih leh tuna kan siam
meka kha a rawn zawhna anih piah lamah, thar chhuah zat te pawh kha a rawn zawt tel
bawkin ka hria a. Thil pakhat ka sawi belh duh chu, Pu Speaker, MIRSAC-in develop theih
tur anga an rawn chhut hi, ka lo ngaihdanah chuan thlai chin theihna la develop loh ni turah
ka ngai a. Amaherawhchu, a rawn report-ah hian, land developed tawh leh la develop loh
kha an la khawm a, command area kan develop tawh sa kha lak hran a har tawh viau a, kan
chinna chin ang ang kan lak theih chu 2015-16 record-ah chuan 17,302 hectares command
area kha developed tawh a ni. A hlawma MIRSAC report min pekah chuan 74,644 hectares
a ni a, khami chhungah khan develop leh developed tawh kha kan khung kawp a, hei hi fel
lova hriat anih avangin tunah hian uluk takin ka rama /ei-leh theih, buh leh thlai chin nana
hman theih tur ngaihtuahna hman tha kan ti a. MIRSAC kan nawr reng a, an ruahmanna ah
chuan project DPR te pawh an siam a, tunah hian satellite hman tangkaina tur atana hman
mek Data hi, Survey of India in confour map a siam kha an la ring reng a. Chumi tih
changtlung nan satellite atanga chiang leh zual hmuh theihna tur atan ruahmanna thar a siam
ani. A hlui ah khan chuan 1:50000 vela chak kha an neih dan a ni a, amaherawhchu 1:10,000
vela resolution sang kal pui tum a ni.

Chumi rual chuan, department hian National Bureau of Survey & Land Use Planning
atangin kan ram leilung leh contour (a lan dan) leh assessment lak theihna tur project kan
siam tho va. Kan ramah hi chuan a leilung that dan leh, leitha pek belh a ngai em, a leilung
awm dan chinte chhut theihna MBSS & LUB kalpui kan tum a ni. Hetiang kan kalpui thei
anih chuan tun aia changtlung zawka kan leilet te kan enkawl chho thei turah ka ngai a ni.
Hei hi kan hmachhawp a ni a, kan tihhlawhtlin theih chuan kan ramin ei leh bara intodelhna
tur a tana hma kan lakna pawh hi nasa leh zualin ke kan pen thei turah ka ngai a ni. Awle,
Pu Speaker, kha kha kan chhan theih dan chu a ni e. Ka lawm e.

SPEAKER : Starred Question 44-ah kan kal ang a, zawt turin
Member zahawm tak Pu Lalrintluanga Sailo i lo sawm ang.

PU LALRINTLUANGA SAILO: Pu Speaker ka lawm e. Starred Question 44-na, Chief
Minister zahawm tak chhan atan -

a) Dampa-II MLA Constituency chhunga Department-te: PHE, Power & Electricity,
PWD leh School Education, etc. inawpna hrang daiha awm hi Mamit District
chhunga division hrang hrangtea dah/siam rem tumna a awm em?

b) Awmlo ni se engvang nge?

c) Awm ni se, engtikah nge hma lak a nih ang?

SPEAKER : Awle, chhang turin Chief Minister zahawm tak ka
sawm e.

PU ZORAMTHANGA, CHIEF MINISTER: Pu Speaker, ka lawm e. Member
zahawm Pu Lalrintluanga Sailo zawhna chhanna chu -

a) Dampa MLA Constituency chhunga sorkar department hrang hrangte inawpna hi
Mamit district chhunga division hrang hrangah tul leh mamawh ang zela siam rem
tum a ni.

b) Nil.

c) Hma lak zel a ni.

SPEAKER : Zawhbelhna zawt turiin a zawhna neitu Pu
Lalrintluanga Sailo ka sawm e.

PU LALRINTLUANGA, SAILO: Awle, Pu Speaker, district administration pangngaia a
kalna hmunah chuan thil hi a fel mai a, amerawhchu, Mizoram-ah district hrang hrang 11 a
awm a, chutah chuan a bikin ka bial chhungah thil buaithlak deuh mai a awm a. Tunah hian
Reiek tlang dung CMO Mamit hi chu siam rem a ni tawh a, Aizawl West CMO khan a awp
ta lova. Chief Minister zahawm tak chhanna ang khan tihfel tawh a ni a. Amaherawhchu,
buaithlak deuh chu, PWD ah hian, Mamit PWD bial chin a awm a. Bawlte Dai, Ailawng,
Reiek, West Lungdar hi Aizawl Road (South) in a rawn bial a, tichuan Bawngthah, Darlung,
South Sabual leh Bawlte te hi Aibawk Division in a rawn awp leh ta a. Chutiang chuan P&E
ah te PHE ah te a ni. School Education-ah pawh hian West Phaileng sub-Division hian
thlang lam bial hi a chang mai a, district administrator hova meeting han neih pawhin, a bik
takin PHE-ah pawh JJM hmalakna tur kan meeting-ah pawh central-a lehkha submit turah
thil buai a awm thin a. Mahse CM zahawm tak chhanna kan hmu a kan lawm a. (SPEAKER
: Ngawi lawk rawh aw, Zawhna leh Chhanna hun a liam a, kan tlang tir dawn em? Awle,
sawi tlang rawh le.) Ka lawm e. Helai hi siam rem tur a ni tih a sawi kha a lawmawm hle a,
lawmthu ka sawi rualin, hmanhmawh deuh hlekin, a hma thei ang berin min tih sak thei em
tih ka zawt belh duh a.

Tin, a in relate thoin ka hria a, Pu Lalduhoma kha hek avanga ban ni khan a rawn
sawi a, MLA te dinhmun hi hek avanga tla mai mai thei a ni em tih kha ka zawt tel duh
bawk a ni. Pu Speaker, ka lawm e.

SPEAKER : Kha kha chu a relevant lo e aw. Anih leh Chief
Minister zahawm tak chhan tir ang aw, Member zahawm tak ten an zawt si a. Kan CM
zahawm tak ka sawm e.

PU ZORAMTHANGA, CHIEF MINISTER: Pu Speaker, ka lawm e. Kan ram hi
department remchan dan anga bial thenin a kal lo thei lova. Entirnan, PWD ah chuan kawng
kal dan ngaihtuahin bial then a ni a. A chang chuan a tlangdung-wise te pawh a ngai a, a

changin kawng kal dan-wise tein. Chutiangin, PHE-in then dan deuh a lo nei a; P&E pawhin
hrui zam dan leh command & control-in a mamawh dana zirin an lo then a; School
Education-in remchang tih dan hran alo nei bawk a. Heta ziah lan loh kan block te pawh
block-wise a then dan tur a lo awm hrang bawk a, chutiangin kan constituency pawh hi siam
rem a ngai khawp a.

Ka sawi belh duh chu, hmana Constituency siam rem vawikhatah khan a number tih
pun emaw tih tlem kha Parliament in a remti rih lo a. Chuti laiah chuan constituency kan
siksawi dan hi a diklo lutuk a, bial dang atangin mahni biala campaign ngaite hi a tam lutuk
a. Hei hi a number ti tam chuang lovin, Parliament Dan siam su hek chuang lovin a ramri
chin siamrem hi chu a theih loh emaw ni le tiin Chief Election Commissioner-ah ka zawt a,
a theih loh tih chiah chu a awm lova, Law Departmentin min phalsak chuan kan tan chuan
a har lo, a tia. A hming te hi thlak duh ta i la a harsa em ka ti leh a, hming thlak ringawt chu
Election Commission pawhin harsa a tilo turah ka ngai e a ti a, chung chu Member-te
information atan ka sawi tel a. Member zahawm takin a sawi ang khan, in luh thelh leh
buaithlak a tam khawp mai a, a theih anga siam rem dan a department te pawh hma lo la
turin ka lo ngen ang e.

SPEAKER : Zawhna leh Chhanna hun a tawp a, Minister zahawm
tak Environment, Forest & Climate Change changtu-in nimin kang thelhnaa mitlawmngai
thi chungchangah Statement siam a rawn dil a, kan Dan 20-na in a phal angin, Minister
zahawm tak, Pu TJ Lalnuntluanga, a statement pe turin i lo sawm ang.

PU TJ. LALNUNTLUANGA, MINISTER: Pu Speaker, a hmasa in hun chep leh
chawpchilh tak karah House zahawm takah statement siamna hun tha tak min pek avangin
ka lawm e.

Nimin, Ni 25.2.2021 tlai dar 3:30 vel khan Kepran khaw bul YMA Park kawng chhak
lam a kang a. Khawtlang mipui ten kangmei a chhuak tih an hriat velah thelh turin an chhuak
khawm nghal a, kangmei thelh anih zawh hnu tlai dar 4 veleh kangmei thelh tuten rin loh
takin Upa Zamawia, Kepran khua, kum 87 mi ruang an hmu a. A va hmutute chuan a ruang
bulah hian kangmei alo thelhna hmanrua mau te pawh a lo la hum niin an sawi a. A taksa hi
a lo kang chhe hneh hle bawk a ni.

Upa Zamawia hi kuthnathawka ei zawng, mi taima tak leh mi tlawmngai tak a ni a.
Ni 25.2.2021-ah pawh hian Kepran khawdai YMA Park chhak kawng chunga an huanah a
feh a. Chutih lai chuan an huan chuanhnuai a rawn kang ta hlauh mai a, chumi a thelhna
lamah chuan kangin a nunna a lo chan ta a ni. Hetianga vanduainna a lo thlen velah hian
Kepran bialtu, Minister Pu Lalchhandama Ralte in thil awmdante a zawt kual nghal a. Thil
thleng pawi a tih thu leh sorkar atanga puih a duh thu a sawi nghal a. He vanduaina hi
sorkarin pawi a tiin Upa Zamawia chhungte a tawrh pui tak zet a. Darlawn Forest Division
atangin ralna sum cheng 5,000 pek nghal a ni. Tin, he vanduainna avang hian Upa Zamawia

chhungte hnenah zangnadawmna pek theih dan tur Mizoram State Fire Prevention
Committee-in a ngaihtuah dawn bawk a ni.

Upa Zamawia hi vawiin Ni 26.2.2021 dar 11:00 hian Kepran Biakinah vui tum a ni
a, he vuina hunah hian Forest Departmenta frontline staff-te pawhin uniform nen a ruang hi
a department anga thlah liam turin kan inhriattir bawk a ni. Ka lawm e.

SPEAKER : Hetiang hi sawiho a ni ngai lova, chuvangin
Resolution lamah kan lut ang a. Vawiin, Ni 26.2.2021-a kan sawiho tur hi Ni 23.2.2021
khan number pawh a ni a. Hei hi Bulletin-II, No.154 Memberte hnenah kan sem thlap tawh
a. Chu Resolution pawh chhuah chu hei hi a ni-

“Thalaite mamawh Infiamna (Sports) lama Sorkarin nasa taka hma a lak mekna hi a
lawmawm kan ti a, chak taka hmalak chhunzawm zel nise kan ti” tih a ni a. Resolution neitu,
Pu Lawmawma Tochhawng move tur in ka sawm e.

PU LAWMAWMA TOCHHAWNG: Pu Speaker, khawngaih takin ka hun hman hi
a rei deuh mai thei a, min hriatthiam ka dil nghal a. I phalna leh remtihna in kumkhat lek
chhunga kan House Leader leh Chief Minister Pu Zoramthanga kaihhruaina hnuaiah Sports
lama hmalakna hi a theu neulo viau mai a. Ka theih ang china ka khawn khawm hi darkar
tam sawi tham a ni a. A then phei hi chu chhiar te pawh a ngai mai thei a, min hriatthiam ka
dil hmasa a ni.

He sorkar hian kan duh emaw, duh lo emaw nakin lawka he hmunah ngei pawh thu
turte kan sorkar hnar kaitu turte, kohhran hruaitu ni turte, khawtlang hruaitu ni turte
hmakhua ngaia kawng lo sah kuakna atan Sports lamah he sorkar hian kum 2019-2020
chhung khan kan Chief Minister, Dy Chief Minister, Social Welfare Minister leh Sports
Minister te nena tang hoin, hmangchang hre tak leh thalaite hmakhua ngai takin hmasawnna
atana an hmalakna tlangpui hi ka tarlang dawn a ni.

A hmasa berah chuan, hun hmasa lamah pawh an lo sawi thin, a tak hmuh tur awm
si lo, a tih a tih awm si lo, Sports policy chu he sorkar hian a rawn duang chhuak ta a.
Mizoram sorkar, MNF hruai laiin a lo intiam lawk tawh angin, infiam mite leh thalaite
hmakhua ngaiin, Mizoram Sport Policy, 2019 chu November 15, 2019 khan a pawm ta a.
Hei hi Mizoram State a nih hnua Sports Policy a neih vawi khatna a ni.

Sport Policy hian hmathlir thui tak engemaw zat a nei a. Mizo thalaite zinga infiamna
lama mibikte’n infiamna khawvel leh inelna sang berah an tel phaka hlawhtlinna an neih
theihna atan te, infiamna lama eizawnna tha an neih theihna tur atan te, infiamna ruhrel tha
an neih theihna atan te, thalai chauh pawh nilo, naupang te leh senior citizen (kum upa lam)
te, pian phunga rualbanlote leh mi rethei zawkte pawhin infiamna tha an neih theihna tur

atan leh, Mizoram mipuite hi hnam hrisel kan nih theihna tur atan he Sports Policy hi duan
chhuah a ni.
He policy hian thil tum a neih tlangpuite chu heng te hi a ni —
1. Infrastructural Development,
Improvement of Private-public Partnership,
Integration with industry (education system ten en thawh ho),
Incentive for promotion of sports person,
Development of sports tourism,
Establishment of Asset Management System,
Sports talent identification and development,
Improvement of co-ordination with stakeholders,
Good governance te an ni.

e A Al o

State Sports Policy ti hlawhtling tur hian Mizoram hian nasa takin tan a la a, hma a
la mek zel bawk a ni. Chhim lam tana thil tangkai em em mai leh chhenfakawm em em mai
tur chu, Mixed Battalion National Cadet Corps (NCC) Lunglei-a din tur hi he sorkar
hmalaknaah chuan hmathlir duhawm tak niin a lang a. Mizoram sorkar chuan thalaite
hmakhua ngaiin NCC Battalion thar Lunglei-a din tur chu Ni 12.2.2019 khan Central sorkar
remtihpuina-in Council of Ministers in a pawm a. He NCC Battalion hian Mizoram District
panga - Siaha, Lawngtlai, Lunglei, Hnahthial leh Serchhip te hi a huam dawn a ni. He
Battalion hi NCC mixed battalion a ni ang a, mipa leh hmeichhia company pasarih leh troop
24 anei thei ang a, Cadet 3,520 enkawl thei tura ruahman a ni. NCC hi India ram mai pawh
ni lovin khawvel pum huapa thalai intelkhawm pawl (Youth Organization) lian ber te zinga
mi a ni a. Thalaite tan insiamthatna, nungchang siamthatna, in thianthatna thlentu, mahni
inthunun zirna, mi te kaihruaitu ni tur leh khua leh tui tha ni tura in chher chhuahna hmanraw
pawimawh tak a nih bakah, zirlaiten lehkha an zirlai leh college an pass chhuah hnuah
sipaiah an tan theihna tur, eizawnna an hmuh theihna tur atan thil tha tak leh an kawng
awlsam phahna kawng pawimawh tak ruahman a ni.

Chu bakah chuan, mi thei bikte leh a phute hnena sorkar hna reserve tura sorkar
hmalakna hi thil ropui tak a ni. Infiamna lama mi hlawhtling ten sorkar hna hrang hranga
hamthatna an hmuh theihna atan Mizoram sorkar chuan thuchhuah siamin, Mizoram sorkar
hnuaia Group-B, Group-C leh Group-D post direct-a lak turah 5% hi infiam mi, a phute tan
hauhsak a ni a. Hei bakah hian sokar hna thawk mekte tan pawh promotion an hmuh theihna
atan ruahmanna siam tel a ni bawk a ni.

A dawt lehah chuan, Establishment of Sports Authority of India, Sports Training
Centre at Saidan, Kolasib tih te hi thil hmuhnawm tak leh chhuanawm tak a ni. Mizoram
chhunga a hmasa ber atan Sports Authority of India Centre of Excellence for Sports,
Kolasib-ah din turin Minister of Youth Affairs & Sports leh Sports Authority of India nen
in biak fel a ni. He Centre of Excellence hi tuna Regional Sports Training Centre (RSTC),
Kolasib-ah awm tura ruahman a ni. A hmun hma pawh tih changtluna hma lak mek a ni.

Tun dinhmunah Minister of Youth Affairs & Sports bul tumin cheng vaibelchhe 5
sengin FIFA standard, synthetic football turf phah zawh tawh a ni a. He Centre-ah hian
football bakah infiamna chi hrang hrang - boxing, wrestling, judo leh thil dang te pawh dah
tel tura ruahman a ni bawk a ni. He Centre-ah hian Sports Authority of India nen tang kawpin
naupang talent nei tha te thlan khawma training pek thin an ni ang a. Khawvela inelna sang
berah pawh tel phaa hlawhtling thei tura chher chhuah hi a thil tum a ni.

He sorkar-in kum hnih khat lek kal ta chhunga sport lama hma a lakna chu tangkai
leh hlawk zawka kan neih theihna turin sports, industry-a chhun luh hi a ni a. Mizoram-a
Council of Ministers chuan, June Ni 4, 2020 khan Sports chu industry dinhmunah a hlang
kai a, Mizoram chu India ram chhung State zawng zawng zingah Infiamna hi industry
dinhmun pe hmasa bertu a lo ni ta nghe nghe a ni.

Sports hi industry dinhmuna hlan kaina hmathlirah chuan, inflamna hi industry anga
eizawnna atana hman tlak, eizawnna siamtu leh kawng hrang hranga ram tihmasawn theitu
a nih zia hriat chianna leh, chutiang atana sports ttihhmasawn tumna chu a ni a. Infiamna
hian industry tehna atana hmasawnna ruhrel changtlung leh hamthatna a neih theih ang
zawng zawng — technical sport, skill development leh entrepreneurship training te leh thil
dang chi hrang hrangte a nei ve thei ang a. Infiamna tih changtlunna atan Mizoram leh ram
pawn atang pawhin sum leh thiamna te pawh awlsam zawk leh thahnem zawk chawk lut
thei tura beisei a ni.

Kan hriat angin industry-ah chuan raw material kan khawh lut zut zut a. Chung raw
material te chu hman tlak ni turin thir emaw, thing emaw, mau emaw pawh thil tangkaiah
an rawn siam chhuak ang hian, sports hi mihring hman tlak, ram leh hnam tana chhawr tlaka
siam chhuak turin he sorkar hian hma a la a ni.

A dawt lehah chuan, he sorkar hmalakna hnuaiah hian District Sports Complex,
District pathum - Mamit, Lunglei leh Lawngtlai District Headquarters-ah te hian din tum a
ni a. He mi atan hian PMKVK Scheme hnuaiah Mamit atan cheng nuai 4,496.48, Lawngtlai
atan cheng nuai 5,019.43 leh Lunglei atan cheng nuai 4,919.31, a vaiin cheng nuai 14,435.22
ruahman a ni a, approval hmuh vek tawh a ni. District Sports Complex tin atan hian heng
sports infrastructure leh facilities te hi dah tura ruahman a ni bawk a ni. Chungte chu -
synthetic football turf and pavilion, synthetic athletic track, multi-sports indoor stadium,
indoor shooting range, boxing and contact sports centre, gymnasium, dormitories and
training facilities te hi heng District te hian an neih theihna tura ruahman a ni. Pawisa
ruahman pawh a sang hle.

A pasarihnaah chuan, ‘Establishment of Residential Sports Schools in five Districts’
tih hi he sorkar-in sports hmalakna Mizoramin ala neih ngailoh ani. Residential Sports
School tha leh changtlung tak Mamit District chhungah - Mamit, West Phaileng, Kawrthah
ah din tum ani. Tin, Lunglei leh Lawngtlai khawpui ah te din tum a ni bawk. Hemi atan hian



157

Central Sorkar hnuaiah PMJVK Scheme hnuaiah sanction approval 16,752.70 lakh hetiang
hian hmuh a ni —

Mamit - 3286.34 lakh,

West Phaileng - 3286.34 lakh,

Kawrthah - 3286.34 lakh,

Lunglei - 3430.98 lakh,

Lawngtlai - 3461.70 lakh.

vk wbh =

Residential Sports School tinah hian heng Sports infrastructure leh facilities te hi
awm tura beisei a ni bawk. Academic building, Boys Hostel, Girls Hostel, Multipurpose
Hall, Boxing Ring, Table Tennis, Badminton leh Weightlifting te tih theihna tura ruahman
a ni. Synthetic Football Turf, RCC Water Reservoir, Principal Quarters, Teacher leh Staff
Quarters, Basketball Court, Volleyball Court-te awm tura beisei a ni bawk. Residential
Sports School-ah hian naupang, sports lama talent nei thate coaching leh training pek anni
anga, chung bakah chuan academic education tha tak pek anni bawk dawn ani. Ram leh
hnam tana ro tling, chhawr nahawm tak tur he Sorkar hian hmalain a kalpui mek a ni.

Tin, he Sorkar hnuaiah hian Sports hmasawnna atan tum, la tih ngailoh tih a tam
khawp mai a. Mizoram State Games, 2019 pawh kha state puitling kan nih hnuah a
vawikhatna atan December,2019 khan hlawhtling taka neih a ni. Hemi atan hian state
sorkarin cheng nuai 250 a ruahman bakah central sorkar atangin cheng nuai 70 dawn ani
bawk a. He State Games hi hlu takin kan hmang a, MLA constituency-wise in kan hmang
a, state chhung MLA bial 40-te kan tel kim vek a nih kha.

Tin, a phute hnena Incentive Cash Award pek hi he Sorkar hian alo ti tawh bawk a.
Mizoram Cash Incentive Scheme for Sports Person hnuaiah National leh International level-
a inelna a ti thate lawmman leh an kalzelna tura tanpuina atan cash award pek thin a ni a.
Kum 2018-19 leh hemi hma zawnga ti tha lawmman la dawng lo te huam telin lawmman
pek tur hi nuai 88. 25 sanction fel tawh a ni a, 2019-20 chhunga cash incentive la pek lohte
pawh khawn khawm mek zel a ni. 2018-19 chhung khan Jeremy Lalrinnunga, rit chawi
chak, Youth Olympic Games-a Gold Medal dawngtu chu lawmpui nan Mizoram Sorkarin
cheng nuai 15 a pe a, tin, hockey khelh thiam Lalremsiami chu Asian Games leh Youth
Olympic Games-ah te Silver Medal a dawn avangin cheng nuai 20 hlan alo ni tawh bawk a,
kan infiam mite an hlawk tan khawp mai.

Heng bakah hian sports discipline tina talent nei thate an inzir chhoh zelna turin cash
incentive pek thin an ni a. Tin, International Competion, Olympic Games, Asian Games leh
adangah te tel tura inbuatsaih mekte tan Assistance for food supplement pek an ni thin a.
Heng bakah hian India ram aiawh competion-a tel turte, Sports kits allowance emaw anih
loh pawhin an kal man tur a zatve tal sorkarin a tum sak bawk thin a ni. Tun hnaiah khan
Boxer NT Lalbiakkima, professional fight hmachhawn tur, a kalna senso atan sorkarin

tanpuina ¥50,000/- a pe a, Ritchawi chak Jeremy Lalbiakkima, Olympic Games-a tel tura
inbuatsaih mek pawh ¥25,000/- hlan ani tawh bawk a ni. Duhsakna ka hlan nghal e.

Khelo India, State leh District Centre of Excellence chungchangah kan Sorkar
pawhin nasa takin hma a la bawk a, Central Sorkar, Ministry of Youth Affairs & Sports
hnuaia Khelo India scheme atangin Mizoram chu India chhunga hmu hmasa tur state 8
thlanchhuahte zinga tel vein inkhelh zirna hmunpui, Khelo India, Centre of Excellence,
Aizawl-ah din a ni dawn a, hemi atan hian 204.75 lakh dawn tawh a ni nghe nghe a ni. He
Centre of Excellence ah hian thalai infiam mite tan boxing, Judo leh weightlifting te zirtir
thin an ni dawn bawk a ni. Heng bakah hian, district capital zawng zawngah Khelo India,
Centre of Excellence dinna tur pawh sanction hmuh thuai beisei a ni.

Kan Sorkarin Sports lama hma a lakna ka sawi point 11-na, creation of sports
infrastructure chungchangah hian, Mizoram Sorkar chuan infiamna ruhrel tha kan neih
theihna turin nasa takin hma a la a, kum 2019 atanga tun thlenga sports infrustructure atana
Central leh State hnuaia sum hmuh tawhte chu hetiang hi a ni. (Then 4 ah ka rawn then a) —

D Khelo India Scheme hi NEC scheme hnuaiah a ni a, hei hian point 7 a keng
a, Football leh Hockey tana phul lem phah, multipurpose indoor hall leh Mizoram hmun
hrang hrangah Sports lama hmasawnna ruahman ani a, heng atan hian ¥2,743.11 lakh niin,
a then hi chu administrative approval hmuh tawh te, sanction hmuh tawh te an ni.

1)) A then 2-naah chuan, keimahni State fund atang hian playground leh indoor
siamna tur, Table Tennis hall siamna tur leh a tul dan ang zela Sports hmanraw hrang hrang
leina tur, pavilion leh multipurpose indoor hall siamna tur atan te, chutiang chuan hmun
hrang hranga hmalakna atan ¥2,899.41 lakh kalpui mek a ni a, hengte hi Pu Speaker,
sanction tawh hlawm a ni.

1) A then 3-naah, PMJVK hnuaiah hian a tam hle mai a, sawi vek dawn chuan
hunin min daih dawn lova, chuvang chuan a tlangpui ka sawi leh mai ang a. PMJVK hnuai
Residential Sports Centre-ah  Synthetic Football Turf — Mamit, Kawrthah, Phaileng,
Lawngtlai, Lunglei, Mamit, Zawlnuam, Bungtlang, West Phaileng, Chawngte-ah te. District
hrang hrang Lawngtlai RD Block-ah leh hmun danga tih tur kha a number chuan 84 lai a
tling a, chu chu PMJVK hnuaia hmalakna he sorkar-in a kalpui mekte leh kalpui tura a
ruahman te an ni a. PMJVK hnuai bikah ringawt pawh hian nuai 42,203.67 a tling a ni.

Pu Speaker, he sorkar hian kan thalai infiam mite leh sports lama mituite leh a theite
tan ruahmanna a neih hi a theuneu lo kan tih tawh kha.

IV) A then 4 na-ah chuan, Article 275, Ministry of Tribal Affairs atang State
Adventure Sports Training Centre, Vaipuanpho atan te, conducting of sporting events atan
te, sports material leina tur atan te leh sports kan neih theihna tur atan te hian pawisa sanction
kan hmuh hi nuai 176.84 a tling a ni.

Tichuan, Pu Speaker, he sorkar kum hnih khat leka upa ina sports lama hma a lakna
atan a sum fai ringawt alo hman tawh leh ruahman mekte hi nuai 47,779.92 a ni hem mai a,
lawma kutbenga khuangpui nena chumchilh tlut tlut tlak a lo ni. Term chanve pawh kan la

kal hma hian thil lawmawm tak he sorkar hnuaiah hian kan thalaite tan kawl a eng nasa em
em a. Hmabak a ko a, hmalak a chakawm a ni.

Hengte bakah hian Social Welfare Department, UD & PA, Rural Development
Department te atangin sum engemaw zat, a bikin Sports lam atan hian ruahmanna kalpui
mek a ni bawk a. Chung bakah chuan Pu Speaker, ‘Engagement of Private Partners’ kan ti
a, Mizoram-a sports tihhmasawnna tur atan Central sorkar Ministry hrang hrangte bakah
private company leh firm-te nen tournament leh competition hrang hrang host leh sponsor
turte, players, coach leh officials upgradation leh training atan te leh infrastructure siamna
kawnga Mizoram-a investment siam turte nena indawrna a kal mek a ni.

He sorkar hi sports lamah a thu mai mai lo, a kuangkuah lo, arbawm a tah ringawt
lo tih a lang chiang a. Kan ramah chauh ni lo State dangah pawh kangkai zel tura heng
ruahmanna te hi kalpui a ni. Convergence with other Departments for Sports Infrastructure
Development, UD & PA Smart City, Rural Development Department dang te nen, Mizoram
Sport policy-in a lo ruahman tawh ang khan State sorkara Department hrang hrangte an
thawk ho mek a. Department hrang hrang ten scheme a neih dan mil zelin Sports
Infrastructure siamna atan Asset Management kalphung tur pawh duan mek a ni.

Kum 2019 khan Rajiv Gandhi Stadium, Mualpui chu Sports Department kuta hlan a
ni a. Kolasib Stadium, Lunglei leh Champhai Stadium te pawh UD & PA Department hnen
atangin Sports Department hnena hlan an ni tawh bawk a, hmalakna tur erawh a la ko hle.

Tin, sports ina a ken tel pawimawh tak mai, ‘Adventure Sports’ ah hian kan sawrkar
angawi mai mai lova. A tih tur hriain helamah hian hma a la a. Mizoram State Policy in alo
ruahman tawh angin, Mizoram-a Adventure Sports tihhmasawnna atan potential kan neih
thatte hmang tangkai turin leh department dangte nena thawhhona tha kan neih theihna tur
tea hmalak chhoh zel a ni a, tun hun thlenga hmalak tawhna tlangpuite chu hetiang hian han
tarlang ila -

Mizo thalai ten Adventure Sports lamah thiamna bik tha tak an neih mai bakah
Mizoram leilung hian potential a nei tih hria in sawrkar chuan Adventure Sports lam a hma
kan sawn theihna tur atan State Training Centre for Adventure Sports, Vaipuanpho, Mamit
District-ah a din dawn a, a bul tanna atan Central sawrkar, Ministry of Tribal Affairs atangin
nuai 80 hmuh tawh a ni. Hna tan tura hmalak mek a ni.

Mizoram River Rafting Rules, 2021 leh Mizoram Aero-Sports Rules, 2021 te pawh
sorkarin a kalpui a. Adventure Sports lama hmasawnna leh eizawnna atan hman a nih theih
nan Mizoram sawrkar chuan Tourism Department kal tlangin, “The Mizoram River Rafting
Rules, 20217 leh “The Mizoram Aero-Sports Rules, 2021 te a siam thar a, hei hian Sports
Tourism lamah nasa taka hmasawnna a thlen theih beisei a ni.

Adventure Sports Festivals hi adventure sports lama hmasawn theihna atan Mizoram
sawrkar chuan a bul tanna atan a huaihawt dawn a, heta a senso tur hi cheng nuai 40 sanction
fel tawh a ni. He festival-ah hian Mizoram chauh ni lo, State hrang hrangte pawh chhim
turin an lokal beisei a ni. Kan Covid hrichhia hian tlema min kian san deuh hunah phei chuan
hlu tak leh hlawk taka kan hman theih kan beisei a ni.

‘Fit Mizoram Programme’ hi thil pawimawh tak niin mi zawng zawng huap a ni a.
thalaite chauh ni lovin kum upa leh naupangte, hmeichhiate leh rual banlo te pawh huap vek
a ni. Chumi tur chuan MNF sorkar hruai hian programme chi hrang hrang buatsaih a tum a,
tun dinhmuna hmalakna te chu hengte hi an ni -

Mizote rilru leh taksa lama kan lo hrisel zawk theihna turin mipui hrisel ten hnam
hrisel an siam a ni tih hriain Mizoram sorkar chuan March, 2019 atang khan rampum huapin
‘Fit Mizoram Movement’ a kalpui tan a, a hawnna inkhawmah hian ‘Fit Mizoram Run’
buatsaih niin school leh college zirlaite, sports association zawng zawng ten Aizawl hmun
hrang hrang atanga tlankhawm in AR Ground ah intawhkhawmna neih a ni tawh a ni.

Health Awareness Campaign leh Home Fitness Programme in lamah te pawh kan lo
tih theihna turin ‘Fit Mizoram Programme’ hnuaiah hian tunlai khawvel pum huap hripui
leng Covid-19 lakah kan inven theihna atan video pahnih - ‘Fit Mizoram, Fight Covid-19’
leh ‘Fit Mizoram, Home Fitness’ programme te buatsaih a ni a. Social leh Electronic Media
hrang hrangah broadcast niin mipuiin an hlutin an tangkaipui hle a ni. He programme hi kan
Governor zahawm takin a hawnna hun hmangin kan ram hruaitute, kan Chief Minister
zahawm tak, kan Minister-te, MLA-te leh infiamna lama kan mi chhuanvawr ten mipuite
hriselna kawnga kan harhchhuaha tan kan lak theihna atan heng programme kaltlang hian
theihtawp an chhuah a, tangkai pawh a tangkai narawh e.

Outdoor leh Indoor Gym, Mizoram Sports Policy lo duan tawh angin mipui vantlang
ten taksa sawizawina hmun tha leh bungrua equipments tha an neih theihna turin Indoor
Gym leh Mizoram-a la awm ngailo awm thar ta, Sports hnuaiah kan nei teuh mai. Outdoor
Gym, Aizawl hmun eng emaw zatah siam mek a ni a, tunah hian peih tep a ni tawh hlawm
a ni. He fitness movement ti hlawhtling tur hian Mizoram sorkar chuan ruahmanna hrang
hrang siamin a duh apiangte’n awlsam tak leh man chawi loa hriselna kawng kan zawh
theihna atan program hrang hrang, trekking expedition, health club, community fitness leh
aerobic plans-te buatsaih tumin hma a la mek a. Tin, school leh college-ah te pawh fitness
plan kalpui theih dan tur ruahman a ni zel dawn a ni. Fit India Movement, Mizoram sorkar-
in Fit Mizoram movement a kalpui hnu lawk hian Central sorkar pawhin India ram pumah
Fit India Movement a kalpui ve nghal a, Mizoram-ah pawh he kan Dy. Chief Minister
zahawm takin hawnna hun ropui tak a hman tawh nghe nghe kha.

Revised Allocation of Business Rules, 2019, Sports promotion leh youth
development chak zawka a kal theihna turin Mizoram sorkar chuan Sports & Y outh Services

hna chanpual siamthain Allocation of Business Rules, 2019 a chhuah thar a. Hei hian sports
hmasawnna tur kawng nasa takin a hawng zau a ni.

Mizoram State Sports Council Rules, 2020, Mizoram-ah sports ruhrelte changtlung
zawk leh tha zawka siam a nih theihna atan quality tha zawka siam leh din a nih theihna tur
atan Mizoram State Sports Council Amendment Act, 2021 chu pass a ni a, Mizoram State
Sports Council chu technical authority nihna a pe a. Hemi avang hian Mizoram State Sports
Council chu Mizoram leh Central sorkar pawhin sports infrastructure din theih turin a pawm
ta a nih kha; he House-ah ngei kan pass tawh kha.

Tin, Urban Development & Poverty Alleviation Department hnuaia hmalakna-te hi
Pu Speaker, a awm leh nuaih mai a, hei hi a zawnga za chuan kan han sawi chhuak theih lo
ang a. Meisatlah field Siaha, Mizoram chutah chuan Football phul lem kha phah tur a ni ang
a, Table-tennis training centre leh Basketball Court Mission Vengthlang-ah te, synthetic
athletic track Serchhip-te, laying of artificial football turf at Mualvawm, Khawzawl-ah te,
Pavillion Mualvawm playground-ah te, gallery Mamit-ah te, Siaha-ah te; chutiang zawng
zawnga tana kan hna hmuh chu 1-na leh 2-na hi siam zawh tawh a ni a, Siaha-ah leh Mission
Vengthlang-a Table-Tennis training centre leh Basket-ball Court-te leh football turf'te pawh.
Hengte hi state fund atang te, NEC atang tea kalpui an ni. Chu ringawt chu Nuai 3,174.66
man a ni a, hman mek a ni.

Aizawl Smart City hnuaiah hian sport infrastructure works a hnuaia tarlan ang hian
kalpui a ni bawk a ni-

1. Construction of Multipurpose Hall at Chaltlang

2. Indoor Stadium at Zuangtui

3. Futsal ground at Zuangtui mitla mual

4. Youth recreation centre-te: playground at Zemabawk, playground at Edenthar,
playground at Chite, playground at Tuivamit

5. Construction of playground at Durtlang, playground at Hlimen te.

Aizawl Smart City hnuaiah ringawt hian a pawisa in Nuai 9,801.20 a ni a, hengte hi
approved tawhte an ni a, a then hi kalpui mekte an ni hlawm bawk a ni. Tichuan, Pu Speaker,
kum 2 chhung leka Sports hmasawnna tur atan leh kan infiam mite hmakhua atana he
sorkarin hma a lakna, a bik takin a tiha tih, a thawha thawh lampang ai nilo in, a sena kan
sen tawh leh chutianga tana a tangka zawnga han chhut chuan a vai hian nuai 60,998.89 he
sorkar kum hnih khat lek kal ta hian a lo ruahmana in sengsoin kan infiam mite tan hma a
lo la a ni.

A chunga kan han sawi tak te bakah hian EAP atangin Sports leh thalaite hmasawnna
Zoram pum tuam turin ruahmanna siam a ni a, principle in pawm a ni tawh naa, sanction
erawh chu la hmuh loh, beisei mek a ni.

Pu Speaker, MNF sorkar Chief Minister zahawm tak Pu Zoramthanga kaihhruaina
hnuaiah hian department lian pawh nilo in heti zat a lo thawk hman hi lawm loh rual a ni
dawn em ni? ‘Amen’ tia kut bengin he resolution hi pass mai chi a ni lo maw? A hun chhung
lah hi hun chanve zet hripuiin a bawhna hnuaiah a ni a, chutiang karah pawh heti zat hi he
sorkar hian thilthar, tuma la tih ngai loh, tuma la cheh ngai loh bawngtuthlawh a chek a.
Tichuan, kan thalai infiam mite tan kawl a eng a, dinhmun duhawm takin a hmuak mek kan
ti lo thei lovang. Chuti a nih chuan ram tan beisei tur a awm a, dam chhan tur leh thawh
chhan tur kan nei tihna a ni a, kan thalaite hmakhua kawl a eng a. Chuvangin, lawmthu sawi
chungin chak taka hma lak zui zel hi kan tih tur, kan rawngbawlna kan hlenna tur pakhat a
ni. Chuvang chuan, Pu Speaker, thalaite mamawh infiam na lama sawrkar in nasa taka hma
a lak mekna hi a lawmawm Kka ti tak meuh a, chak taka hma lak chhunzawm zel hi kan tih
tur, kan ko a tla a ni a, kan mawhphurhna hlen chhuah tur la awm te hi kan rawngbawlna
tur a ni lo em ni tiin tlang kan kawm a ni. Lawm na chang hriata lawm chunga rawngbawl
hi vanneihthlak leh hlawk tak a ni si a. Pu Speaker, ka lawm e.

SPEAKER : Aw le, Private Members’ Resolution ni a ni a.
Resolution neitu in a rawn move ta a, kan sawiho nghal mai ang a. Member pakhatah minute
engzat nge kan in pek leh ang? Minute 10 aw; tin, Leader of Opposition Group te kha kan
pe sang deuh hlek bawk ang a. Awle, tunge sawi hmasa ang le? Member zahawm tak Pu L.
Thangmawia ka sawm hmasa ber ang.

PU L. THANGMAWIA : Pu Speaker, ka lawm e. Ka han chuh hmasak deuhna
chhan kha, Bulletin-ah pawh member zahawm tak tak ten in lo hmu ang a. Member zahawm
tak Pu Lawmawma Tochhawng nen pawh kan rilru a lo inang a ni ang a, Sports lama sawrkar
hma lak mekna a lawmawm thu leh chak taka hma lak chhunzawm zel kan duh thu ve ve
resolution-ah kan lo ti a. Bulletin-ah pawh khan ka hming member zahawm tak tak ten in lo
hmuh ve ka ring a.

Pu Speaker, tuna Sports lama hmasawnna awm dan hi a sum lai, a sum tam lai chauh
hi emaw kan lo ti ang tih ka hlau deuh a. Tisa leh thlarau-ah kan han tih thin dan ang deuhin
awmze nei taka he sorkar din tirh atanga kal a ni tih he House zahawm tak kaltlang hian kan
sawi duh a. 2018, December Ni 15-ah sorkar thar lak luh a ni a. Tichuan, Budget Session
kan neih hmasak berah phei kha chuan Opposition Bench a member zahawm tak thenkhatte
phei chuan Sports-ah hian pawisa a va tlem ve tih zawng deuh khan an sawi a. Chutih laia
Sports Minister chhanna kha rilru in a la hria a. Pu Speaker, ‘kan hai chhuak dawn a lawm’
ti khan a chhang a, kan hai chhuak tan der chu a ni mai a. Covid-in min tihbuai lai pawhin
a paper work leh thildang ngai hmasa hi tih chho nghal char char a ni.

A pakhatna-ah chuan, MNF sorkar lo piang kum khat ral hma 14" Nov, 2019 khan,
Office Memorandum No. A-12032/1/2019 P& AR(GSW) a siam a, tah hian inflamna lama
ti tha meritorious sports person tan sorkar hna 5% a dah a ni. Hei hi sawrkar website ahte
pawh hmubh theihin a awm ang a, amaherawhchu helai hi he House zahawmtak kaltlanga

Zoram mipuite hnena ka sawi duh pakhat chu, Pu Speaker, i remtihna in, No. 3 (1) ah hian,
“5% of the vacancies in group B, C and group D post falling in the direct recruitment quota
as per the recruitment rules can be reserved for being filled by meritorious sports person,”
tih a ni. Chuvangin, khelmualah te turf phah tluk tluk mah ila khata inkhel ho tan khan
awmzia a neih siloh chuan a fuh lo a ni. Tunah erawh chuan sawrkar hnaa luh theih nan
thahnemngai takin kan inkhel thiamte tan a inkhelh thei a ni, tih kha kan hriat sa tho pawh
a ni maithei a, chu chu ka sawi leh duh a.

Tin, 14" November, 2019 atanga thla 3 ral hmain, ‘The Mizoram Sports Policy,
2019’ hi kan lo hmu leh ta a ni. Hetah kan hmuh zawng zawng hmasawnna kan han tih hoa
hi Pu Speaker, a kal dan tur chiang kuang taka duan vek a ni a, chhiar chhuah vek pawh a
chakawm a, amaherawhchu a copy kan nei vek tawh thoin ka hria a, member zahawm tak
tak ten. Hetah hian engti zawngin nge a kal dawn, engtiang zawngin nge thingtlang lamah,
engtiang zawngin nge khawpui ah tih te. Tin, Sports a ti tha ho incentives pek dan tur policy
leh education nen a in link dan tur laite a tam mai a. Tin, Sports discipline rau raua ngaih
pawimawh bik Mizoramah chuan sawi a awm thin a, kan mi hmasa Sports a mi te sawi ka
la hriat renga chu, games zawng zawng hi international-a kan champion pui theih tur a nilo,
chuvangin Mizote kan figure leh keimahni zawh tawk ang tura khawvel puma kan lan
theihna tur an lo sawi tawh a, heng zawng zawng hi sports policy ah hian a rawn awm vek
mai a ni. Chuvangin vawiin nia resolution, Pu Lawmawma Tochhawng, Member zahawm
tak nena kan rawn putluh pawh hi he Sports Policy ti hlawhtling tura hmalakna a kal tan
tihlanna a ni a, chungte chu a lawmawm khawp mai a. Pu Speaker a puluttu kan ni a, hun
pawh min pek belh thei ang chu maw, minute 2 or 3 chu.

Tichuan hun a rawn kal zel a, thla 4 vel hnuah Mizoram Gazette 11" June, 2020 ah
hian kan lo hmu leh ta a, hetah hianin Sports kha Industry ah sawrkarin a puang leh ta a ni.
Chuvangin tuna kan hmuh te hi phur thut thila turf va phah emaw phur thut thil a fund va
dil emaw ni lovin, awmze nei taka kan sorkar tirh atanga a tih dan tur policy-te, inkhel
thiamho tana tha tur incentive-te, hei lo pawh... (Dy. Speaker in Chair a la) Pu Deputy
Speaker min duhsak thin kha ti raw, ka sawi zar zar ang a, a puluttu ka nih ve tho vang a nia
ka han ngen ngawl deuh. Chuvangin phur thut thila thalaite cho phur tum zawnga phul lem
va phah vak ang emaw, khawilaia indoor emaw va tih ang nilo khan a root tak tak, nakin
zelah thangthar te tan pawh, ‘hei heti laiah OM a awm alawm, hemi hmang hian hna hi kan
hmu ve thei a ni’ tih te. Tin, he OM ah hian a vacancy chauh a ni lo a ni a. Pu Deputy
Speaker, hun a tlem avangin heta a discipline te leh promotion thlenga tih theih dan tur
zawng zawng nen he OM ah hian a awm a ni.

Chuvangchuan, tuna Sports lama kan hmasawnna hi kum hnih lek Pu Zoramthanga,
Chief Minister zahawm tak kaihhruai MNF sorkar hnuaia Covid-in kum khat zen zawn min
rawn nuai tawh hnua kalah hian a lawmawm a. Hei hi thalaite fuihpawrh nan ringawt
nilovin, a ziak nen, a policy nen, industry-ah puang hiala akal chho hi Pu Deputy Speaker,
a lawmawm tak zet a.

Tin, he Resolution rawn move tu Pu Lawmawma Tochhawng, Member zahawmtak
khan a sawi tam tawh khawp mai a. Amaherawhchu ka sawi ve duh chu, tuna hmalakna
hmasaah hian keini Ruling MLA-te tana thikawm lek lek khawpin Kawrthah-ah te,
Zawlnuam-ah te tih a ni a, hei hian MNF sorkar zia a ti langin ka hria a, ruling bial chauh hi
a ngaihsak lo a ni kan Chief Minister kaihhruaina hnuaiah hian.

Resolution kan rawn putluh danah hian Pu Dy. Speaker, “chak taka hmalak
chhunzawm zel nise kan ti” tih a ni a. A dawt lehah phei chuan kan bial leh Mizoram hmun
hrang hranga opposition bialah pawh ala rawn thleng chho zel dawnin ka hria a. Chuvangin,
sorkarin hma a lak mekna a lawmawm em em rualin chak taka hmalak chhunzawm zel kha
kan duh hle a ni. Hei, ka bialchhung Ngopa ah pawh tennis hi kan atchilh a ni mai a, tuna
kan Saitual DC hi tennis player a lo ni bawk a, tennis court changkang tak te i ti ang tiin kan
inbia a, a hmun pawh kan en tawh a. A area zira ka sawi chhan chu kan sports policy-ah
hian a awm vek a, an tuipui zawng deuhte leh khatiang chi han tih changkan theihna turte
pawh kha kan sorkar policy hian a huam a, chungte chu a nghahhlelhawm viauin ka hria a,
Pu Dy. Speaker, tuna kan hmuh chin ringawt pawh hi pui tham tak a ni.

Resolution move-tu khan a chhiar chhuak senglo a ni deuh ber a, a tawp lam phei
kha chu a amount leh a mal malte kha a rawn ti lova. Tunah hian Khelo India Scheme atanga
nuai 2,743 te, Chief Minister leh Finance changtuin a remtih ngei ngei ngai state fund atang
pawhin nuai 2,899 te, PMJVK atang ringawt pawh hian nuai 42,203.67 te, Tribal Affairs
atangin nuai 176.84, hei ringawt mai pawh hi kum hnih chhunga hmasawnna tur atan chuan
a lawmawm a. Tin, ka sawi tak ang khan Pu Dy. Speaker, a sum ringawt hi ka lawmna a ni
lova, a sum chu a pawimawha kan ti zel ang a, a sum aia pawimawh zawk a document, a
policy ang chi te, Industry-a puan te, office memorandum te tha tak mai a kan lo siam zel hi
vawiinah hian he House zahawm takah hian lawmthu sawi ngei ngei tlak niin ka hria a, he
Resolution hi ka rawn thlawp viau a ni.

Tin, Pu Dy. Speaker, ka sawibelh leh duh chu sports training centre hmun hrang
hrangah kan han siam chho a, Saidan te pawh khu ka hriatsual loh chuan an peih tep tawh
a, education nena kal dun dan tur sports policy-ah chiang takin a lo lang si a, lehkha zir
chungin football emaw thildang training centre-in zir tur an tih bik zir khan lehkhaah pawl
10, 11, 12 te pass chung tho khan a tih chhoh theih dawn tawh te kha a lawmawm a. A hma
chuan football training hi, hei kan tlin ve hnuah pawh hian kum hnih lek a la ni naa, ka bial
chhung ah pawh mi 2/3 ka lo buaipui tawh a, an lehkha zir te kha chawlhsan a ngai a ni.
coaching an kal khan lehlama an lehkha zir kha zir zawm thei lovin football nge lehkha zir
an thlan ang tih kha a ni thin a. Tunah erawh chuan Education nena kal kawp thei tura policy-
te leh training centre sak a ni chho te hi a lawmawm khawp mai a. Engpawhnisela, tuna kan
thlen chin ringawtah pawh hianin kan Motion move-tu in a sawi ang khan, Pu Dy. Speaker,
Halleluiah pekna tham chu a ni. Amaherawhchu, Mizoram hmun hrang hrangah hmalakna
tam tak hi kan la beisei a, chumi tur pawh chuan hmathlir thui tak kan Chief Minister

zahawm tak Pu Zoramthanga leh kan Sports Minister-te hmalaknain Mizoram hmun tam
zawkah tun aia nasa zawk hi kum thum vel hun kan la nei a, a thlen ngei pawh kan beisei a.

A tawpna atan chuan, Pu Dy. Speaker, “Thalaite mamawh infiamna (Sports) lama
Sorkarin nasa taka hma a lak mekna hi a lawmawm kan ti a, chak taka hmalak chhunzawm
zel ni se kan ti” tih Resolution hi rilru leh tih takzetin ka rawn thlawp a ni e. Ka lawm e.

DEPUTY SPEAKER : Deputy Chief Minister zahawm tak i lo sawm ang u.

PU TAWNLUAIA, DEPUTY CHIEF MINISTER: Pu Dy. Speaker, ka lawm e.
Programme dang ka nei si a, ka han sawi hmasa duh a. Vawiina Resolution, “Thalaite
mamawh infiamna (Sports) lama Sorkarin nasa taka hma a lak mekna hi a lawmawm kan ti
a, chak taka hmalak chhunzawm zel nise kan ti” tih Pu Lawmawma Tochhawng, MLA
zahawm takin a rawn move kha, thil lawmawm leh kan zavaia kan thlawp turah
pawh ka ngai a.

Pu Dy. Speaker, kan Resolution puluttu in a han put luh point then te kha keima
department te nena in kaih hnawihte a awm avangin tawi te tein han sawifiah ka duh a.
Mizoram Sports Policy kha 2019-ah din a ni a, kan ngaithla tawh a, khang kha kan neih ngai
loh thil thar a ni a, a ropui em em a ni.

Tin, a dawt lehah chuan, ‘Sports hi industry a ni e’ tia han puanna pawh kha kum
2020 ah khan neih a ni a. Chutiang chuan thalaite hmasawnna atana sports department
kaltlanga Mizoram sorkarina hma a laknate hi chhinchhiah tlak tak tak, state dang pawh ina
an neih ngai loh thil te a awm a ni tih sawinawn duh a. Tin, ‘Job reservation for meritorious
sports person’, sports lama thei bikte tana sorkar hna reserve 5% kha DP & AR pawhin lo
zir chiangin a kaihhnawih dangte thlir chungin ka lo zir chiang ve a. Sports Department nen
inhrepawhin a lokal kawp chho a, khangte kha a lawmawm em em a. Group B, C & D te
direct recruitment-a vacancy awm te 5% kha chu sports person-te tana reserve a ni tih kha
thil la awm ngai lo a ni a, Sports department atanga rawtna lokal ta hi a lawmawm e mem a
ni. Kan thalaite tan hei hi a chhenfakawm em em dawn a ni tih ka sawi duh a. Chu bakah,
‘out of turn promotion’ kan ti a, heng sports thiam bikte tana ‘a hun loa kaisanna’ i ti mai
ang, a bik taka promotion pek theihna te kha DP & AR leh Sport Department te nena kan lo
sawiho thin a ni tih kha ka sawi duh bawk a ni a.

Tin, a dang leh ah chuan, UD & PA atangin kan ngaihthlak tawh ang khan, sport
lampang concern thil te ruahman chhohna kan nei ve a. Keimahni state fund a tangin UD &
PA-in thalaite hmasawnna a tana Sport lama luanchhuahnate pawh kha rawn tarlan ani a.
Tin, khang zingah khan Siaha Meisatla Field-a astro-turf phah te, Mission Vengthlang-a
Table Tennis Training-cum-Basketball Court leh Serchhip-a Athletic Track te kha sorkar
hmasa lama lo ruahman tawh, kan bawhzui chhoh zel, tuna a then chu hawn tawh, hawn
theih tura UD & PA -in a thawh mek te an ni a. Tin, UD & PA atangin Khawzawl Football

Mualvawng Field-a aritificial turf phah mekte, Pavillion sak tur te, Mamit Football Ground
siam tur te, Siaha Thosai Field-a phul lem phah turte, kan CM bial Zemabawk field kawng
thlanga mi siam lenna turte pawh hi UD & PA atangin kan thawk a, sanction pawh tihfel a
ni tawh a, Delhi ka awmlaia kan department-in a rawn rawtna kal chho kha a ni a. Khang te
kha keimahni sorkar hnu (2019) bik liau liaua UD & PA atanga thalaite hmasawnna leh
changkan zelna atana Sport Department nen inhrepawh chunga hmalakte a ni tih kha kan
sawi duh a.

Tin, Smart City hi India sorkar-in state hrang hrang khawpui 100-te tih changkanna
tura hmalakna a ni a, Aizawl pawh chumi zinga pakhat chu a ni a. Kan sorkar hma pawh
khan he programme hi a lo awm tawh a, amaherawhchu ruahmanna mumal tak leh fum-fe
taka thil la kalpui a nihloh avangin, Pathian zara sorkarna kan lo chan khan kan CM ho hian
kan thukhawm a, Smart City-a hmalakna tur hrang hrangte hi kan ruahhman ta a ni. Kan
resolution in a a sawi ang khan Aizawl khawpuiah pawh thalaite tan ruahmanna tha tak tak
siam a ni ta a ni. Nichina an rawn chhiarchhuah zingah pawh khan, cheng vbc 98 man zet
hi Aizawl-ah hian Smart City atangin thalaite hmasawnna leh changkan zelna atan hma lak
a ni tih ka han sawifiah duh a ni.

Tin, thildang leh ah chuan, Mizoram River Rafting Rules, 2021 leh Mizoram Aero-
Sport Rules, 2021 hmanni lawkah Tourism Deptt. in a rawn siam a, hengte hi adventurism
lama tui thalaite tan a tangkai em em dawn a ni.

Pu Dy. Speaker, thalaite mamawh infiamna Sports lama sorkarin nasa taka a
hmalakna hi a lawmawm a, chak taka hmalak zel nise tih hi kan zavaia lungrual taka kan
pass theih pawh ka beisei a. Vawiinah kan sorkarin thalaite hmakhua ngaia hmasawnna tura
tan a lakna a tana 1Sport department atanga an rawn tarchhuahte hi a lawmawm a, lawmthu
sawia chak taka a kal theihna hi kan duhsakna theuh a ni ang tih ka ring a. Education leh
department danga thalaite mamawh infiamna lama hmalakna hi a ropui a ni. Kum 2 chhung
leka hetianga hma a lakna hi a lawmawm a, khang ruahmanna hrang hrangte kha vawiinah
hian ‘a complete ta’ kan ti a ni lova, hlawhtling tawhte a awm a, tihfel tura buatsaih mekte,
chiangkuang tawh sawi ngam tawhte, hnathawh mekte an ni e. Hetiang sorkar ruahmanna a
awm hi a lawmawm tak zet zet in ka hria a ni.

Chuvangin, Pu Dy. Speaker, vawiin hian thalaite mamawh infiamna sport lama
sorkar in nasatak a hma a lak mekna hi chak taka hma lak chhunzawm zel ni se tih hi kan
za vaiin lungrual taka thlawpin sawi tlang zel ila tiin he resolution hi ka thlawp a ni e. Ka
lawm e.

DEPUTY SPEAKER : Member zahawm tak Pu BD Chakma i lo sawm ang.

PU B.D. CHAKMA : Pu Deputy Speaker, ka lawm e. vawiinah Resolution
kan member zahawm tak Pu Lawmawma Tochhawng putluh kha tha ka ti a. A hmasain kei

chu ka la junior a, mizo tawng pawh duh ang tawkin ka sawichhuak thei thin lova.
Engpawhnise, tunah hian kum 2 vel a lo ni tawh a, tin, term hmasa Congress sorkar hnuaih
ah pawh kum 5 ka lo awm tawh bawk a, he kum 7 chhung hian Central atanga pawisa
lakchhuah dan hi ka zir ve thin a, a ministerte a rukin comparison ka lo nei ve thin a, tunge
thiam zawk, tunge thiamlo zawk tih kha. Term hmasaa Sports Minister Pu Zodintluanga
pawh kha senior tak a ni a, tuna mi Pu Robert Romawia hi chu first timer a ni thung a.
Minister chak tak pahnihte kumhnih chhunga an performance han compare chuan, Pu
Robert-a hian Central Sports Ministry leh Ministry hrang hrang atanga pawisa lak dan hi a
thiam ka ti khawp mai a. Tunah MOS-in a awm a, first timer a ni a, mahse tun term chhung
hian atan hian promotion a awm lo em aw, ka ti a, Pu Deputy Speaker. MOS atangin
Cabinet-a kaisan theih dan chu awm se a va han lawmawm dawn ve ka ti a.

Chubakah Central sorkar lam khu tlem sawi ka duh a. Tun thlenga Mizoram mipuite
rilrua ah, “kan ram chu kristian ram a ni a, central sorkar chu Pu Modi, BJP hnuaiah a awm
kan ti a, mahse central atanga pawisa chhuah dan en hian state duhsak bik emaw, duhsak
loh bik emaw a awm lova, ka hmuh dan chuan, sum hai thiam dan a zir a ni mai a.
Chuvangin, tun term-ah hian a bik takin Sports Minister zahawm takin central pawisa
haichhuah a theih dan hi a lawmawm ka ti a. Central Minister of Youth Affairs leh Sports
khu Arunachal mi, kan North East mi a ni a, a hmang tangkai thiam a, chumi rualin Ministry
dang atang pawh sum hai chhuah dan a thiamin a fakawm a ka ti a.

Tin, ka bial Chawngte thilah pawh vawi tam tak ka rawn tawh a, chutiangin kan
Sports Minister hlui zawk pawh; Chawngte football field atan artificial turf hi ka dil thin a,
mahse term hmasa kum 5 (nga) chhung khan a hlawhtling lova, tun term kum 2 (hnih)
chhung lekin Chawngte field-ah artificial grass turf kan phah ve tep tawh a. Niminah pawh
kan Sports Minister zahawm ka zawt a, engkim contract leh tendering pawh tifel vek tawh
niin, a bungrua pawh a lo thleng tep tawh niin ka hria a, a lawm ka ti a. Chuvangin, he House
zahawm takah hian ka bial Chawngte mipuite aiawhin lawmthu, kan Sports Minister
zahawm tak hnenah ka sawi a ni.

Tin, tun thla Ni 16-ah Chawngte Area Open Badminton Championship neih a ni a,
Khual Lian-in min sawm ve a, hetiang formal programme hi Chawngte-ah chuan a vawi
khatna a ni a. Indoor Stadium hlui tawh lutukah function neih a ni a, old model-a sak anih
avangin echo a nasa lutuk a, a buaithlak hle. Chuvangin, Indoor Stadium lianpui pakhat chu
min dahsak thei se, a hmun pawh college compound hluia football ground bulah hmun zau
tak kan nei a, Indoor Stadium ropui tak, lian tak pakhat heath hian min sak sak thei se a
lawmawm ngawt ang. Chawngte hi Indoor games, a bik takin Badminton an tui hle a,
nakinah indoor games mi tam zawk khelhna tur ruahmanna min siamsak thei se tih hi he
House-ah hian Minister chak tak hnenah ka ngen duh a. Chumai bakah, thil tam tak
Chawngte area mai ni lo, area dangah pawh sports lama hmasawnna hi a lawmawm ka ti a.
Chungvangin, vawiina kan Resolution, Member zahawm tak Pu Lawmawma Tochhawng
putluh hi ka support a ni. Pu Deputy Speaker, ka lawm e.

DEPUTY SPEAKER : A lawmawm e. Tunah chuan Pu Lalrinsanga Ralte,
Member zahawm tak i lo sawm ang u.

PU LALRINSANG RALTE: Pu Deputy Speaker, ka lawm e. Vawiinah kan Private
Members’ Resolution Member zahawm tak Pu Lawmawma Tochhawng rawn putluh,
“Thalaite mamawh infiamna (Sports) lama Saw rkarin nasa taka hma a lak mekna hi a
lawmawm kan ti a, chak taka hmalak chhunzawm zel nise kan ti” tih kan han sawiho thei
tur hi lawmawm hlein ka hria a.

Sawi tawh ang khan MNF sorkar, Pu Zoramthanga kaihhruai hi a kum 2-na chiah a
ni a, amaherawhchu, sorkar anga hmalakna te, development han kalpuite leh department
hrang hrangina hmalakna an han kalpui theih ang kha chu kum 1 bawr vel chiah a la ni tih
kha ka han sawi hmasa duh a. Nikum kum tluan khan Covid hripuiin nasa taka min tihbuai
avangin sorkar ang pawhin inruahmanna te, hmalak tumna leh hmachhawp tam tak a tih
theih loh a. Kum 1 lek chhungin kan sorkar hmalakna pangngai tak leh hmachhawp nasa tak
a nei hi a ropui hlein ka hria a. Hetiang kawnga ruahmanna siamtu kan Chief Minister leh
Sports Minister ten chak taka hma an la te hi a lawmawm ka ti tak zet a. Heng kan hmalakna,
kan hmachhawp leh hlawhtling tawh tam tak zingah hian tlem han sawi lan ve ka duh a ni.

A hmasa berah chuan thalai infiam mite hmakhua ngai a, inflamna discipline hrang
hrang atan pawh tangkai tur, Sports Policy mumal tak neih hi nawrna nasa tak hun hmasa
lamah pawh a awm tawh a, amaherawhchu a hlawhtling ta lo va. Inthlan dawn khan,
‘Pathian leh kan Ram tan’ titu he hnam party MNF hian kan ram thalaite an him dam theihna
turin Sport lamah pawh policy mumal tak kan neihpui a ngai e, tiin manifesto-a dah chu kan
han sorkar phat atanga kum khat pawh tlingloah he sports policy mumal, vision nei tha tak
mai kan han siam chhuak thei hi a lawmawm hle in ka hria a. Hetiang kan neih theihna tura
ngaihtuahna seng tu kan Chief Minister leh Sport Minister-te chungah hian lawmthu kan
sawi duh a, a thalai ang pawhin lawmthu ka sawi a ni. He sports policy hi Mizo thalai zinga
infiamna lama mi bik ten infiamna khawvel ram zau zawka hlawhtlinna sang zawk an chan
theihna tur te, tin, sport infrastructure tha kan neih theihna tur te, ‘sports person’ kan tih
heng thalai infiam miten hna nghet an neih theihna tur te, a hnam ang pawh a hnam hrisel
leh hlim kan nih chhoh theihna tur policy-ah hian thil tam tak pawh a tel laiin khang te kha
ka rilru a lian zual a ni a. Heng sport policy leh vision nei tha tak mai kan han nei mai hi
lawmawm hle in ka hria a. Tin, kan sports policy zul zuia sorkar leh department-ten hma an
han la a, hma chhawp tam tak te kum hnih khat lek chhungin an hnathawh a rawn lang
chhuak nghal a, a hlawhtlinna tam tak kan han hmuh te hi a ropui leh zualin kan hria a ni.

Pu Deputy Speaker, lawmawm em em chu kan thalai infiam mite, hun kal ta tun hma
te kha chuan an that laia infiam a medal eng eng emaw an lak kha an tawp pui thin a, tunah
chuan kan sorkar-in thalai infiam mite ngai pawimawhin sorkar hna lakna ah pawh Group
B te, Group C leh Group D ah te, an tan reservation 5% hauh sak a ni te hi lawmawm hle in

ka hria a, thalaite tan hma khua a eng a, tin, thalai infiam mite tan pawh an tuina thil mah ni
se beisei tur nei in he sport kan siam ta hi ropui hle in kan hria a ni.

Tin, lawmna deuh mai pakhat kan neih leha chu, Kolasib Saidan-ah khuan SAI
Training Centre din a ni a, synthetic football turf pawh phah zawh tawh a ni. Khulai training
centre-ah khuan Judo te, Wrestling te, Boxing zirna tur te sorkar-in ruahmanna a siam tel a,
hei hi Zoram khawvel thalaite tana thil hlu leh pawimawh a ni a, a bikin Kolasib District
chhunga thalaite tan hian kan lawm tak zet a, minister chak takin a district ang zawnga
ruahmanna min rawn neih pui hi kan lawm hle a ni tih ka sawi duh a. A chhan chu, Kolasib
District chu kan sawi fo thin angin ramri depa awm, mi rethei leh harsa tak tak ‘a hmar
thimpui’ kan tih te awm khawmna a ni a, infiamna ah hian theihna kan nei ve a, talent kan
nei ve a ni. Amaherawhchu, a zirna hmunpui tha kan nei ve thin lo va, tunah chuan Kolasib
District-ah hmunpui kan han nei ve dawn a, chu chuan kan district chhunga thalai, a bik
takin inflamna lamah hmasawnna nasa tak min pe ang a, kan talent hai chhuahin a awm ve
tawh dawn a ni tih kan hria a, kan lawm hle a ni tih kha kan sawi duh bawk a.

Tin, Pu Deputy Speaker, lawmawm deuh chu, District 3, Lunglei, Lawngtlai leh
Mamit-ah te PMKVK scheme hmanga District Sports Complex ruahman a ni a, proposal
pawh pawm fel a ni ta hi ropui hle in ka hria a, Pu Rintluanga, Member zahawm takin a sawi
thin a, aspiration district kan ni a ti a, khu laia tlema hnufual ho pawh infiamna lamah hma
an rawn sawn phah viau kan beisei a, chuvangin an district pawh ka lawmpui khawp mai a.
Lunglei, Lawngtlai leh Mamit District-ah pawh infiamna hmunpui hmun hma tha kan neih
bakah kan thalai ten hma thar rawn lain ruahmanna fel tak nen sorkar kaihhruaina hnuaiah
hetianga hmasawnna kan hmu hi lawmawm hle in kan hria a ni.

Tin, Pu Deputy Speaker, thalai inflam mite mai ni lo a naupang zawkte tana policy
tha tak he sorkar-in ruahmanna a rawn siam hi lawmawm hle in ka hria a, kum lama naupang
te te sports lama tui ve si an zirlai ti bahlah thin tam tak an awm a, Residential Sport School
kan din chuan an zirna leh sport insu buai loa an zirna mai piah lama sports-a an talent hai
chhuah theihna tur ruahmanna kan nei chho hi lawmawm hle in ka hria a. Hun reilo teah hei
hian rah tha a rawn chhuah anga, a hlawkna hi nakin lawkah kan ramin kan la hmu turah
ngai ila. Kan thalai te, helai a infiam mite mai ni loa, a naupang zawk grass root tak tak
atanga tan chhoh pui kan tum te hi ruahmana fel fai tha tak niin ka hre bawk a, ka lawm tak
zet a ni tih kha kan sawi duh a.

Pu Deputy Speaker, Mizoram State Games hun rei tak kan nei thei tawh lo a, 2019
khan a constituency-wise in kan han nei leh te kha lawmawm hle in ka hria a. Thalai te kan
harh thar a, Pu Zoramthanga kaihhruai sorkar hian thalai infiam mite hmakhua a ngai a,
thalai infiam mite tan kawl a eng dawn ta a ni tih hriaa phur takin thalai tam tak helai
Mizoram State Games-ah kan in hmukhawm a, kha khan tun thlengin rah tha a chhuah a ni.
Heng kan State Games-te hi neih leh theih dan ruahmanna te pawh kan nei chho leh thei
turah kan ngai a ni.

Pu Deputy Speaker, ka sawi tel leh duh chu, “cash incentive for sport person” kan ti
a, hetah hian infiam mi te, National leh International Level bakah Sport discipline hrang
hranga beiseina kan neihte hnenah phurna thar siam sakin Incentive Cash Award pek a ni hi
lawmawm ka ti hle a ni. Tun hma zawngin thingtlangah te chuan hmun tha kan neih loh
avangin harsa chung chung in inhlawh chawpin kan tuina, kan kan talent pho chhuah ve
tumin sport-ah hian hma kan la ve thin a, chutiang ti phur zawng a sorkar in ruahmanna an
nei te hi a lawmawm hle in ka hria a ni.

Tin, Pu Dy. Speaker, EAP hnuaiah kan sorkarin Mizoram hmun pawimawh tam taka
sport infrastructure ropui tak tak din tura ruahmanna a kalpui hi lawmawm ka ti a. A bika
sawi leh ka duh chu, ramri humhalhna tha ber chu ramri khuate hmasawnna ngaihtuah a
develop a ni tih hi kan Chief Minister ngaihdan leh min kalpui dan pawh niin ka hria a, chu
chu sport ah pawh hian lang dawnin ka hria.

Kan Sport Minister hi lawmthu han hrilh lawk duh a, EAP hnuai a sum hmuh hmasak
berah ramri dep khuaa awm Vairengte ah Sport training centre min dahsak hmasa ber dawn
tih kha a ropui hle in ka hria a. Khu lai boruak lum hnuaiah phailam a intihsiak a Mizoram
a kal thla tur ten Vairengte hmun a training an han neih lawk chuan phai lam boruak nen a
lo inang si a, tun aiin medal pawh an la tam zawk dawn a ni. Chuvang chuan Vairengte
Sport Training Centre hi nasa taka hmalak zel kan tum avang hian rang tak a kan sak vat
theih kha kan beisei a.

Tin, Bilkhawthlir-ah deptt. lamin kan sport hmun hma te min han ensak tawh a,
lawmawm ka ti tak zet a. Chutiang chuan tuna kan sorkarin thalaite hma khua ngaia, infiam
miten lei rem an rah chhoh nana an mahni discipline theuhah he ram, he hnam chawimawi
theitu an nih theihna tura hma a la hi ropui ka ti bawk a.

Pu Dy. Speaker, a tawp bera ka sawi duh chu, politics khelh nan ringawta thalaite
leh sports min hmang ve lo tu he sorkar in nasa takin hma min laksak avang hian lawmthu
ka sawi a, kan Resolution, “Thalaite mamawh infiamna (Sports) lama Sawrkarin nasa taka
hma a lak mekna hi lawmawm kan ti a, chak taka hmalak chhunzawm zel ni se kan ti”’ tih
hi lawm takin ka rawn support a ni e. Ka lawm e.

DEPUTY SPEAKER : Minute 1 vel a la awm a. Minute 10 kha in ti
bawk si a. Engnge ni, kan chawl tawh mai dawn em ni, engnge kan ngaihdan le? A nih leh
chawl ila, dar 2 ah rorel kan chhunzawm leh dawn nia.

2:00 PM

DEPUTY SPEAKER : Pu Lalrintluanga Sailo i lo sawm ang u.

PU LALRINTLUANGA SAILO: Pu Deputy Speaker, ka lawm e. Vawiinah Pu
Lawmawma Tochhawng resolution, “Sports lama sorkar in nasa taka hma a lak mekna hi a
lawmawm ka ti hle a, chak taka hmalak chhunzawm zel ni se kan ti” tih he House zahawm
taka a rawn pulut hi a lawmawm hle a. A rawn put luh ang ngei hian he House zahawm tak
hian pass ngei se tih kha a hmasa in kan sawi duh a.

Pu Deputy Speaker, kan hriat angin, sports Mizote ina kan ngainat em em mai nasa
taka promote a lo ni chho ta leh Pu Zoramthanga sorkar hmalakna thenkhat te han tarlan ka
duh a.

A hmasa berah chuan, hetianga Sports, industry-a puang tur hian he sorkar kaihruaitu
Pu Zoramthanga hi sports lamah engnge a dinhmun tih te hi kan hriat tha in ka hria a, a ti
mai mai lovang tih ka ring a. Zoram dinhmun in harsatna a tawha zoram zalenna harsa tak
kara kum tam tak a sual chhungte khan, kan Chief Minister zahawm tak hi sports discipline
hrang hrang ngaipawimawha a tak taka hma lo la thintu a ni a. A bik takin swimming ah te,
football ah te, volley ball ah te, badminton leh hockey ah te nasa taka promote tum
thintu a ni a.

Ramhnuaiah harsa taka kan awm lai pawhin taksa fitness ngaipawimawh em ema
min hruai thintu a ni tih han tarlan ka duh a. Chuvangin, a kaihruai sorkar in a sports tih
hmasawnna atana sorkar hmasa lama kalpui dan leh, vawiinah Sports Mizoram-ah industry
atan a puang chhoa, chuta tana chak taka hma la tura Sports Minister tha tak mai min pe te
hi a lawmawm hlein ka hria a, kan ramin step khatin hma a sawn leh dawn a ni tih
kan sawi duh a.

Sports hi kan thalaite nuam tih ber a ni a, sports hi ka sawi thin a, discipline hrang
hrang, mihringin thalaiin nuam an tih ber, an taksa in a ngeih ber, hausak nana an hman
bawk si a ni. Chutiang dinhmun thleng thei tura kan ramin he House zahawm tak kal tlanga
hma a lak chhohnaah hian lawmthu ka sawi a. Eizawn nana hman tangkai a lo nih chhoh zel
theihna tur, kan thalaiten nuam an tih bawk si, taksa in a ngaih bawk si, hlawkna ni bawk si
hma kan han chhawp chhuak hi a lawmawm hle in ka hria.

Khawvel ram changkang ten eizawnna thalaite’n an lo hman ber thin chu hriaa kan
Sports Minister, Pu Robert Romawia firee hand pea, theih ang tawka sorkar kal tawh tena
engemaw in uap beh tlatna ang thinlung nei lova, kan Chief Minister zahawm takin a
Minister-te ring tawka hma a lak tir hi ropui ka ti hle a ni. Hei hian zoram kil tina kan thalaite
nun leh kan chetzia hi a sawi danglam in ka hria a, kan ram tan bung thar kan kaina
niin ka hria a ni.

Ka bial pawhin duhsakna te kan han dawng ve a, a bik takin Residential Sports
School, Phaileng-a dinna tur atan hma kan han la mup mup mai te hi a lawmawm hle in ka

hria a ni. He sorkar hnuaia hetiang dinhmun kan han neih tak avang hian, Pathian remruat
dan hi a va mak em tih hi kan hla ber a lo ni ta tih ka sawi duh a ni.

Mizo hnampa, Pu Laldenga hminga stadium ropui tak Tuidam-a din tur a lo ni ta te
hi a lawmawm hle a ni. Kan ram tana ngaihtuahna zawng zawng, chakna zawng zawng
senga min kaihruai thintu, khawvel awm chhunga a hming dai tawh lo tur hminga, Pu
Zoramthanga sorkarin hma a han chhawp chho ta te hi a lawmawm hle in ka hria.
Chuvangin, kan resolution hi ka thlawp tak zet a ni.

Tin, ka bial chhungah bawk hian, “Establishment of State Adventure Sports Training
Center” Vaipuanpho-ah din alo ni chho ta zel leh, kan thalaiten adventure lama hma an han
la chho dawn ta te hi a lawmawm hle a ni.

Tin, a hminga Mizoram Football Association-ah hruaitu ka lo ni ve tawh thin a,
tunhma chuan sports discipline hrang hrangte hi budget inchuh reng rengin hun an hmang a
ni. Pu Zoramthanga sorkar ah hian chutiang chu a bo ta vek a, member tam zawkte duhsak
bikna awm tawh lovin equal treatment pein hma a la chho ta a ni. Fel fai taka a kal chho ta
hi a lawmawm ka ti a, lawmthu kan sawi a ni.

Tin, Sports-ah hian indoor a ni emaw, ground a ni emaw buatsaih a lo ni ve tawh
thin a, amaherawhchu kan hriat ngai reng reng loh hma thlir thui tak neia sports school kan
han din chho te, sports personal-te tan inthlakna tur hmun tha zawk leh hostel tha zawk leh
in control-na hmun tha zawk buatsaih a ni ta te hi a lawmawm hle a. A nachang hria Mizo
Nu-in hruaitu min hrin sak hi a lawmawm hle in ka hria.

Tin, sports lama hma latu ten hma an han la a, khangah khan a entu mipui an
pawimawh a ni. Thutna tha zawk, gallery changtlung zawk te, an tui in tur thlengin, khang
project tihpuitlin alo ni a vawiina chak taka kalpui thei tur a lo ni hi lawmawm ka ti a.
Vawiinah hian Pu Dy Speaker, sawi tur tam tak a awm mahse sawi tu tur an la tam avangin,
“Thalai te mamawh infiamna sorkarin nasa taka hma a lakna hi a lawmawm kan ti a, chak
taka hmalak chhunzawm ni se,” tih member zahawm tak Pu Lawmawma Tochhawng
Resolution hi he House-ah hian pass ngei ang u tiin ka rawn thlawp a ni. Ka lawm e.

DEPUTY SPEAKER : Hun i hmang thiam hle mai. Pu Nihar Kanti Chakma
ilo sawm ang.

PU NIHAR KANTI CHAKMA: Pu Dy Speaker, ka lawm e. Vawiin ah Private
Members Resolution, “Thalaite mamawh infiamna (Sports) lama sorkarin nasa taka hma a
lak mekna hi a lawmawm kan ti a, chak taka chhunzawm zel nise kan ti” tth Member
zahawm tak Pu Lawmawma Tochhawng, a mover-in tha takin a sawifiah a, a lawmawm a
ni. Sports discipline hrang hrangah hma lak a ni a, Mizoram pumpui context ngaihtuah
chuan a lawmawm hle a. Amaherawh chu, ‘Minister chak tak an nei’ tih ang zawnga sawi a

ni a mahse 35 West Tuipui bialtu ka nihna angin lawmna tur ka hrelo a ni. Term kum hnih
leh a chanve kan hmang tawh a heti zat infrastructure hmun hrang hrangah hma lak a ni tih
a ni a, chutilaiin Tlabung lam hmunkhatah mah a lang lo hi a pawi ka ti hle a ni. Tlabung hi
min ngaipawimawh ve lo em ni aw ka ti a ni.

Pu Dy Speaker, i phalnain Tlabung chanchin tawi teA sawilan ka duh chu, a historial
background hi. Mizoram ah khawpui/town upa ber a ni. Tlabung khua hi Ni 10 October,
1871 ah din a ni a, a rei tawh hle a ni. Hmanni ah hon. Speaker Tlabung-ah a zin a, a rualin
LPS Special Reporter Pu Vana a kal ve avangin mi hriat a lo hlawh chho ta a ni. Mizoram a
sport hmasa ber Tlabung ah a la ding reng a ni. Heti khawp a upa sports lamah infrastructure
a neilo hi pawi ka ti. Eng vang nge? Nichin a an sawi tawh ang khan equal treatment, ang
khata hmasawnna turin border area ah eng nge min pek? Engmah min pe lo a ni. football
ground pakhat pawh kan neilo, badminton court pawh kan neilo. Luikama awm a ni a
swimming ah tal infrastructure awm se chu kan hlawhtling ngei ngei ang tih ka ring a ni.
Industry a tam nen ka bialah eng infrastructure mah kan neilo hi pawi ka ti. Hon. Member,
Lunglei District ami ni bawk resolution hi, pass a ni emaw, nilo emaw ngun taka ngaihtuah
angai a ni.

Mizoramah Sap Upa khan Tlabung-ah ke a nghat hmasa ber a, tunah pawh
missionary hriatrengna a la awm nghe nghe a ni. Hetianga khaw upa ina ngaihsak a hlawh
lo hi engnge a chhan? Mizoram tana thil tha a awm chuan ka lawm a, mahse Tlabung bialtu
ka nihna angin vawiinah hian ka lawm vak lo a ni. Facilities kan nei lova, indoor stadium
pawh kan nei lo, thinlung taka min tih sak duh chuan a theih reng a ni, a harsa lo. Minority
dominated area a ni a, BADP a awm bawk a, kawng hrang hrang atangin thinlung takin ti
duh ta se infrastructure tha tak a ding thei a ni. Kei chu politics khelh ka thiam lova, political
advantage lak tumin ka sawi lo bawk a, bialtu ka nihna angin ka sawi a ni.
Engmah kan neilo.

Mahse, Pu Dy. Speaker, Mizoram context ang zawng chuan fakna tur te pawh an
awm nual a. Nikum lamah pawh Mizoram State Games-ah khan Tlabung lam te pawhin
medal engemaw zat an dawng ve a, kan lawm hle a ni.

He, Private Resolution, “Infiamna (Sports) lamah thalaite mamawh chungchanga
sorkar in nasa taka hma an la mek zel hi lawmawm kan ti a, chak taka hmalak chhunzawm
zel ni se kan ti” tih ka hmuha ka rilrua awm chu a, “West Tuipui lamah hmalak ni se” tia
thlak ni zawk se thinlung takin support kan pe thei ang.

Sawi tur a tam khawp mai a. Tlabung chungchang bikah phei chuan sawi tur ka ngah
khawp mai a. Tlabung hi Mizoram-a Hospital hmasa ber, Post office hmasa ber, Inspection
Bungalow hmasa ber awmna ni siin he khawpuiah hian infrastructure kan nei lo lutuk hi
pawi ka ti hle a ni. Chu zawng chu ka sawi theih ni se. Ka lawm e.

DEPUTY SPEAKER : Awle, tunah chuan kan Member zahawm tak Dr. K.
Pachhunga ka sawm e.

DR. K. PACHHUNGA : Pu Deputy Speaker, ka lawm e. Vawiinah Member
zahawm tak Pu Lawma Resolution kha a ngaihnawm hle a. A move tu in a move thiam
bawk a, Member zahawm tak tak ten an sawi tawh bawk a. Sorkar kum chhiarin kum hnih
chu ni mah se la, kan hriat theuh angin America te leh Europe te pawhin an chelhloh hripui
kan tawng a, thihna rapthlak karah kan sorkar pawh theihtawpin a tang a. Chutih lain Sports
lamah Mizoram Budget pawn lam atang in cheng tam tak kan hmuin kan dawng mek zel a,
la rawn thleng turte leh hma lak turte pawh kan hmu a. Kan sorkar hotupa ber, kan Chief
Minister kaihhruaina hnuaiah Pathian malsawmna kan dawng tak zet in ka hria.

Ka han sawi tel duh chu, Mizoram hmasawnna tura kan Budget pawna kan hmuhte
hi mi thenkhatin lawm ahnekin, ram hmasawnna thalaite tana eizawnna tur tling ni bawk
hriselna lam mai bakah a hnam ang pawha international level thlenga Mizo hming kan hriat
phahna ni bawk, he sports hma laknaa lung kan phum te hi mi thenkhatin an lo helh em em
hi a mak hle in ka hria a. Sports lama hmasawnna kan duh lo emaw tih mai turin social
media lamah te, ‘tam karah tun ang hripui karah hetiang hi engnge a tangkaina’ tia sawi
pawl hi mi pangngai tak tak, ram hruaitu te pawh kan awm thei ve hial dawnin a lang a.

Kan hriat angin development fund a rawn awm a, hnathawktu an awm a. kan rama
Mizote vekin an thawk a. Kuhva leh maian zuar thlenga huamin kan ramah sum a rawn lut
phawt a. Infrastructure leh assets lam chu thu dang ni ta se la. A dawt leh ah chuan chhiah
kan hmu a, hripui a lo leng a, kan tam bawk a, eng sum mah lo lut lo mah se pawi ti lo ang
maia kan sports lam hlawhtlinnate lo sawisel pawl kan awm thinte hi ngaihthlak thiam a
ngai hle in ka hria a.

Hun chep tak karah State Games te kan han nei a, an sawisel nawk nawk bawk a.
Kan bial khaw hrang hrangte kal khawmin kan han riak ho a, chaw te kan han ei khawm a,
sports kan han ti ho te hian Mizote in unauna a rawn siam nghet leh ni te pawhin ka hria a.
Chhim leh hmar, chhak leh thlang te kan han fuan khawm kha a ropui tak zet a ni.

Sports Policy tha tak mai kan nei a. Hei pawh hi chhinchhiah tlak a ni a. A State ang
phei chuan a ti hmasa kan ni a. Sports Policy te leh ‘sports as industry’ kan tih, eizawnna
tlak, mi tha zawn chhuahna a nih zia kan hmu zel a. Kan Chief Minister leh Minister dangte
hmalaknain kan State in ruahmanna tha tak kan nei a, hei vang hian fund te pawh kan hmu
theiin kan hmu tha hle niin a hriat a.

Sports hi Industry a nih zia kha a tir chuan a hrethiam lo deuh te zinga mi kha ka ni
a, mahse industry a lo ni thei tak zet mai a. Weight lifting-ah te, hockey lamah te pawh, tun
hmaa kan lo hmuh angin Sports hi international level-ah min pho chhuak tu a ni. Kan sawi
hmaih hauh loh tur chu, sorkar lo awm tawh te pawhin theihtawp an chhuah a, kan phak

tawkin sorkar hmasate pawhin sports lamah achievement an nei tih hi kan hriat tlan
a tha hle a ni.

Kan Sports Policy-ah kan sorkar in sports mi te sorkar hna direct-a lakah 5% quota
kan han siam te hi a ropui tak zet a. Tun hma chuan sports ti mite lehkha an thiam lo a hun
a ti hek te kan ti thin a. Mahse tunah chuana ni tawh lo a. Education Policy thar te lo chhuak
zelin, sports leh zirna te hi a inzawm vek a ni tih a lang chiang em em mai a ni. Kan hriat
angin mi thenkhatin, keimah ngei pawh ka ni a, sports hian chhungkaw engzatnge a chawm,
lekha zir hi a tha ber em tih te pawh hi kan ngaihtuah thin a. Engpawhnise, tunlai khawvelah
Boxing ani emaw, Tennis ani emaw eizawnna tlak ani tawh a, kan physical leh talent te a
zirin Sorkar pawhin khati zawng khan pheichheh a siam a tha in ka ring a ni.

India ramah kan awm a, India in a ngaihsan leh sum tam em emna chu Cricket a ni
tih kan hre vek a, hei pawh hi tun aia uar leh zuala kan tih chuan kan tih mi tak niin ka hria
a. Sports discipline hrang hrang hmasawnna namenlo kan hmu a, Naktip lawkah pawh
International Boxing tepawh Aizawlah kan hmu thei dawn a, hengte hi a ropui ka ti a,
hmasawnna nasa tak a ni tih a chiang hle a ni. Tin, district hrang hrang enin infrastructure,
sum approval, la thawh tur leh lungphun turte a tam a ni. Lunglei district lam pawh kan
lawm hle mai a, ka bialah ngei pawh District Sports Complex leh Sports School tepawh eng
emaw zat awm turah kan ngai a, a bial angin lawmthu kan sawi a ni. District tin leh bial
tinah pawh a la luang lut zel ang tih ka beisei bawk a, kum 2 lek chhungin chhim leh hmar,
chhak leh thlangah a kang zau hman hle a, a ropui ka ti takzet a. He Resolution hi ....(Dy.
SPEAKER : Minute khat ila nei e.) ...Mizo thalaite leh ram pum tan phurna, challenge
namenlo, beiseina kawl eng, a taka lo thleng a ni a, State sorkar leh mipui te tan, kan zavai
tana hlawkna leh tha a ni. Chuvang chuan he Resolution hi pass ngei turin ka rawn support
ani e. Pu Deputy Speaker, ka lawm e.

DEPUTY SPEAKER : A lawmawm e. Tunah chuan member zahawm tak Pu
Lalrindika Ralte i lo sawm ang u.

PU LALRINDIKA RALTE : Pu Deputy Speaker, ka lawm e. Vawiina kan Private
Member Resolution hi tha hlea a lan laiin, ‘khawnvar enga dik hi ni engah a dik kher lo’ tih
ang deuhin, ngun taka ka ngaihtuahin kan ram leh hnam tana kan mamawh ber hi kan la
buaipui fuh tawklo em ni aw tih hi ka ngaihtuah a ni. Kan ram leh hnamin kan mamawh
dik tak hre fuh tawklo ram hruaitu kan nei anih chuan kan in ennawn pawh a ngaiin ka hria
a ni. Kan ram leh hnam hi engnge thlen pui kan tum a, khawilam kawng nge zawhpui kan
tum tih hi kan ngaihtuah nawn tha in ka hria. Sorkar alo pian chuan hmasawnna hi a kal ngei
ngei tih kan hria a, heng hmasawnna kan tih zawng zawng hi mimal pawisa emaw, party
pawisa emaw a ni lova, mipui sum hmanga heng hmasawnna hi kal a ni tih kan hriat a tha a
ni. Party mal emaw, mimal emawa hamthatna lak kan tum anih chuan a dik lo a ni. Mipui
sum hi chutiang chuan kan hmang tur a ni lo. Tin, mimal dinhmun siam nan emaw, tute
emaw dinhmun siam nan kan hmang a nih chuan ram hmelma kan ni ang tih hi ka sawi duh

bawk ani. Kan ram mipui 60% vel te innghahna pawh kan hria a, chungte mamawh phuhruk
nan chuan kan sum leh paite hi hman a tha ka ti a.

Tin, vawiinah hian mi lawm zawng ringawt sawi tum ila, a tha viau mai thei e;
amaherawhchu chutianga mi lawm zawng ringawt sawi tur pawh keini ho hi chu kan ni lova,
miin tha an tilo anih pawhin kan ram leh hnam tana tha anih chuan, chu chu kan kalpui mai
turah ka ngai a ni. Tin, sorkar leh sorkar-loh chungchangah te hian sorkar duh hrim hrim
chuan chhungtin hnenah nuaih nga kan pe ang che u kan ti ang a, kan sorkar mai thei. Sorkar
hrim hrim hi kan mipuite tan a tha dawn anih loh chuan engnge kan chakna chhan tur awm
tih hi kan hriat a tha.

Infrastructure tha kan sawi a, biakin tha leh ropui hian ringtu tha a chherchhuak
ngawt lo chiang khawp mai a. Infrastructure tha kan tih hian enge min thlen dawn tih
sawithiam pawh a har a. Tin, Sports bik hian a mamawh ber chu thahrui a ni. Thahrui nei
turin building lian tak takte hian pawimawhna a nei teh chiam lo; thahrui pawh chu
ngaihtuahna dik takin a khalh kal anih siloh chuan kan thahruite pawh hi a chhawr tur angin
kan chhawr lovang. Chuvang chuan, rilru kan siamthat hi a pawimawh em emin ka hria. Kei
ka duhthusamah chuan kan sum leh pai tam tak hi Education department leh Agriculture
department lamah hian kal zawk se kan ram mipuite tan a that zawk pawh ka ring a, chutiang
tur chuan ngaihtuahnate pawh kan sen nawn a thain ka hria a ni.

Tichuan, vawiina ka rilrua awm chu, kan mipuite thawm hi kan la hre pha reng em
tih hi a ni. Kan inthlang dawn a, kan campaign a, kan mipuiten an sawi hi tuna kan buaipui
hi chu a ni lo tih hi ka chiang a ni. Ka bialah campaign-a ka kal khan artificial turf hi sawi
an awm lo, an harsat phuhrukna atan ka hnena sawi hi an awm ka hre lo. Chuvang chuan
kan mipuite mamawh diktak hi kan ngaihtuah a thain ka hria. Kan mipuite thawm hi ngaithla
tawn ila, kan la hre reng em tih hi ka zawt duh bawk a ni.

Vawiinah hian mipui tana inpe kan ni kan ti a, keimahni dinhmun siam tum kan nih
phei chuan mipuite pawhin chu chu ngun takin keini ho hi min en se a thain ka hria. Kan
dinhmun that nan leh kan hausak nana mipui chakna kan hmang a nih chuan chu chu ram
hmelma a ni ang a, mipuite phatsantu a ni bawk ang; chu chu kan ram tan ram hruaitu tha a
ni thei dawn em ni tih hi kan hriat a thain ka hria. Chutiang ang ngaihtuahna pu anga keini
ho hi min hria a nih chuan ram mipuite hian keini ho hi a thlakna tur an zawn ngei a ngai
ang, chu chu ka bial mipuiteah pawh a ni. Ka bial mipuite hian an chakna hi keima hmasial
nan emaw ka hmang dawn nia min hriat chuan vawiinah hian min thlaktu tur an ngaihtuah
nghal a ngai bawkin ka hria a ni.

Chutiang ang rilru pu chung chuan kan ram hi kan kaihhruai a thain ka hria a,
chutiang tura inpe chu kan ni bawk a. Chumi anih avang chuan ngun taka ka ngaihtuahin,
vawiin kan private member resolution hi ka thlawp thei lo tih ka rawn sawi a ni e. Pu Dy.
Speaker, ka lawm e.

DEPUTY SPEAKER : Awle, tunah chuan Pu C. Lalsawivunga kan member
zahawm tak i lo sawm ang u.

PU C. LALSAWIVUNGA : Pu Dy. Speaker, ka lawm e. Vawiinah kan Private
Member Resolution kan Member zahawm tak Pu Lawmawma Tochhawng resolution kan
sawiho a ni a. Member zahawm tak Pu Lalrindika sawi kha a dik khawpin ka hria a, lawmthu
han sawina tur teh chiam hi a la awm em ni aw ka ti a, mipui ngaihah pawh kan roreltute
chu an over mah mabh tih hi ka ring deuh tlat a. A chhan pawh engmah tihpuitlin la awm lo,
a tak hmuh tur la awm lo, hman tangkai tur pawh la awm lo, thu mai a la ni a. Thu mai a la
nih laia lawmthu lo sawi vak hi kan tih tur a ni dawn em ni tih ka ngaihtuahnaah a awm a,
chu chu ka sawi hmasa a.

Local Council inthlan dawn khan ka bial chhungah chuan Futsal ground, Cricket
pitch, Tennis-court leh football court-te dinna tur veng hrang hrangah Bethlehem
Vengthlang-ah te, Bethlehem-ah te, College Veng, Republic Veng field-ah te aupui a ni a.
Local Council kan inthlang zo a, a reh leh vek a sawizui a awm lo a. AMC kan han inthlang
leh dawn a, a hmaa ri ngai bawk kha a rawn ri chhuak leh a, hetiang hi kan kalphung tur a
nih dawn chuan kan ram tan hian a va duhawm dawn lo em tih hi ka ngaihtuahnaa awm a
ni.

Republic field-ah futsal ground, cricket pitch, volleyball court-te, Bethlehem
Vengthlang Forest field-ah football ground puitling siam tihte, Bethlehem Vengthlang field-
ah futsal ground, volleyball court tihte, College Veng field-ah te hmalakna tur intiamin thil
chi hrang hrang a ri a. Bethlehem-ah pawh futsal ground, tennis court, basketball court tihte
gym thlengin a ri a ni. Mahse inthlan kan zo a, sawi zui pawh a awm leh tawh lo a, khatiang
kha kan ni chho ang tih hi kei chu ka hlau em em a ni.

Pu Dy. Speaker, nizanah khan kan Governor zahawm takin a thusawi kha ka en let
a. Mamit, Kawrthah, Lawngtlai, Lunglei, W. Phaileng a Residential Sports School sakna
turte, Zawlnuam, W. Phaileng, Chawngte leh Bungtlang-a Community Centre dinna turte,
Chawngte, Hachhek leh Tuidam-a football khelmuala phul lem phahna tur leh Mamit
District-a sport complex dinna tur atana PMJVK hnuaia sum hmuh a nih thu leh Ministry
of Minority Affairs, Govt. of India in project a pawm thu Governor zahawm takin Assembly
session a address-naa a sawi kan hmu a. (Dy. SPEAKER: Chair kan han inthlak lawk ang
eaw.)

Tin, Muallungthu-a hockey ground dinna turte, Armed Veng, Muallungthu,
Lengpui-a football khelmual phul lem phahna tur Ministry of Sports & Youth Affairs-in
Khelo India hnuaia sum sanction hmuh a nih thute, Lawngtlai leh Mamit community centre
dinna tur pawisa hmuh a nih thu leh 1% installment pek chhuah a nih tawh thute Governor
thusawiah khan a lo lang bawk a.

Tin, 9" Nov, 2020-ah Lawngtlai-a Residential School dinna turahte, Ni 15, Dec.,
2020-ah W. Phaileng-a community centre leh residential school dinna turah leh Ni 10, Dec.,
2020-ah Hachhek-a football khelmual phul lem phahna turahte, Mamit leh Kawrthah-a
Residential School dinna tura Chief Minister zahawm takin lungphum a phum thu Governor
Speech-ah khan kan hmu a ni. Heng zawng zawng hi a thu chauh la ni mahse a lawmawm
a ni. Amaherawhchu, a tak tak hmuh tur la awm lo, hnathawh tawh dan physical
achievement sawi tur pawh la awm lo, pawisa hman a nih tawh dan financial achievement
pawh sawi tur la awm lo a ni a. thalaite leh inflam miten a taka a taka an hman tur la awm
lo, ngaihruatna chauh a la ni. Chuvangin, hmun hrang hrang a infiam na a sawrkar hmalak
na zawh fel a ni tawh a, tangkai taka hman a ni tawh e, tih ni se la chuan lungawi takin,
lawm em em in vawiin hian lawmthu sawi mai tur niin ka ngai a ni. Mahse a tak tak a
hnathawh la awm lem lo, a then te phei chu thu mai la ni te niin a lang a. Heti chunga
lawmthu han sawi ringawt mai chu a mak deuh hian ka hria a. Amaherawhchu, thian ten
lawmthu i sawi ang u an tih si chuan, ‘ka lawm ve 1o’ lo tih ringawt kha thil dik a ni chiah
bawk si lo a. Engpawhnisela, heng atang hian kan in en let a, hmasawn na tur kan neihte
thlir zui zel ila, mumang ramah kan cheng reng lovang tih te pawh beisei ila. Beiseina nen
hma lam kan thlir erawh chu a tha in ka hria.

Tichuan, kan ramah chuan Sports hi Industry-ah kan puang a. Heti mek lai hian 2020
leh 2021 Financial Year chhung hian Sports deptt. hian cheng nuai 3.70 kha state own-
revenue ah an thawkchhuak ve a, chu chu kan Sports Industry in kumin Financial year
chhunga an sum thawhchhuah chu a lo ni a. Tin, chumi piah lamah chuan infiam mite tana
sorkar hna reservation hi 5% a ni tih te kan hmu a. Heng atang hian tun Financial Year
chhung hian infiam mi eng zatin nge sorkar hna hmu tawh tih te pawh hi ngaihtuah thlen
ngai a awm in ka hria a. Tin, State Games kan nei ah gold medalist te pawh kan nei a, chung
mite chu vawiin thleng hian sawrkarah hna hmu hi an la awm lovin ka hria a. Tin, chu mai
pawh ni lovin infiam na lama mi chungchuang sorkar hnathawk mek te promotion pawh hi
eng mah buaipui zui hi a awm in ka hre lo.

Chuvang chuan, kan hmasawnna hi a leh lampang zawnga zuk chhui chuan a
khingbai deuh hian a lang tlat a ni. Sports lama hmasawinna ruhrel football ground lianpui
pui, phul lem phah tha tak tak te nei thleh thluah ta ila, building lianpui pui pawh sa thleh
thluah mah ila, a chhung a cheng mihring te kan ril a tam a, kan retheih miau chuan, chung
chuan kan hnam hi a chhandam tak tak chuang lo. Chuvang chuan, kan kalphung hi kan her
rem chhoh zel a, mipui tana rawngbawlna tak tak nei a, keimahni pawh kan ngaihtuahna
kan hman zui zel hi a pawimawh hle a ni. Ei leh barah te intodelh ila, sum leh paiah te
intodelh ila, heng Sport hi chu chung chuan a rawn hrin chhuah chhoh zel tur a ni zawk hian
ka hre thin a. Ei leh barah, sum leh paiah engmah thawhchhuah leh intodelhna nei ni s, sports
lamah ke kan pen vak hian kan ke pen hi a khingbai deuh hian ka ngaihtuah naah chuti
zawng chuan a awm tlat a ni. Chuvangin, theihpatawp chhuahin, kan ram leh kan hnam
dinchhuahna tur zawng ngaihtuahna dik pua mirethei zawkte din chhuahna tur te, kan thalai
lehkha thiam ten tih tur thawh tur an neih tawh loh laia an tana tih tur leh thawh tur kan

buatsaihna tur kawng heng leilung hausakna haichhuahna kawng te hi kan zawn zawk a
pawimawh in ka hria a, chungte chu ka sawi ve duh a ni e. Ka lawm e. (Pu NK Chama at
the Chair.)

CHAIRMAN : Member zahawm tak, Er. H. Lalzirliana ka sawm e.

ER. H. LALZIRLIANA : Pu Chairman, ka lawm ¢. Vawiina Private Resolution,
“Thalaite mamawh infiamna Sports lama sawrkar in nasa taka hma a lak mekna hi a
lawmawm kan ti a, chak taka hmalak chhunzawm zel ni se kan ti” tiha ‘hmalak mekna’ a
language-a kha member thenkhat ten kan chiang lo deuh emaw ni chu aw ka ti a. Pathian
zarah kan dam ang a, 2023 Budget Session-ah chuan resolution dang sports chungchang
bawk hi kan nei leh thei turah ngai ila, chutah chuan, ‘tawh te’ zawngte pawhin kan kalpui
thei tawh turah ngai ila. Vawiina kan resolution hi hmalak mekna chungchang kan sawi a ni
tih kha ka sawilang ve leh hram duh a ni e.

Sports achievement hrang hrang kan hmuh theihna tura tana sawi loh theih loh, kan
Chief Minister zahawm tak te, kan Dy. CM, UD & PA changtu ‘Smart City’ atanga
contribution sang tak neitu, tin, District Council & Minority Affairs (DCMA) Minister te,
kan Sports Minister te leh Social Welfare Minister Article 275 atanga contribution rawn nei
ve tu vanga vawiina achievement kan han sawi hmalak mekna leh resolution pulut tuin
hmalak mekna tam tak a rawn sawi rawn thlentute an nih avang khan ka sawi lang
hram duh a ni.

Tam takin kan sawi a, kan budget pawn ami kan ti a, Mizoram hian budget pahnih
kan nei a ni kan ti thin a, pakhat chu state budget a ni a, pakhat leh chu union budget a ni a,
union budget ah hian kan tel ve vek a, kan state budget piah lam union budget a mi engemaw
zah kan hui chhuak a ni tih lai hi a lawmawm lai niin kan hria a, chumi kan hui chhuah
theihna tur atana Sports changtu Minister leh kan CM zahawm tak te leh Department-a
thawktuten a ground works nasa tak maia lo thawkin, Sports Policy leh industry-a a lo chan
theihna tur atana hma an lo lakna leh, chutiang policy mumal tak kan lo neih tak zara kan
hmuh figure lian tak takte hi a rawn chhuak thei a ni tih kan hriat a pawimawh a ni.

PMJVK-ah hian a tam khawp mai a, he scheme ringawt atang hian 342,203/- lakhs
kan dawng a ni. State tam tak pawhin PMJVK hnuaiah hian an dil ve a, amaherawhchu keini
ang hian hlawhtlinna an hmulo a ni. A google theih vek a, state dangin an hmuh dan te; tin,
a bik takin sports infrastructure dinna tur atan chuan kan lawr lak a ni.

Tichuan, chumi atana MSSC Act angin sports infrastructure siam tura thuneihna a
pek, MSSC kuta dah hlawk zia vawiinah pawh hian kan hmu a ni. Heng zawng zawng hi,
infrastructure kan siam dawnin PWD emaw, khawi emaw department-in kut keah hmang ta
sela vawiin ang em hian kan infrastructure din turte leh heng sum kan han hmuh chhuahte
pawh hi a rawn haw lo mai thei a ni.

Tin, ‘Sports industry-a leh’ tih lai hi a pawimawh khawp mai a, industry-a leh
theihna hi state subject a ni. Central-in sports hi industry-ah an siam ngawt thei lo, state
subject a nih avangin state kutah a awm a, chutah chuan Mizoram state a che rang pawlah
kan tang a, a nei hmasa ber, sports, industry a let hmasa ber state kan ni. Chu chu kan
achievement te zinga ropui tak a ni a, chu chuan a rawn hrin chhuah turte, tunah pawh kan
hriat angin sports infrastructure-te, sports hmasawnna tur atana hmalakna kawng hrang
hrangte, new education policy-a chiang taka han hmuh phei chuan tun hmaa zirlai ten sports
activities kan neih, extra-curricular activities-a kan neih thin kha tunah chuan curricular
activities a nih a ngai tawh a ni. Chuvang tak chuan Sports school te, nakin ah phei chuan
kan institute, kan college leh kan school-ah te pawh hian khatiang zirlai ten an tih ngei ngei
tur infrastructure leh facilities kha kan provide a la ngai dawn a ni.

Tin, thenkhatin kan agriculture base ringawt hi kan thlir niin ka hria a, intodelhna
tur leh kan mipuiten earnings an neihna turah hian he infrastructure kan siam hi thalai te
khawvel, thalai ten enzawnna an hmuhna tur leh thalai ten an nun khaw chhuah theihna tur
atana programme pawimawh tak niin ka hria a. Mizoram state ringawt kan thlir a ni maithei
a, kan sports personnel te, sports a ti tha te corporate ah, ONGC-ah te pawh hian sports
discipline hrang hrang atanga officer nih theihna a awm a, chutiang chuan Railways ah te,
Oil India-ah te, Bharat Petroleum-ah te khatiang khan kan sport person-te hian luhna chance
tha tak an nei a ni. Hetianga infrastructure kan pek loh chuan ka bial chhungah te, thalaite
hian engtinnge hma an sawn theih ang? Ka rilruah tak phei chuan kan bial chhungah chuan
ka ti a, ka thluaka lut ngut ngut chu, ‘infrastructure, infrastructure’ tih ringawt hi a ni.
Tunhmain kan bial chhungah te, kan district chhungah te hma lian tham han lakna a awm
thin loh avangin engkim hi kan neih phak ve loh turah leh kan chanvo ve tur ni lova ngaihna
thuk tak min lo neih tir tawh a. Amaherawhchu, tunah hetianga infrastructure lian tak tak
hmel hmuh tur a rawn awm hi kan hlim ve em em a, kan lawm lehzual bik a ni, a district leh
a bial ang zawng pawhin lawmthu kan sawi a, kan Chief Minister, Sports Minister-te leh a
mei zang hlaptu zawng zawngte chungah a bik takin lawmthu kan sawi a ni.

Tukinah outdoor gym Mualpui-ah kan Sports Minister-in a zuk hawng a. Hmun
hrang hranga kal chuan kan hria a ni; park-ah te, public place a remchangah outdoor gym
siam a ni a, indoor gym aiin outdoor gym hi a hrisel zawk te an la ti Ieh zel nghe nghe a,
boruak tha duh tawk hip tur awmnaa gym awm te hi a tha, an la ti leh zel a ni. Chutiang
chuan, kan zirlaite pawh New Education Policy-in a ken pui a, kan naupanlai chuan inkhelh
kan duh avangin tuite kan chawi lawk a ni. Nu leh Pate’n, ‘tui i chawi phawt loh chuan i
inkhel thei lovang’ te an ti a, inkhelh theih nan khan thingphurh hmasak te, tui chawi
hmasakte kha a ngai thin a ni. Tunah chuan New Education Policy-in a rawn insist tawh
dawn avangin kan naupangte infiamna lamah te pawh an kal dawn a, chungte tan chuan
infrastructure kan pek a ngai dawn a ni. Kei ngei pawh infiam mi ka ni a, football khel thin,
Santosh Trophy-ah pawh khel tawh ka ni; engineer ka zir lai hian national level vawihnih
Arunachal state represent-in ka khel a, North East level-ah vawikhat; Chuti chung chuan
Pathian zarah ka vannei a, B.Tech 1 class-ah ka pass ve thei tho a ni. Chuvangin, heng

sports kan han tih te, infiamna kan tihte hian kan zirlai a tibuailo mai ni lovin min pui zawk
ani. Tam tak chuan company-ah khan sports quota in em ni i luh te min ti a, a ni lova, mahse
ka hmang tangkai khawp mai. He scheme PMJVK kan tih hi kan sawi ang khan minority
concentration area deuh bik atana central sorkarin a ruahman a nih avangin vawiinah pawh
engatinge Mamit, Lawngtlai tih te a rawn lan tih te kha rilruah a awm thei maithei a. Tin,
member thenkhat , “ hetiang zah zah sum, tun dinhmunah sorkar a harsat teh reng nen, ei
tur lei nan te education-ah te hmang tangkai zawk ila,” ti te pawh an awm. Amaherawhchu,
he scheme hi divert theih a ni lova, infrastructure bunna tura tih anih avangin chutah chuan
a kal lo theilo a ni tih kha ka sawi duh a. He hmalakna hi MNF sorkar tan chauh a ni lova,
zoram mipui, thalaite tan a ni tih hi ka sawilang ve duh a ni.

Tichuan, Private Resolution rawn lut, “Thalaite mamawh infiamna (Sports) lama
Sawrkarin nasa taka hma a lak mekna hi a lawmawm kan ti a, chak taka hmalak chhunzawm
zel nise kan ti” tih hi ka thlawp ve a ni. Ka lawm e.

CHAIRMAN : Hon. Member, Pu Zothantluanga ilo sawm ang.

PU ZOTHANTLUANGA : Pu Chairman, ka lawm e. Vawiinah Lunglei East
bialtu Pu Lawmawma Tochhawng Resolution, “Thalaite mamawh infiamna (Sports) lama
sorkarin nasa taka hma a lak mekna hi a lawmawm kan ti a, chak taka hmalak chhunzawm
zel nise kan ti” tih sawi ve thei a ka awm hi ka lawm hle a, lawmthu sawina tur a tam hle
mai a, minutes 10 chhunga han cover vek hman a ni lo erawh chu a pawi ka ti a.

A hmasa berah chuan, MNF sorkar kum khat vel a kal chhungin sports policy kan
han duang mai thei te hi a ropui a, tunhmaa la awm ngailo a nih avangin sports policy kan
neih atanga thalaite tana infrastructure chi hrang hrang, central project hrang hrang kan
hmuh chhan pawh hi policy mumal tak sorkarin a siam vang a ni pakhat a. Kan thalaite hi
ruihhlo bawihah te, thil thalo kan hriselna ti chhe thei thil chi hrang hrangah tam tak an
liam tawh lai leh, vawiin thleng pawha chumiin a nghawng thalai tam tak an awm laia sports
policy tha tak mai kan han nei a, kan thalaite an hriselna kawngah te sports chungchangah
hma an sawnna tur hetiang ruahmanna kan sorkar chak takin a lo nei hi kan thalai vawiin a
mite hi an vannei hle in ka hria a ni.

Kan ram mamawh thil tam tak a awm a, kan mihring nunphungte, kan ei leh bar tur
te, kawng hrang hrangah hian kan mamawh, tih ngei ngei tur kan nei teuh mai.
Amaherawhchu, chung zawng zawng zingah chuan sports hi a pawimawh ber te zing a mi
niin, he policy kan han nei mai hi a lawmawm ka ti a.

A pahnihnaah chuan, NCC Battalion Lunglei-a din thar tur a ni hi a tha ka ti a.
College kan kal ve lai khan NCC hi an uar khawp mai a, character development atana a that
bakah, keimahni mimal kan in discipline (self-discipline) atan te hian a tha em em a. Tin,
sipai nungchang zirna chi hrang hrangte an neih thin a, PU kan kal laia kan thiante pahnih

NCC atanga ‘C’ certificate nei, an graduate khan sipai commission-ah an lut nghe nghe a.
Aizawl-ah chuan NCC kan nei a, Lunglei a kan NCC battalion thar turah erawh chuan
hmeichhia tan troop 7 a awm dawn a, mipa thalaite tan troop 24 lai awm tur a ni bawk a.
Hei hian Lunglei lam mai ni lovin district 5 laia kan thalaite tan chhawr tangkai tur a ni hi a
ropui a. District hrang hrang Siaha, Lawngtlai, Lunglei, Hnahthial leh Serchhip thalaite tan
leh hmeichhia te tan ngei pawh a tangkai tur NCC battalion thar Lunglei-a a lo piang tur
pawh hi thalaite hmangaihna, thalaite kawng kawhhmuhna leh kan thalaite’n hma an sawnna
tur te, anmahni an in discipline-na tur te, an character an develop-na tur kawng pawimawh
tak mai pakhat kan din sak hi a ropui ka ti a ni.

Tin, hun hmasa lamah khan sports-ah Mizote tan lawmman siam a awm vak lova,
keimahni tui ang ang in kan khel a, football ani emaw, major games chi hrang hrangte pawh.
Tin, indoor games chi hrang hrangte pawh kan khel a, amaherawchu lawmman kan ngaihsak
ngai vak lo, tun chhoah hian kan infiam mite’n malsawmna an dawng nasa a ni. (Dy.
Speaker-in Chair a la)

Kan physical-ah Mizote hi kan palian vak lova, kan skill erawh kan pa len loh ang
hu hian a tha a. India ramah pawh football-a mi hming tha tak tak kan han nei chho a,
chuvang chuan sports ngaih pawimawhna te, sports hmanga sum leh pai, thalai tam tak
profession nei ve tho te aia football hmanga sum leh pai hai luh tam zawkna te, lak luhna
thianghlim leh tha tak ni sia sum an han hai lut te kan han hria a. Tin, hman lawkah pawh
khan hockey-ah kan Mizo hmeichhia a lo lar chho em em a, ani pawh India ram mai ni lo
khawvel hriat a lo ni chho a. Tin, an thiama, hlawh an lo neiha, engkim mai hi kan thawha
a paying chuan, khami ni ve duh, kha mi nih ve tum thalaite kha an lo awm dawn a ni.
Chuvang chuan a hlawk phawt chuan, a that phawt chuan, infrastructure tha kan neih phawt
chuan, systematic-a kan zir theih phawt chuan he Mizoram thalaite hian hmasawnna nasa
tak sports chi hrang hrangah hian kan la nei thei a ni.

Chuvangin, vawiina Sports, Mizoram sorkarin Chief Minister Pu Zoramthanga
kaihhruaina hnuaia ngaihpawimawh alo ni te, tin, ‘state dangte thal ve theihloh’ tih ang hial
khawpa kan hotute inpekna te, an tih tak takna te, an tathmakna te avangin central project,
central sum leh pai hi a lo chhuak a ni tih kan hria a, a lawmawm tak zet zet a.

Tin, hmasawnna dang lehah chuan, District Sports Complex hmun 3 lai maia kan
han nei tur te, EM, KVK hnuai atanga kan han hmu tur te pawh hi a ropui a. Tin, Lawngtlai-
ah crore 50 chuang leh Lunglei-ah hian crore 49 chuang sport infrastructure atana a lut hi a
ropui a ni. Hetiang kan thalaite tana ruahmanna tha, thalaite kan tih hian nakina kan ram Nu
leh Pa turte an ni a, kan hnam ti mawia ti ropuitu turte, kan hnam min chawikangtu tur
thalaite tana heng an buatsaih te hi a ropui em em a ni. Tin, chu mai ni lovin, Residential
Sports School kan nei tur hi a ropui khawp mai a, hmun 5 lai - Mamit, West Phaileng,
Kawrte, Lawngtlai leh Kawrthah ah te kan nei dawn a ni.

Ka hmaa thusawi khan kan thalaite rilru a hre lo awm mang e aw ka ti a, ruling biala
lut si lo, a biala crore tam em em lut tur si, khalai kara lawmthu a sawi theilo kha engnge a
rilru ni ang aw ka ti a, a pawiin a vanduaithlak khawp mai. Zuk kalin an thalaite zawt ila, an
lawm ka ring a ni. Chuvang chuan, thalaite hriselna atan leh eizawnna a tan pawha tlak tawh
a ni tih an hria a, infrastructure an duha an mamawh em em laia a bialtu berin lawmthu a
sawi theilo lai kha.

Pu Dy. Speaker, hei, a pawisa belhkhawm hi ka chhiar a, a tam ka ti khawp a, tun
atanga reilo teah chuan kan thalaite, Aizawl mai nilo, kan thalai falented ho chu tun hma
chuan Aizawl an rawn pan tlangpui a, tunah erawh chuan Sports School hmun hrang hrangah
kan neih tawh dawn bakah, sports infrastructure lianpui pui hmun hran hran, anmahni
hnaihna apiangah an lo hmang tangkai thei dawn a ni tih han hriat te hian a ropui ka ti a. A
lakh zawngin %47,779.92/- hmang hian hian kan sorkar chak tak hian sports infrastructure a
siam tawh a, a la siam mek a ni tih han hmuh hian a ropui a. Inflam mite infiamna tha leh
changkang siamtu Pu Zoramthanga sorkar lakah hian Mizoram thalaite hi vawiinah hian an
lawmin ka ring a ni.

Chuvang chuan, political party-ah te kan awm a kan han sawisel thin naa, heng
infrastructure awmna khuaa kan thalaite hi lawmlo, lungawiloa do hi an awm ka ring lo.
Thil tha titute, mi hriselte’n khawtlang hrisel kan siam ang a, ram hrisel leh hmasawn kan
siam ang a, tichuan Mizoram hian hma a lo sawn ang a, mi hriselte’n an thawk thei, mi hrisel
lote’n hmasawnna turin hna an thawk thei lo. Chuvang chuan, mi hriselte chhanchhuahna
tura hetiang infrastructure kan sorkarin a lo buatsaih hi a lawmawm ka ti a. Thalaite
mamawh infiamna sports lama sorkarin nasa taka hma a lak mekna hi a lawmawm ka ti a,
chak taka hmalak chhunzawm zel ni rawh se tiin ka rawn support a ni e. Ka lawm e.

DEPUTY SPEAKER : Tunah chuan, Member zahawm tak Dr. Vanlaltanpuia
ilo sawm ang u.

DR. VANLALTANPUIA : Pu Deputy Speaker, ka lawm e. Vawiinah hian
Lunglei East bialtu Pu Lawmawma Tochhawng-ina lawmna motion, “Thalaite mamawh
infiamna (Sports) lama Sorkarin nasa taka hma a lak mekna hi lawmawm kan ti a, chak taka
hmalak chhunzawm zel ni rawh se kan ti” tih hi rawn thlawp ve ka duh a.

Ka sawi hmasak ber duh chu, Pu Zoramthanga kaihhruai MNF sorkar hian thalaite
hmakhua ngaiin hna a thawk a ni tih hi. Kan hriat angin Mizoram Youth Commission pawh
hi 2008 MNF Ministry hmasaa thalaite hmakhua tur atana tuna kan Chief Minister ni mekin
min dinsak kha a ni a. Chutih lai phei chuan Sports & Youth Services nena thawk dun tura
tih a ni a. Tunah erawh chuan tha zawka kan sorkarin a ngaih avangin LESDE lamah kan lo
awm ta a. Kan Chief Minister zahawm tak hi a fakawm hlein ka hria a, portfolio a han sem
a, kan Minister-te pawh an sem kual a, a sem thiam hlein ka hria a. Pu Robert Romawia
Royte Sports Minister atan a han dah te hi a thiam ka ti em em mai a.

Nikum lamah te pawh khan he House zahawm taka budget kan han pharh laitein kan
member thenkhat chuan, nichinah pawh khan an sawi chhuak tawh a, “Sports hian a va
chang tlem ve a share-te hi, budget hi pek tlem a va ni ve,” tihte kha an sawi a.
Amaherawhchu, hnathawh tum tak tak, Minister chak tak mai ruat anih avangin hmun hrang
hrang atangin source a han zawng khawm a, tun hi kan rawn thleng ta a. Buaina leh harsatna
hi awmlo phei se chuan engzata nasain nge a thawh ang aw tih hi ka ngaihtuah a,
a ropui ka ti a.

Tin, kan Minister hi fak a phu hlein ka hria a, a changtu hi trend-setter, change-
maker-te pawh tih tlak a ni. Tunah mega project lianpui pui kan han la a, Mizorama la awm
ngai lo hmun hrang hrang atanga fund a han pawt khawm hi fak a phu hlein ka hria a. Tin,
kan sawi tak ang khan Sports hi Industry-ah leh a ni a. A mak ka ti ang reng viau mai a a
tirah phei kha chuan; a nachang a rawn hria hi fak a phu hlein ka hria a. Hmun thenkhat
Thailand leh foreign hmun thenkhatah chuan Tourism hi ‘Industry’ an ti thin a, an ram sum
lakluhna ropui tak a ni. Chutiang chiah chuan Industry-a puan tur pawh a hre hlein ka hria
a, Sports a rawn puang ta chat a, hei hi nakinah pawh la sawi zau nasat ka duh dawn a.

Tin, Sports Policy tha tak mai a rawn duang chhuak bawk a, Youth Affairs lamah
pawh, hman zan TV show-ah kan Minister ngei hi musician bulah te a lam ve lawp lawp ka
hmu a, Sports piah lamah Youth Affairs lamah te pawh thalaite hmakhua thlirin music lamah
te a inhmang hlein ka hria a, trend-setter dik tak niin ka hria a ni. Tin, sports thei mite tan
5% hnaah reservation an han siam te, thil thar tam tak a rawn introduced a, a ropui ka ti a
ni. Tin, kan sawi tak ang khan State Games pawh 2019-ah a rawn introduce leh a, State
puitling kan nih hnua State Games hlawhtling a rawn buatsaih thei hi a lawmawm ka ti a.

Heng zawng zawng ti thei tura siamtu kan Chief Minister zahawm tak bawk hi fak
leh ka duh a. A chhan chu, kan hriat angin project proposal hi chu tu pawhin kan ziak thei
mai a, kan bial mil te, kan department chan mil te pawhin. Amaherawhchu, lo thlifima, lo
endika, lo prioritize-a, a pawimawh chin hemi zat hi hetiang hian Central-ah thawn thlak ni
rawh se, lo tia, lo remtitu chu kan Chief Minister, Planning & Programme Implementation
Department changtu hi a ni a, fak a phu tak zetin ka hria a. Heng zawng zawng avang hian
Sports & Youth Services Department changtu Minister-in mega project lian pui pui a rawn
dahlut a, Khelo India scheme atang te, kan State fund atang te, PMJVK kan tih minority
area atana infrastructure development tur project te rawn lutin Lunglei District-ah pawh hian
16 (sawm paruk) lai mai project a lo lut a, a lawmawm kan ti hle a. Lunglei mipui aiawh
pawhin lawmthu ka sawi a ni.

Amaherawhchu, hmanni ah khan ama bulah pawh ka sawi a, ka bial Lunglei North
lam hi min hmaih deuh a nih hi maw le ka ti a, amah pawhin chu chu hriain tunah hian
basketball court tha tak tak tur te, volleyball court tha tak tak tur te hmun hrang hrangah min
rawn pek belh a tum a, tunah hian Lunglei Area-ah hian nasa takin he thil hi hmasawnpui

kan tum a ni tih kha Lunglei mipui aiawhin leh ka bial mipui aiawhin lawmthu ka
sawi tel leh duh a.

Tin, kan member pakhat khan, Sports infrastructure, a ruhrel lama than ringawt nge
pawimawh a system tha neih a tih lai kha thil pawimawh tak inhnial theih tak niin ka hria a.
Tam tak ten tunlai social media-ah pawh ka hmu nasa thin a, a dik reng a, an lo sawi thin a,
‘Man is the measure of all thing’, mihring bawk hi a ni tehna tur bul chu. Infrastructure a
ruhrel tha pui pui neih kha nge hmasawn pui zawk tur ni a, a system neiha mihring lama
thuam that tih hi inhnialna a ni. Chumi tihlawhtling tur chuan infrastructure project hmangin
arawn la teuh teuh ta a, tun atanga rei vak lovah chuan infrastructure hi a khir vai uai dawn
a ni tih chu a lang reng a. Tuna mi ho zawng zawng thawh zawh anih hun chuan National
Games-te pawh thleng thei turin khawpin infrastructure kan neih that a rinawm ta a.

Amaherawhchu, a pawimawh lai tak a chu a mihringa te emaw, a system emaw kan
duang tha em tih kha a ni a, chutiang atan chuan Industry-ah puangin tunah hian Sports-hi
eizawnna atan te, kan skills neih te kha profession-a chantir tur zawngin tunah hian hma a
rawn la mek a ni tih te kan hmu a, lawmawm hle a, chu chuan policy mumal takin a rawn
chhu zui nghal bawk a, a fakawm hle in ka hria.

Football bik tlemin han sawi ka duh chu, Pu Deputy Speaker, hmanni khan Pu
Zodintluanga, kan Member zahawm tak khan MLA fund chungchangah khan, Pu Tanpuia
khan a thawh meuh maw ni le ti khan a rawn sawi chiam nachungin, vawiin chu kan kap let
ve deuh hlek ang a. A ni hi ka fak duh phian a, football turf-ah hi chuan a hma sulsu tu a lo
ni tak meuh a, a lawmawm ka ti a. Hei, tunah hian nasa takin hma kan lak chhunzawm a.
Kan MLA fund pumpuia kha vawikhatnaah khan hmu lovin installment vawihnihin kan
hmu a, a hmasa zawkah khan nuai 25 kan thawh a, chutiang chuan kan hlawh pawh kha
30% basic kha December thleng khan kan thawh a, ani kha thawh ve hauh si lo kha mi kha
a han kap chiam naa, Congress Legislature Party khan an thawh ve hauh si loh avangin
mahni mawng a hlimin ka hria a, keini chuan a lokal leh tur pawh kan la thawh huam em
em a nia, tunah pawh thawh ka la inhuam reng a nia tih te kha ka sawi duh a, dawt kha a ni
haubh si lo a, Pu Rokhaw-te ho an thawh ve haubh si lo tih te kha ka sawi duh a.

Engpawhnise, he Motion-ah hian thalaite tan thil lawmawm, Zoram thalaite hi nasa
takin he kan project hmang hian hma kan sawn dawn a ni tih hi a hriat hle mai a. Chuvang
chuan, vawiina he Motion rawn put luh hi kan lawm tak zet zet a, ka thlawp hle a ni. Hun
lo kal tura ka bialah te, Lunglei District-ah te nasa zawka infrastructure lo la lut turte ka
ngaihtuah pawh hian a lawmawm ka ti hle a ni tih hi ka sawi a ni e. Ka lawm e.

DEPUTY SPEAKER : Tunah chuan Pu V.L. Zaithanzama, kan Member
zahawm tak i lo sawm ang u.

PU VL. ZAITHANZAMA : Pu Deputy Speaker ka lawm e. Private Member
Resolution, “Thalaite mamawh Sports lama Sorkarin nasa taka hma a lak na hi a lawmawm
kan ti a, chak taka hmalak chhunzawm zel nise kan ti” tih Pu Lawmawma Tochhawngin
thiam tak maia a move kha, a move-tu a thiam bawk a, min hneh thui khawp mai.

Pu Deputy Speaker, he Resolution hi a tan zawnga sawi kha member tam zawk an
ni tawh a, thil lawmawm tak tak te pawh sawi tur tam tak a awm a, entirnan, sport policy
kan nei te hi kei pawhin tha ka ti a, tin, Ministry of Minority Affair atanga sum tam tak kan
lak Iuh vanga Mamit Distrit-te, Lawngtlai te hmasawnna kawl lo eng tur te pawh ka lawmpui
tak zet a ni. Residential Sports School-te pawh kan nei chho ve zel dawn a, heng kan hmuh
hian ka rilru ah nakin zela a enkawlna kawngah kan fimkhur a ngai hle dawn a ni tih te ka
ngaihtuah a, tunah hian kan neih sa te hi enge an an tih chiah chu ka hre lo naa, a din mai ni
lovin a hnu a enkawlna zelna kawngah chak taka hmalak a tul hle ang tih te ka rilru ah a
awm a ni. Tin, a phute tan a reservation 5% sorkar hna siam sak chungchang kha lawmawm
ka tih rualin hetah hian sport discipline zawng zawng an tel lo a, engnge maw zat telh an ni
lo a, khangte kha kan Sport Minister khan telh leh theih se tih kha ka ngen pui a ni.

Thil lawmawm tak tak sawi tur a awm a, amaherawhchu, lawmawm lem lo lam te
pawh kha ka rilruah a awm ve deuh a, ka bial chhungah hian hmasawnna sports thilah
hmalakna a awm nual a. UD & PA hmalaknain Mission Vengthlang-ah, nichin lawk khan
kan Deputy Chief Minister pawh khan a rawn sawi ri a, Table tennis training centre-cum-
Basketball court tur building ropui tak min sak sak a, kan thalaite pawh an lawm a, an phur
em em a ni. Tichuan, Ni 26 November, 2019 khan kan Deputy Chief Minister zahawm takin
a rawn hawng a, kan Sport Minister leh kan MLA engnge maw zat ten an rawn tawiawm a,
kei pawh phur takin ka zuk kal nghe nghe a ni. Mahse, kum khat chuang zet a ni ta a, building
ropui tak a ruakin a awm ta reng ringawt mai a ni. He House-ah pawh hian ka sawi tawh a,
kan sawi nawn leh duh a. T.T. Training Centre tura tih a ni a, board 8 lai dah tura ruahman
ani a, tin, basketball khelh theihna tur a ni a. building lian leh ropui tak a ni. Amaherawhchu
vawiin thlengin T.T. Board pakhat mah dah a la ni lo va, basketball ring leh carpet dah a la
ni lo va. Hei hi cheng nuai tam tak sengin kan sa a, kum khat chuang zet ti khuan kan dah
tawl ta mai mai a. Hei hian kan Sorkar hmalakna zel turah pawh sports thil a ni emaw,
thildang a ni emaw, thil pakhat kan tih lai zo fel fai si lo va a danga hma kan la zel hi a tha
ka ti lo a. Tuna kan hmalakna tur lung kan phum tawh hote pawh hi felfai taka kalsana
hmathar lak ni thin se tih ka duh a ni. Kan hmalakna zawhfel hmaa hmalakna thar zuan zel
lovin tih kha ka rilruah a awm a.

Tin, tunah hian Aizawl chhuah lamah Hawla Indoor Stadium tha tak mai kan nei a,
kawtzawl zau leh parking nuam tak mai, boruak thawl tak mai a awm a, sports discipline
hrang hrangte pawhin kan hmang tangkai a. Tunah hian a kawtzawlah khuan indoor stadium
dang sak tuma hmalak niin ka lo hria a, pawi ka ti khawp mai a, a chhan chu indoor stadium
pahnih khu laia a thianga dah ringawt mai kha Aizawl tlak lam te pawhin an mamawh
ngawih ngawih a. Tin, in lian leh building tha a awm chuan kawtzawl leh boruak thawl,

parking leh hmun nuam kha a awm theih chuan a tha. Hmun awl leh ruak apiang in sak khah
ringawt mai kha khawpui leh hmun tih hrehawmna a ni. Chuvangin khutiang khu tha ka ti
lo hle mai a, a nih ang khuan awm se, Indoor Stadium dang kan sa dawn a nih pawhin hmun
dangah, hmun thawl leh tha tam tak Aizawl chhim emaw, hmar emaw, tlak lamah emaw te
pawh hmalakna awm turah ka ngai a. Chuvang chuan khu Indoor Stadium sak belh an tum
khu tha ka ti lo hle a ni. Tin, ka rilrua lo lang chu, Hawla Indoor Stadium khu sak hliah kher
kan tum emaw ni chu aw, tih rilru te ka nei a, khatiang rilru kan pu a nih phei chuan kan
hmalak tumna chhan kha a fuh lo in ka hria a ni. Khu khu a nih angin awm mai rawh se,
hmundangah indoor stadium dang chu sak ni mai se tih kha kan rawt tel a ni.

Pu Dy. Speaker, minute 10 kher hman ka tum chuang lo a, he Resolution hi ka hnial
kalh lem lo e, amaherawhchu ka rawn sawi ang khan kan hmalakna hi chak taka hmalak a
that rualin rilru fim leh ngaihtuahna thianghlim tak nen hma i la ang u tih ka rawn rawt a ni
e. Kalawm e.

DEPUTY SPEAKER : Aw le, Member-te hriata tan thil pakhat, Private
Members’ Resolution hi dar 4 kan pel ngai lem lo a. A kalphung turah chuan kan han sawi
ang a, Sport Minister changtu Minister zahawm tak kan sawm ang a, chumi hnuah House
Leader kan sawm leh ang a, tichuan Resolution neitu kan khai khawm tir dawn a ni. Hun hi
a tlem tawh si a, chuavang chuan kan Opposition Group Leader sawm i la, tichuan kan in
sawm kual tawh mai dawn em tih ngaihtuahnaah awm deuh a. Chutilo chuan dar 4-ah kan
bang theih dawn lova, kan kalphung pangai kan bawhpelh kha a chi dawn lova. Chuvang
chuan member zahawm tak tak te kan inhriathiam tlan kha a tha mai awm mang e tih kan
han ngen a nih chu.

Kan House member zahawm tak te, kan Opposition Group Leader
Pu Vanlalhlana hi...

PU C. NGUNLIANCHUNGA: Private Members’ Resolution-ah dar 4 ah kher kher
ban tur tihna a ni chuang hlei nem, Member te kan sawi tui miau chuan.

DEPUTY SPEAKER : Kan practice ah hian kan ti ngai miah lo va, term
hmasa lamah te pawh khan kan hriain ka ring a, nakinah kan ngaihdante discussion-ah kan
sawi zel turah ngai ta ila, Sport te pawh kha ala awm dawn zel a, inhrethiam hram mai i la
a tha lo maw?

PU C. NGUNLIANCHUNGA: Minority effect a ni leh nghal a sawitur ka nei ve teuh
mai a, khawngaihin.

DR. ZR. THIAMSANGA : Sawitur kan ngah viau hlawm a, i remruatna erawh
kha chu kan hnial thei lo a, mahse kan khat viau hlawm a ni.

DEPUTY SPEAKER : Engpawh ni se, kan tihdan thu pelh hi a tha lova,
chuvangin hun lo kal turah hrethiam tlang ila. Discussion lamah in khek mai ang aw.

PU C. NGUNLIANCHUNGA: Hei hi keini hi minority cover area-a awm kan ni a,
guideline-ah khan 80% Education leh Health facilities a ni a, Sports-a kan beng vak ringawt
pawh hi a dik lo hrim hrim Pu Dy. Speaker, khawngaih takin.

DEPUTY SPEAKER : Engpawh ni se discussion ah i la sawi mai dawn nia.

PU C. NGUNLIANCHUNGA: Discussion a sawi chi a ni lo. Discussion ah chuan
minute 10 chauh a ni ang a, minute 35 vel sawi kan inbuatsaih si a kha ti ngawt chuan.....
Member-te zalenna min pe la, khatia kan tih dan thin a ni lo tih ngawt kha, dan hran a awm
chuang lova. Dar 4 ah ban ngei ngei tur tih a ni lova, Budget sawiah pawh a tul chuan zan
dar 10 kan thleng mai a, kan tui chuan. Pu Dy. Speaker, khalai atang khan khawngaih takin
veto lo hram teh.

DEPUTY SPEAKER : Engpawh ni se Opposition Group Leader Pu
Vanlalhlana sawm phawt mai ang, Lo hrethiam mai rawh u.

PU VANLALHLANA : Pu Dy. Speaker, ka lawm e. Pu Lawmawma
Tochhawng MLA zahawm tak Resolution, “Thalaite mamawh infiamna (Sports) lama
Sawrkarin nasa taka hma a lak mekna hi a lawmawm kan ti a, chak taka hmalak chhunzawm
zel ni se kan ti” tih hi thiam takin Resolution neitu khan a rawn move a, a dik pawh a dik
viau mai a, han thlawp loh ringawt thu a awm lo a, ram tana tha, Mizo thalaite tana tha a ni
a. Amaerawhchu tha kan tih avang khan critical deuh hlekin thlir a thain ka hria a. Sorkar
hmalakna a ni a, tin, Minister hmalakna tih ang te pawhin a sawi theih ang a. Sports Deptt.
hi department thang duang tak a ni a, tin Minister pawh hi a viak a tha in hma pawh a la
chak viau in a hriat a, kan Chief Minister pawh hian a duhsak deuh te pawh hian a hriat a,
ama tawngkam takin, ‘a ni kan nei hi kan inchhir lo viau a ni’ a tiha kha a ni a, minister
dang a neih hi alo inchhir viau nge ka hre lova.

Tun ministry ah hian sports lama danglam tak tak thil pathum kan hmu in ka hria a.
Pakhatnaah chuan sports policy kan han vuah a, State Games kha a rawn chawk nung leh a
nikum lamah te khan ram pum huap sports te kan han nei a. Tin, Sports Industry tih te kha
kan hmu a, a thatna em em erawh chu kan la hmu lo va, mahse India ramah pawh a hmasa
pawl kan ni a, a tha turah pawh ngai ta ila. Kan Minister hi a active lutuk em aw ka ti a,
Local Council inthlan te kha a sawi a; Local Council inthlan khan ka bial Durtlang North-
ah a lo kal a, a rawn campaign a, mahse campaign hun a ni tawh lo a ni. Sports Minister
lokal chu thalaiten an bawr a, kan ground-ah futsal khelhna a siam theih a ni an ti a, lokal ru
en ang hmiang a ti a. Thalai 30 vel nen Durtlang Futsal hmun tur chu an han en a, thildang
sawi lovin Local Council inthlan zawh ah Local Chairman te nen lo kal rawh u ka office ah
a ti a. Kan hotu thenkhat chuan a campaign a ni ber a ni lawm ni, heng te chu election code

of conduct pawh a kalh a ni an ti a. A nih dawn hi thuneitu te lamah pawh thlen ila ka ti a,
mahse kan thalaite khan futsal ground kha an nei loh phah ang tih kha an hlau va, complain
kha an ngam der lo mai a, kan ngawi tluan ta a. Amaherawhchu, kan Minister hian min hriat
sak se, futsal ground kha a ta em ni?

Sports hi tun hma chuan department te tak te a ni thin a, mahse tunah chuan ngaih
pawimawh a hlawh ta hle mai a, major department thenkhat ai hian tun ministry ah phei
chuan a lian emaw tih mai tur a ni a. Tin, 15" Finance Commission din a ni a, chutah chuanin
sorkar hrang hrang ten State specific needs, ram tana ngaih pawimawh zual memorandum
hmangin a thlen thin a ni. Sorkar hmasaah khan memorandum thehluh a ni a, chutah chuan
specific needs ah sports hi a tel ve lo a ni. Tichuan, sorkar thar a lo piang a, May Ni 19 khan,
Additional Supplementary Memorandum tun Ministry hian a thehlut a, chutah chuan State
specific needs ah department 21 a telh a, chutah chuan sports hi a tel a, a tel chang ni lovin
major department tam tak kha a kal khum a ni. Entirnan GAD atan crore 20,800, Health
Deptt. atan 900, UD & PA atan 5,800, Sports atan 605; PWD te, Agriculture te, Power &
Electricity te aiin a tam a ni. He Ministry hian a ngaih pawimawh dan hi he memorandum
atang hian a lang in ka hria a ni.

Tin, July Ni 20 khan Memorandum Finance Commission-ah a thehlut Ieh a, chu chu
a finalna te pawh a ni ang a. Chutah erawh chuan department 10 chauh a tel a, department
10 zingah chuan Sports leh Tourism hi ala tel ta hram hram a ni. Mahse chutih rual chuan,
Economic Survey, 2020-2021-ah chuan Sports hi a lang lo thung a ni.

Tin, Central Scheme PMJVKY, minorities area-ah ruahman a ni a, Mizoram-ah
chuan Mamit, Lawngtlai leh Lunglei kha a huam a ni a. Chuvangin Sports Infrastructure
kan ti ang zawng zawng pawh kha hemi district pathumah hian a ni a, uluk a ngai khawpin
ka hria a. Ni 21 September, 2020-a executive committee khan Mizoram a duhsak viau a, a
vaiin project 70, project 9 ah phei chuan pawisa first installment release thuai tura tih,
‘pawisa a awm chuan’ tih condition-a project 61 dah ani a. Han en mai chuan Zawlnuam-
ah hian volleyball court 12 siam tur a ni a, basketball court 12 bawk, W. Phaileng-ah
volleyball court 7 leh basketball court 7; sem rual thain ka hria a hei hi. Zawlnuam-ah volley
ball court 12 siam kha engnge ni a tangkaina tur? Pakhat lek pawh awm se a tha em em a.

Tin, hemi minority concentrated area district 3-ah hian sports infrastructure lian tak
tak siam tur a tam a. chutih rual chuan hemi scheme in a cover ve loh hi a tam ta a ni. Hengah
hian state pawisa tal hian infrastructure kan siam a nih loh chuan hmasawnna hi a rual dawn
lo a ni. Chuvangin minority concentrated area ringawta infrastructure lian pui pui a awm
chuan, a bial tan chuan a tha ang, mahse mihring cheng tamna leh a aia lian zawk, sports ah
phei chuan prospect nei tha zawk tan khan harsatna a awm thei a, hmasawnna kha a kai rual
lo thei a ni tih te kha ka sawi duh a ni.

Sports hi a pawimawh a, kan thalaiten an ngaisang a, Minister pawhin hma a la nasa
a, mahse kan hriat tura ka duh chu a hmang tur kha mihring kan ni a, human development
kan ti a, mihring kan dah pawimawh lo thei lova.

College kan kal lai chuan, mihring tana pawimawh ber chu, food, shelter, clothing a
ni tih a ni a, chaw kan mamawh ber a, In kan mamawh a, thawmhnaw kan mamawh a.
Mihringin chaw tharchhuak turin hna kan thawk a, kan mamawh aia tam kan lo tharchhuah
khan surplus kan lo nei a, surplus kan neih chiah chuan kan ngaihtuahna khan sports,
literature leh arts te a exercise ta a. Tichuan, festival te, mihring intihhlimna sports te a lo
chhuak ta a ni. Chuvangin, human priority chu food, clothing leh shelter te hi a nilo thei
lova. Khawvelah hian mihring kan hlu ber a, Pathian min siamtu min siamdan phung pawh
a ni a, thildang zawng zawng hi chu mihring ina a duh dana a tih danglam theih an ni.
Mihringte hi siamtu Pathian kut liau liau kan ni.

Kan ram roreltute’n mihring min hlamchhiah a, khawi emaw laiah mipui chhawr
phak mangloh hawnga, chumi atan lungphum kan tih vel mai mai hian a hlut tur ang chuan
a hlu pha lo, a chhunga cheng te mihring kan hima an thil tih hmang thei tur a mihring min
chawikan hmasak a ngai a. Mualpui ah stadium ropui tak a awm a, mizo mipui a tam zawk
hi la hmulo leh la kal lo, a chhawr lo kan ni. Chumi avang chuan kan mamawh lo tihna a ni
miah lo a ni. Kan chenna atana hmun tha, infiamna ropui leh tha pawh hung thleh thluah
mabh ila mihring te kan ril a tam a eitur ringawt kan ngaihtuah chhung chuan infrastructure
kha kan hmang chhuak dawn lo a ni. Sorkar pawh a fimkhur a ngai a, hall leh infrastructure
kan mamawh kan siam zel ang, chutih rual chuan human development, chaw tha te leh
school tha kan mamawh a ni. Chutiangte chu sorkarin ngaihthah lova, a ruala ke kan pen
theihna tur atan ngaihtuahna a sen a ngai a ni tih kha he resolution support chungin ka sawi
ani e. Pu Dy Speaker, ka lawm e.

DEPUTY SPEAKER : Tunah Group Leader, Pu Zodintluanga Ralte
ka sawm e.

PU ZODINTLUANGA RALTE: Pu Dy Speaker, kan Team Leader hi a phar a phar a,
minute nga lek ka sawi ang a, a ni hi chance i pe leh thei ang em, Pu Dy. Speaker?

DEPUTY SPEAKER : Kha chu kan kalphung a va ni lo ve, hun inhlan
chhawn kha? Member zahawm tak te kan khat liam a, a ropui khawp mai a, chutih rual
chuan demand-wise sawi te a la ni dawn a chutah chuan ti ta zawk ila.

PU ZODINTLUANGA RALTE: Sawi tur a ngah ve deuh a, ka kian zawk ang e
chutiang anih chuan.

PU C. NGUNLIANCHUNGA: Pu Dy Speaker, kan leader ai ka sawi dawn a ni. Hun
thawl deuh turah ka ngaih avangin hnung ka han chuh deuh a. Vawiina kan resolution sawi

hi a copy ka hmu lova, ka han dil chawp a, tih sual palh a nih ka ring a, nizanah min thawn
tel ve lo tlat a; khalam kha chu ka sawi thui lo ang a.

“Thalai te mamawh infiamna (Sports) lama Sawrkarin nasa taka hma a lak mekna hi
a lawmawm kan ti a, chak taka hmalak chhunzawm zel ni se kan ti” tih resolution hi Pu Dy
Speaker, Khelo India atang te, State Fund atang te, Article 275 atang te, UD & PA atang te
leh Aizawl Smart City atang tea hnathawh hi tha ka ti a, ka sawisel hran lova, mahse
minority PMJVK Scheme hnuaia hnathawhna erawh hi chu a kalphung a ni lo a ni, tih lai hi
Pu Dy Speaker, sawi ka duh a ni.

Pakhatna atan chuan, Pradhan Mantri Jan Vikas Karyakram (PMJVK) scheme hi
sawlam ah chuan kan hre ang reng khawp mai a. Tunhma in MSDP kan ti a, sawlaia ka awm
ve laiin member te pawh ka lo ni thin a. He PMJVK hi MSDP thlakna a ni a, hei hian a tih
tur chu 2013-2014, Minority Concentration Block MCT (Minority Concentration Town)
cluster or concentration village (COV) minority te chenna village hrang hrang thlanchhuah
bikte tana ruahman a ni. Helai hi kan chian tha ka ti. A pawisa hi 14 Finance Commission
atanga pek a ni. PMJVK hian MSDP project kal lai la thawh zawh loh te kha a chhunzawm
tur a ni tih hi kan chian tha ka ti a.

Tichuan, a guideline-ah MCB te, MCT te leh COV te bakah minority concentration
district headquarters a tel ang tih a ni. Heng identified area hi ‘Minority Concentration Area’
tih a ni ang a ti a, a area cover chu 2011 census cover tur a ni a. PMJVK guidelines ang
chuan block level committee a awm a, block level-ah chuan Panchayati Raj Chairman kha
Chairman a ni ang a, BDO kha Co-Chairman tur a ni. Panchayati Raj kan nei lova, BDO
hoa block level screening committee-in project te a siam thin a ni. District Level Committtee
chuan Prime Minister’s New 15 points programme kha ring nghal tur a ni a, Member atan
DC te, ADC te minority aiawh mi pathum an tel tur a ni tih a ni. A area cover chu PMJVK
Scheme tih ani a, 14™ Finance Commission atanga a cover Mizoram state hnuai ami chu a
ni a. Helai hi kan chian tlan a tha. Chungte chu - Lunglei, Mamit leh Lawngtlai District te a
ni a, chung district atang chuan Zawlnuam, West Phaileng, West Bunghmun, Lungsen,
Chawngte, Lawngtlai leh Bungtlang South Block te hi PMJVK scheme hmanga hnathawhna
tur an ni tih guidelines Appendix 1(xx)-naah chiang takin ziak a ni. ‘Minority’ a tih te hi
kan hunlai pawh khan kan inhnial kan inhnial a, mahse he guidelines-in a tih chu Muslim
te, Sikh te, Christian, Buddhist, Zorastrians, Parsis leh Jain te hi National Commision for
Minorities Act, 1992 (2)(c) hmanga declared a ni a. Mizoram State bikah hian Christian hi
minority kan ni lova, majority kan ni. Chuvangin Christian nilo ho awmna lamah he Scheme
hi a kal tur a ni a. Block level-ah minority te chenna khaw hrang hrang a thlang khawm a,
chutiang anih laia kan kalpui dan hi a District headquarters ang chi deuh hlirin kan kal a.
Guidelines-ah hian 80% hi education, health leh skill development atan hman tur a ni.
Vawiinah erawh chuan sports-ah a kal zo vek a ni ta ringawt mai a. Lawngtlai District-ah
pawh District Level Committee a awm a, proposal te pawh a siam a, chu proposal pawh chu
a tlang mumal ta lo a ni. He thil hi central lama thawktute nen puan hnuai thil te a awm nge,

a kal zel ang a, a la pawi khawpin ka ring tlat. Tute emaw-in an sawi chhuah hun a la awm
ka ring tlat.

Guidelines 2 (9)-ah chuan, 80% kha education, health leh skill development-ah
hman tur a ni tih chiang takin a inziak a ni. Guidelines 33 leh 40-naah hian, Asset facilities,
hmeichhe lam tana hman tur a ni a ti bawk a ni. Tichuan, Block Committee hian Minority
Concentration Area-a hna thawh tur reng reng a siam ang a, monitoring pawh block level
ami te khan an ti nghal ang; Minority Concentration Town atan chuan local body-in plan an
siam a, District Level Committee-ah an plan kha an submit tur a ni. (DEPUTY SPEAKER:
Minute khat i la nei e.) District level chuan block level atanga scheme lo lut kha an lo en tur
a ni a. Tuna sport infrastructure zawng zawng hi block level atanga lo kal a ni em, district
level atanga lo kal a ni em, he guidelines hi kan pawngsual a ni lo maw tih hi
ka sawi duh a ni.

A bik takin keini lam minority area-ah sawn sports infrastructure hi kan duh lo, kan
mamawh lo, tihna a ni lovin, tun dinhmuna kan mamawh chu education-ah school building
te kan nei chhia a, health facilities-ah damdawi nei tha lo tak kan ni a, state government
angin enkawl hleih theih kan ni lo va. Heng ang scheme chhunga min tih nachhan pawh a
ni a, Minority Concentration Area atan central-in a bik liau liaua min pek a ni. Tun hma
chuan MSDP tih a ni a, chutah chuan Lawngtlai leh Mamit District thlan a ni a, tunah
Lunglei a rawn tel ve ta a ni. Hetih laia sports infrastructure ringawt mai han tih khan a
guideline a bawhchhe chiang a ni. Chuvangin, vawiinah hian ruahmanna siamah pawh hian
‘Lawngtlai’ tih vek a ni. Thingtlang khaw te zawk, he scheme-in a tum, hriselna kawngah
te, zirna kawngah te chawikanna lam a lang lo va, tuna kan kalpui danah hi chuan puan
hnuai thil awmin, private business-ah he scheme hi a lut dawn a ni.

Hetiang hi chu a kalphung a ni lo. Tun hma in MSDP huna lai, kan hun lai khan
Lawngtlai-ah damdawi in kan neih chhiat avangin damdawi in sakna tur te kan dah a,
Chakma lam kan unau thenkhatin Ministry lamah min lo va hek a, chu chuan nasa takin
sanction a delay phah nghe nghe a ni. Vawiinah heating taka tute emaw thil ti thei bik private
business-ah kan kalpui dawn em ni? Tuna kan scheme siamah pawh khan Zawlnuam hlir
mai, khatiang ringawt tur kha a ni lo, Bungtlang Block te pawh a awm ve a ni. Khulaia
PMIJVY scheme-in a cover area-ah pakhat pawh a awm si lo a! Tin, he scheme hi sports
atan vek hman tur pawh a ni lo. Eng percent nge a guidelines-in sports atan a dah, hei hi chu
kan tisualin kan pawngsual a ni. He sorkar hian ti thei bik, fa chuam bik, kuah bik, mawng
zawm pui deuh kan nei a nih chuan kan ram roreltu atan hian a tlak lo ang. Vawiinah hian a
rah kan hmu a ni.

Entirnan, state fund atang tein MNF-in inthlan dawnah, ‘SEDP cheng nuai 3 theuh
kan sem ang’ in ti a, vawiinah kum hnih a kal tawh chungin sports lam ngawt mai kan
buaipui a. Sports hi tam teuh mahse, infrastructure hi tam teuh mahse a hmangtu tur an awm
siloh chuan awmzia a awm lo. Chu ai chuan kan puar a, kan hrisel a, zirna kawngah te hma

kan sawn hi a tul zawk lo em ni, chu chu central-in min chawi kan a tum dan pawh a ni zawk
a ni. Vawiinah tuten emaw inthlan dawnah, MLA pasarih, pariat ka sponsor tih ang vel kha
a lo ni tak tak em ni, chumi avang chuan em ni tun sorkarah hian heti em em hian guidelines
pawh hi a zawm loh ni?

Pu Deputy Speaker, ka hre sual em ka hre lova, DC & MA Department atang hian
kan Chief Minister bialah PMJVK Scheme thawn thlak ni awm takin DO letter ziah a ni
awm e. Kan Chief Minister hian he ram leh hnam tan hian Pa a nih hi inhria se, Israel te
huna mi retheite lu chunga vaivut tak ngial pawh an it a tiha kha, kha kha Israel fate demna
a ni. Minority leh mi chanhai thingtlanga mi zawkte chanvo hi chu lo awh sak lo hram rawh
se tih ka sawi duh a ni. Pu Deputy Speaker, ka lawm e.

DEPUTY SPEAKER : I thawl hawk dawn a nih kha. Aw le, tunah chuan kan
sawihona kan duh tawk ang a. Concerned Minister zahawm tak tul a tihte sawi
turin ka sawm e.

PU ROBERT ROMAWIA ROYTE, MINISTER: Pu Speaker, ka lawm e.
Vawiinah keima subject chungchangah Private Member Resolution a awm a. Member
zahawm tak tak 17 laiin an sawi a. Hachhek Bialtu zahawm tak tih loh chuan an thlawp
tlangpui vekin ka hria a, a sawitu hnuhnung ber Pu C. Ngunlianchunga nen khan an thlawp
loin a lang a. Engpawhnise, a tawp lam atang khan ka han react hmasa ang a.

Pu C. Ngunlianchunga’n, ‘a guideline a bawhchhia a ni’ a tih kha thil hriatsual palh
liau liau a ni tih kha ka sawi duh a. He sanction hi Mizoram sorkar tih theih a ni lova,
Minority Affairs Ministry pawhin a mala a tih theih pawh a ni lova. Sports Ministry-ah pawh
a zirchiang tur group ten an zir chiana, a guidelines, criteria leh a technicality zawng
zawngahte sanction tlak ani em tia recommendation te an siam hnuah Minority Affairs ah
a let leh a, anni pawhin a malin an sanction thei lova, Empower Committee an ti a, NITI
AAYOG lam te, Finance Ministry lam te, Sports Ministry lam te leh Health Ministry lam
te, kan sorkar lam aiawhte pawh an tel ang a, chungho zawng zawng chuan an zir chian
hnuah heng project te hi approved a ni tih kha helai House-a awm mai piahlamah Zoram
mipui leh min hmu pha zawng zawngte hian chiang taka an hriat a tha in ka hria. Khang ho
khan a vai tawng, mamuli takin guidelines kalhin thil an ti lovang tih ring ila. Chu chu ka
han sawi hmasa duh a. (....audio problem....) Ni e, a lawmawm ngawt ang chu.

Tichuan, Mizoram a department hrang hrang atangin DPR-te a lut a, ka han sawifiah
deuh law law ang a. Vawiin chu Sports lam aiin PMJVK a lar deuh mah mah bawk a. He
thil hi ministry khatin an sanction mai theih anih loh avangin sum hmuh pawh hi a harsa ve
hlein ka hria a. Hetiang lamah hian tunhma atanga hma lo la ve thin ka ni a. Project tam tak
hi chu a ministry-ah a zir chiang tura ruat ten an zir chian hnuah Board an thu a, an sanction
mai thin a. ducation atang pawhin project tam tak a Iut a, health sector atang pawhin, mahse
Health Ministry lam atanga comments te, HRD Ministry thin, Ministry of Education an tih

tak atanga comments te kha a awmloh chuan Empowered Committee hian he scheme
hnuaiah hian a sanction ngawt theilo a ni. Chuvang chuan, Sports & Youth Services
Department-in uluk taka project a siama, a kal dan tur dik kim biaia a kal hnuah khulam
atanga rawn sanction ani a. Helaiah Chief Secretary hovin uluk takin thlir a ni a, DC
signature te pawh a ngai vek a. DC pawh hian engkim an sign vek a ngai a ni tih kha ka sawi
duh a ni. (...interruption...) Chakma Council lam atang pawh Committee-ah khan
an rawn tel a ni.

Ka sawi duh chu, 2019 hma lam kum 10 kal taah khan hetiang scheme hi engati nge
kan lo chhawr tangkai loh, engati nge hetiang scheme a awm reng lai hian Pu C.
Ngunlianchunga bialte hi rethei taka an lo awm reng, tih zawk hi ngaihtuah thamin ka hria
a. Kum 10 chhunga Mizoramin sanction a neih kha a lang vek a, a en theih vek a ni. Sorkar
liam taa sanction kan hmuh kha nuai sangruk a tlinglo hret a ni awm e. Kan Chief Minister
zahawm tak, Pu Zoramthanga kaihhruai a sorkar hnuah chuan kum 2 chhung lek pawhin he
scheme atang hian nuai singli leh tih kan hmu a, he scheme atanga sum hmuh hian
department dang sum hmuhna a dal lo. Sports department-in sum kan hmuh hian Agriculture
department emaw, Horticulture department emaw, Vety department emaw sum hmuh tur
kan lak khalh reng reng lo. Congress hunlaia an hmuhloh sum kha kan hmu mai a ni. Min
lawmpui mai zawk rawh u, i bialte an lawm em saw, ka pu.

PU C. NGUNLIANCHUNGA : Pu Speaker, khawngaihin khalai kha ka sawi
duh........... Congress sorkar hun lai atanga lo kal a ni a, sum tam tak pawh kan lo hmu
tawh a. Kan hun lai chuan, chumi nuai chinah chuan scheme lo siam rawh u an ti a, chumi
chin chuan kan siam thin a. Tun hunah hian kha scheme kha, helai guidelines kan sawi ang
khan thawh zawhloh chhunzawmna atan sports infrastructure atan eng emaw puanhnuai thil
nena tih a ni zawk a ni, Pu Speaker.

PU LALRINDIKA RALTE : Pu Speaker, hmanni khan lungphumte kha a rawn
phum a, engtikah nge hna hi tan anih ang tih ka zawt duh e.

SPEAKER : Lo ngaithla deuh tawh ula, a rawn sawifiah
zel ang aw.
PU ROBERT ROMAWIA ROYTE, MINISTER: Pu Speaker, scheme

chungchang kha an rawn sawi avangin ka rawn sawi thui ta deuh a ni, Pu Speaker.

He House zahawm takah kan awm tlang a, kan hriat hrim hrim hi a tha. A nihna
takah chuan scheme te pawh hi hria inti deuh tepawh hian kan lo hrechiang lo a ni. Sanction
process te pawh hi a scheme a zirin a inanglo nasa thin a ni. Ministry hrang hrang Empower
Committee, Secretary rual awmkhawm khuan uluk taka an zira pawm tlaka an ngaih hi
keiniin, ‘dan lovin an ti’ lo tih mai chi a ni lo a ni. Skill development-in eng chen nge a
huam, education-in eng chen nge a huam, health-in eng chen nge a huam tih pawh hi

hrilhfiah tham tak a ni. Japan-in health sector-a hmasawn a tum chuan football academy te,
sports academy te a lo din daih tih te kha kan lo chhiar fuh lo emaw ni aw, ka hre lova.
Chuvang chuan, hmasawnna tur ruahmanna kan siam hian kan Chief Minister ho hian ngun
deuhin kan ngaihtuah ve tih kha ka sawi duh a ni. Ministry hrang hrangin hemi hnuaiah hian
sum hmu sela pawh an ti, Health Ministry-te pawh ka han sawi ang a. “Covid-19 avangin
hei hi kan zirchiang hman lova, comments kan pe theilo” an ti a, chutiang bawk chuan
Ministry dang dang, Skill Development Ministry ah pawh tam tak a kal a ni. Helai atanga
DPR thawn thlak kha a Ministry concerned-a zir chian turin thawn zel a ni. A ministry
concerned khan recommendation emaw a tih leh si loh chuan Empower Committee hian a
sanction ngawt thei lo a ni.

Sports department hi kan vannei a. India ramah chuan SAT hi technical authority ani
a, ...... (SPEAKER : Ngawi lawk rawh aw. Dar 4 a ri a, kan chhunzawm zel dawn em ni
ang? Awle, sawi chhunzawm rawh le.) Pu Speaker, ka lawm e. SAI te leh Sports Ministry-
a a zirchiang tur zawng zawng ten an zir chian hnu ah kan project-te sanction tlaka an ngai
hi kan lawm ve em em a. Heng avanga lungngai te an awm anih chuan a pawi ka ti khawp
a, a chhan tepawh a awm ang tih a rinthiam theih mai a, eng pawh ni se, vawiinah sawihona
kan nei hi a lawmawm a.

PMJVK hi North-East ah chuan minority vek tluk kan ni a, a chhan chu Christian hi
minority kan nih tlat avangin. Chuvangin State pumpui hi huam sela, Mizoram phei chuan
funding source tha te kan nei lova, chuvang chuan State pumpui hi PMJVK Scheme hian
kumthar atang chuan huam rawh se tih rawtna kan hotute pawhin an thlen a. Keipawhin
keima level-ah chuan hmanni lawka Union Secretary ka zuk hmuhnaah pawh ka thlen a,
awm a ti khawp a. Chutiang anih chuan kan zavaia kan chhawr hun te pawh hi a awm ang
tih ka sawi duh a. Dan lo leh eng emaw ang chi deuh zawnga ngaihtuah chi kha a ni lo tih
kha a tlangkawm nan ka han sawi duh a ni.

Tin, Member zahawm tak Pu Vanlalhlana khan Durtlang North-a inthlan tih lai vel
kha a rawn sawi a. Fiamthu deuh mah ni se, inah ka kal a, site-ah ka kal reng reng lo tih kha
ka han sawi ve mai mai teh ang, thupha han chawi vak kha chu ngai ka ti lo a. Khilai miten
an hre vekin ka ring a, khalai kha campaign lam boruak kha a ni lo tih kha ka sawi hrim
hrim duh a.

PU ZODINTLUANGA RALTE: Pu Speaker, PMJVK kha, tuna a sawi khan Sports
Ministry emaw, a department emaw anga kal ang khan ka lo ngaithla a. District Council and
Minority Affairs Department-in DPR te siama sanction tur ang hian hetah hian DC & MA
in a rawn chhang a, hengte hi kan hmuh a ni a ti a. Tunah khan kan Minister khan Sports
Department atanga project siam ang khan a rawn sawi a, kha lai kha tlemin min hrilhfiah
thei em aw?

PU ROBERT ROMAWIA ROYTE, MINISTER: Khalai kha tlemin ka han
sawifiah ang e. A chhannaah pawh khan a inziak thoin ka hria a, department kaltlanga heng
project te hi implement tur a ni tih pawh kha a inziak chiang a.

DC & MA chu a nodal department a ni a, kan hre vek a. DONER Ministry atan te,
NEC atan te Planning Department kaltlang lovin thil a tih theih lova. Planning Department-
ah department tinin kan submit a, an niin an lo thawn thla mai a. Chutiang tho chuan DC &
MA-ah project kan submit a, an niin an thawn thla a, a umzui zel te an tan a harsa a, staff te
an tam lova. Tin, District Office emaw, Directorate emawte nei an nihloh avangin a umzui
lam chu a department concerned ten kan umzui a, hma kan la a ni. Tikhan a fiah maiin ka
ring a, DC & MA kha chu a nodal department mai a ni.

Ka han sawi thui deuh hrim hrim ang a. A guidelines piah lamah hian a kuma zira
ngaihpawimawh bik neih kum te pawh a awm thin a. Chu chu Ministry-in, ‘kumin chu
chumi lam chu i ngai pawimawh ang’ a tih ang te a awm a ni. Kumtharah pawh hian Sports
leh Youth Development lam hi kan ngai pawimawh dawn e an ti a, enge a an dawn chu ka
hre lova. Khatiang khan a guidelines chhung rau rauah hian a kum bika ngaih pawimawh
tur ang chite pawh hi an nei thin a ni tih kha ka sawifiah dan ni mai se a tha awm e.

Member-te thusawi a mal te tea han react vek ngai lo chi te pawh a awm in ka hria
a. Tin, “Zawlnuam - Zawlnuam tih te, West Phaileng - West Phaileng, Lawngtlai -
Lawngtlai a tlar dul a,” tih kha, a chung kha in enchiang lo anih ka ring a, a block hming
mai a ni a. Zawlnuam khua ah khan volleyball court 12 siam tur, Lawngtlai khawpui ah
basketball court 6 siam tur tihna lam a ni lova, Lawngtlai RD Block chhungah tihna a ni. A
DPR lamah khan a khuate chu a lang dawn a, khaw khatah pakhat bak kan ti lovin ka hria
a, chutiang chu a kal dan a ni a. Han hriatloh hian, hriatlohna hian min lo hruai a ve thei
khawp hi a lo ni a, he khawvel ram zauah hian. Chuvang chuan kan zawtfiah a, kan sawifiah
a, a tha khawp mai.

Tin, “District zawng zawngte cover theih ni se, Lawngtlai lam te, Lunglei lam te,
Mamit lam te ringawta hmasawnna a thlen chuan” tih kha ngaihtuahna awm thei tak a ni a.
Keini pawhin District zawng zawng hma nghal hi kan chak khawp mai a, mahse tun
dinhmunah chuan a Scheme based a thil kalpui anih avangin hetiang hian kan han kal rih
phawt a ni. District dangah pawh hian theih ang ang chuan hma kan la a, ruahmanna te pawh
kan nei ve a, Externally Aided Project hnuaiah pawh hian a cover tam zawng leh a
constituency cover ang zawng te pawh hian hmalakna kan nei a, mahse a takin sanction leh
sum release kan la neihloh avangin district zawng zawng emaw, block zawng zawng emaw,
kan MLA zahawm tak takte in khua leh in bial ngaihpawimawh zawng zawng kha kan la
cover zo thei rih lo a ni tih kha ka sawi duh a, theih tawp chhuah a hmalak zel erawh chu
kan tum a ni.

SPEAKER : Ngawi rawh aw, ka han zawt ve teh ang che. Member
zahawm tak ten an sawi tam tak kha Zawlnuam RD Block, W. Phaileng RD Block,
Lawngtlai RD Block tihte ang tlur tlur lo khan a sem darh theihloh em ni tih lai te kha, a
danin a keng nge ni, khalai kha?

PU ROBERT ROMAWIA ROYTE, MINISTER: Pu Speaker, i phalnain, a
guidelines-ah hian a block zawng chuan Zawlnuam RD Block, W. Phaileng RD Block, W.
Bunghmun RD Block, Lungsen RD Block, Chawngte RD Block, Lawngtlai RD Block leh
Bungtlang ‘S’ RD Block te cover theih a ni a. District-ah chuan District headquarters kha,
a district chhunga block a cover avang khan district headquarters kha a cover theih ve bawk
a. District headquarters kha kan mamawh leh mipui pawh kan tamna lai a ni a, infrastructure
kan siam duh ten a lo zir kha chuan district headquarters pawh kha kan cover a. Anihna
takah chuan, “tunhmain district headquarters hi a cover tih pawh kan lo hre hlei hnem” tih
te pawh hi a department officers thenkhatte sawi dan a ni a, mahse a guidelines hi critical
taka en chuan district headquarters hi a lo cover thei reng a ni.

Tin, a Ministry lam khuan impactful deuh, impact nei tham law law project lian hi
an duh a. Manipur-ah pawh cricket stadium-te, Meghalaya pawhin National Games a thlen
dawn avangin an CM pawh a tang khawp mai a, hei hi an sum hnar pakhat a ni ve a ni. Kan
hmuh ang diak diak chu an hmu ve chiah lo tihte pawh kha ka sawi tel duh a. Tichuan, a
block chhung rau rauah chuan sem darh vek a ni, Pu Speaker.

Tin, MLA-te sawi zawng zawng hi react tawh lo mai ila, a tlai tawh a. Pu BD
Chakma kha lawmawm ka ti khawp mai, lawmthu a sawi let leh thlap kha. He House ngeiah
hian, astro turf te min tihsak ve thei lo em ni te a ti a, Chawngte Indoor Stadium atana thil
han ngaihtuah leh pawh kha a phurawm phah sawt a. Mahse ka commit thei lo aw, kha kha
assurance ka pe thei lova, engpawhnise, ka lo chhinchhiah ang e.

Tin, Pu Rinsanga Ralte, a bialin training-na an mamawh a rawn sawi kha keipawhin
ka ngaihpawimawh leh ka hriatpui thlap a ni a. Sports lama lo inhmang ve thin kan nih
avangin heng hi kan project-a kan thunsa chu a ni tak naa sanction kan la nei lo tih kha ka
sawi duh a.

Tin, Pu Nihar Kanti Chakma, MLA zahawm takin, ‘hmasawnnate hi ka lawm viau
a, ka bial avang erawh hi chuan ka lungngai deuh a ni’ a tih kha ka hnuk te pawh a ti ulh
deuh lek lek a. Engpawhnise, kan sanction neih hi a lo hriat loh avanga khatiang tawngkam
hmang kha a ni deuhin ka hria a. Tlabung atan hian sanction hi kan nei reng a nia, Tlabung
kha block hming anih loh avangin Lungsen Block ang khan a sanction order-ah chuan a
inziak ang a. (Pu NK CHAKMA: ..audio problem..) Ni e, i bialah hmasawnna a awm ve
dawn e.

PU ANDREW H. THANGLIANA : Pu Speaker, 80.40% Health and Education-a
kal tur a nih laia kan ram pum Minister-ina ama department bika a hauh vek laia kha engnge
maw a awmzia aw ka ti deuh a, sawifiah theih a ni em aw?

PU ROBERT ROMAWIA ROYTE, MINISTER: Pu Speaker, “80% of the
resources under this programme would be utilized for projects related to education, health
and skill of which 33-40% will be year-marked for creation of asset facilities for women,
girls’ a ti a, helai “80% health, skill and education” tih laia ‘skill’ hi, sports hi skill
development atana thil pawimawh, Skill Development hnuaia awm a ni a. Tin, National
Education Policy, 2020 ang chuan sports hi education a ni tawh bawk a, chuvang chuan
helai hi chu sawi buai lo mia ang u, khulam ami ten an hrechiang lutuk, hrechiang chunga
an tih a ni. Sports hi education a ni tawh tih kha tunge ni aw sawi kha, extra-curricular ni
thin kha co-curricular ni tura tih te kha, co-curricular ni lovin Sports hi curricular a ni tawh
a ni; tunah chuan Mathematics te nen a in ang vek tawh. Chuvang chuan, education atana
sum hmuh theih kha Sports hian kan avail ve thei tho tih lai pawh hi kan hriat ve hrim
hrimah ka sawi chiang law law ang e.

Tin, Skill Development chungchang hi, Sports hi skill development activities lian
berte zing ami a ni a, Skill Development hnuaia 80% awm atang hian Sports hian kan avail
ve thei a. Tin, Health Sector hnuaiah hian Sports hian sports promotion leh sports atana
hmalakna hi, sealth atana hmasawnna, mipui hriselna atan leh mimal hriselna a tan pawha
pawimawh chu sports a nih avangin, sports a kan hmalakna hi health a hmalakna tho a ni
tih pawh hi kan chian law law a tha awm e, he House zahawm tak hian. A fiah em aw?

Aw le, ti khan Pu Lalrindika Ralte-in a biala hmalakna tur chungchang a rawn zawh
belh kha hmalak tan a ni a, ka hriat dan chuan an in set-up tan a, Kawrthah-ah phei chuan
naktuk hian Pu Lalchhandama Ralte, Education Minister zahawm tak nen kan sawidun a,
hmalaka school-te pawh thiah tan mai kan tum deuh a, mahse a kalna tur lam ruahman fel
hmasak kha tha tihna a awm deuh a. Chuvang chuan, official-te naktukah an chhukthla ang
a, hma lak tan chhoh mai tur a ni. 50% sanction rawn release tawh a nih avangin kan
hmanhmawh tawh khawp mai a, Covid avangin bul kan tan hma thei lo a, tunah Covid-19 a
zia chhoh chuan bul tan mawlh mawlh tur a ni. W. Phaileng pawh a ni tho a, Mamit te,
Lawngtlai te, Lunglei lam te pawh hmalak tan chhoh mek tawh a ni.

Lungphum te kan sawi a, a nihna takah chuan kan project approval kan neih sa zat
ve pawh hi kan la phum chiah lo. Kan phum leh zel chuan min ngei lutuk ang tih te pawh hi
a hlauhawm deuh a, phum tawh lo mai ila tih te pawh kha rilruah chuan a awm lek lek a ni.
Mahse lungphum hi a ril ve riauna a awm a, a scheme pawh hian awareness campaign te,
khatiang chi kha ti nghal turin block facilitators te pawh ruat tura tih te, thil chi hrang hrang
a scheme-ah hian a awm a, an hlawh tur pawh tum an huam thu pawh lehkhain kan dawng
a, kan buatsaih mek a. A scheme hian transparency, langtlang a duh a, engtianga sak tur
nge, eng building nge awm dawn tih a khaw mipui leh a area, a stake holder leh a



199

beneficiaries tur te pawhin an hriat kha a scheme-in a duh dan a ni a. Chuvang chuan, lung
kan han phum hram hram te pawh hi a lawmawm khawp mai a. Kan Chief Minister zahawm
takin lung a phum a ni tih pawh hi an lo hria a, a thlalakte pawh Annual Report-a dahah an
duh ve avangin min rawn thawn rawh u te an ti a, thawn te pawh kan la thawn ang a.
Chutiang chuan, he scheme hi kan han sawi kai takah chuan a nihphung hi kan hriat ve law
law hi a tha awm e.

Tichuan, member mal te te sawi kha ka react zel lo ang a. Sawiduh ka neih leh erawh
chu, pakhat naah chuan, Chief Minister nachang hre tak leh vision fel tak nei zarah vawiina
kan Resolution pawh hi rawtin a awm niin ka hria a. A chhan chu heng zawng zawng a taka
a lo thlenna hi ama min finchhuahna te, amahin min kaihhruaina te, amahin a sul a sutna leh
a tih tur zawng zawng a tiha, hmaih thelh nei miah lova kan department leh keimah ngei
pawh min kaihhruai vang a ni tih vawiinah hian he House zahawm tak hi ka hrilh duh a.
Heng hi kan project neih chhun a ni lo a, project dang tam tak kan la nei a, ama zarah hian
bial tam zawk cover thei turin kan la hlawhtling zel ang tih te pawh ka ring a ni.

Tin, a dawt lehah chuan Sports Department-a hma latu department lian leh theihna
nei sang tak tak UD & PA Department te, Social Welfare Department te, RD Department
te, kan Dy. CM te, kan RD Minister te, Social Welfare Minister te pawh vawiinah hian ka
sawi lang lo thei lova. RD Department atang pawh hian, RD Minister hmasa Pu R.
Lalzirliana hunlai atanga bul lo tan tawh kha Minister zahawm tak Pu Ruatkima’n theihtawp
chhuahin a um zui zel a, naktuk lawkah pawh East Lungdar-ah Mini Sports Complex kan
hawng dawn a ni. Kan RD Department a fakawm hle in ka hria a, Khawbung-ah te chutiang
chuan RD Department atangin sports hmasawn nan hian a awm mek a ni.

Tin, Social Welfare Department atang pawh hian inpawh takin thil kan tiho zel a,
Vaipuanpho, nichina Pu Rintluanga Sailo biala kan la neih ngailoh State Adventure Training
Centre kan nei tur te pawh kha Dr. K. Beichhua nena project siama kan han umchhuah te
pawh a ni a, nuai 200 turah nuai 80 min pe tawh a, min la pek chhunzawm zel turah ka ngai
a. Tin, Dr. K. Beichhua, Social Welfare Department Minister zahawm tak hmalaknain
Sports Department-in hmalakna kan siama kan lo thlakhlelh em em Boxing Centre of
Excellence pawh nuai 500 sanction niin Siaha-ah dah tum a ni. Kan hriat angin Siaha saw
boxer tha tak NT Biakkima te ho rawn chhuahna te a ni a, chungah chuan kan thawhhona
zarah infrastructure tam tak hi a rawn piang chho zel dawn niin a lang a, ka thawhpui kan
CM, Deputy CM leh Minister dang kan han lam chhuahte bakah DC & MA Minister, nichina
kan han sawi tak PMJVK-ah phei chuan a nodal minister a ni lo thei lo a, khang kan project
te min lo thawn thlak saka min lo puih thin avangin a chungah pawh lawmthu
ka sawi bawk a ni.

Tin, hei sum te kha kan han sawi a, ni e, sum hi in sawi vak vak thin a tihte pawh
kha a awm deuh maithei a, he House leh Zoram mipuiin chiang deuha kan hriat ngai a awmin
ka hria a. Kan state budget-ah harsatna kan tawk a, Covid avangin state budget he House-a

member zahawm tak tak ten kan pass ngei pawh vaibelchhe sang chuang sum hi a rawn
chhuak lo, kan budget chhunga mi ngei pawh hi vaibelchhe sang chuang lo chhuak lo a
awmin ka hria a, a figure tak ka hre lo a. Chutianga kan State budget ngei belchhunga sa
kan tihah pawh harsatna kan tawh mek lai hian kan budget pawn lam atanga sum rawn lut
hi a hlu zual a ni tih kan hriat vek kha. He project, kan han sawi ang chi Aizawl Smart City
te, UD & PA te, Social Welfare lam atang te, RD te, Sports te, Department in scheme hrang
hrang kan implement tur atanga sorkarin Tax, chhiah GST a dawn tur hi a tlem lova. Sports
Department-ina sorkar-a tax kan chhun luh tur pawh hi, Pathian zarah he sum hi kan hmang
tluang thei turahte pawh ngai ila, sanction leh approve vek a nih avangin kan hmang tluang
ngei turah pawh ka ring a. Sports Department bil ina Finance Department-a sum kan chhun
luh tur hi nuai 2600 vel a ni dawn a ni. GST ah 12% a ni tih kan hria a, 12% chanve chu 6%
ani a, 6% zawk chuan chhut ta ila, nuai 2600 bawr vel Sports Department ina Central sum
hmuh atanga tax, Taxation Department a kan han chhung luh chuan, min department ang
chu kan tluk lo ang, mahse kan department tan chuan, a thawktute pawh min ti phurtu leh
min tihlimtu a ni ve ani tih ka sawi duh a. Chutah infrastructure vek a nih avangin 1 % kha
labour cess ah a kal dawn bawk a. Entirnan, Central atanga fund kan dawn kha nuai sing
44,000 lo ni ta sela, 1% kha labour cess a kal chuan nuai 440 hi Labour, Employment, Skill
Development & Entrepreneurs Department in labour cess-a mirethei leh harsa ten sum an
lo hman tur kha Sport Department hian kan chhung lut dawn a ni tih kha kan sawi duh a, a
figure kha chu a dik chiah lo maithei e, tuna kan sum hmuh leh sanction leh approval kan
neih tawh chin atang pawhin Mizoram sorkar hian infrastructure tha kan nei ang a, thalai te
mamawh kan phuhruk ang a, chung piah lamah chuan a sum fai pawhin hlawkna kan sorkar
in a nei dawn a ni.

PU ZODINTLUANGA RALTE: Pu Speaker, ka lo zawt leh lawk ang e. PMJVK atang
khan state revenue tur kha khatiang zat kha a rawn sawi a, State share ve kha 50% nge, eng
percent nge in hrilh thei em le, State ina kan tum ve tur kha?

PU ROBERT ROMAWIA ROYTE, MINISTER: Pu Speaker, a lawmawm e.
State ina kan tum ve tur hi 10% a ni a, PMJVK Scheme ah hian, chu chu a that ve na riau
awm chu, kan state-in hma kan lak ve mekna area ah khan kha kha a scheme-a kan thun luh
chuan, state share-ah min pawmpui thei leh nghal a..

PU ZODINTLUANGA RALTE: Pu Speaker, Ministry of Minority Affairs-in a sanction
an peknaah hian, “the State Government should assure that proportional share of 50% of
State share for the project mentioned at annexure-I is released to the implementing agency
along with central share” tih a ni a, a document hi a diklo nge, 10% a ti si a?

PU ROBERT ROMAWIA ROYTE, MINISTER: Sports Minister hlui zahawm
tak, Sports Minister ang mai hian ka la ngai a; A saptawng kha enchiang la, “50% of the
central share,” central share lo chhuak 50%-a state share kha a pe tur a ni tihna mai a ni, a
saptawng kha a ulh deuh a, tlem a chhiar chian deuh a ngai a nih kha. Entirnan, nuai 10,000

ah nuai 5,000 rawn release ta sela, nuai 5,000-a state share 50% a lo chhuak kha khan state
share-ah a pe phawt ang, sum dang a lo chhuah leh hmain tihna ang a ni. A hrethiam em
aw? A saptawng kha uluk deuh a chhiar chuan saptawng dik tak a ni.

A tawplam han hnaih dawn tawh ila. Kan House Leader leh Resolution move-tute’n
sawi tur tam tak an la nei ang a, ka inthlahrung viau tawh naa, ka tih tawp hma a ka sawi
duh chu Pu Zoramthanga, kan Chief Minister zahawm tak kaihhruai hian sorkar hmasa-ina
thil tha a lo tihte, keimahni department theuha tan alo lakna hi ka ngaisang a, theihtawp
chhuahin kan chhunzawm a, tih hlawhtlin hram hram kan tum thin tih hi vawiinah hian ka
sawi ve chak riau a. Hei, kan Sports Minister thin Pu Zodintluanga Ralte in theihtawp a
chhuah a, thil tha tam tak a ti a, a thil tih zawh hman chiah lohte tam tak a awm ve a ni.
Chung chu phur takin kan ti chho zel a, tih zawh tawhte pawh kan nei a, la tih zawh chiah
loh te pawh kan nei a. Chung ka sawi rual chuan an hunlaia scheme lo tawp si, an
chhunzawm theih bik tak loh, han nawr thar lehte pawh hi kan nei a. Entirnan, Saitual
Football Ground leh Hnahthial Football Ground-te, vanduaithlak takin NEC Scheme a tawp
a, sports sector zawng zawng an dropped a, kum khat chuang hna pawh a lo chawl tawh a,
khangte kha NEC mai atanga a tih theih tawh loh avangin Sports Ministry-ah Pu Rathor-a,
Union Minister anih lai khan kan zuk kal a, an lo tih tawhte kha a that em avangin
chhunzawm ngei ngei ngaiin kan hria a, khangte kha bansan mai lovin an lo tawp san tawhte
pawh hi kan ti zui ve leh zel a ni. Chu chu kan hlawhtlinna thenkhat pawh hi a ni tih
ka sawi duh a.

Chutih mek lai chuan vawiin bikah chuan, 2019 hnulama hmalakna an han thlurbing
deuh a, kan Resolution rawttu ten khangah pawh khan bul tan chauhte a awm a, bul tan tur
te a awm a, sanction hmuh lai tak hi a har lai ber chu a ni mai a, khang a lawmthu kan sawite
pawh kha a awm thoin ka hria a. A wording pawh kha uluk deuhin en ila kan Resolution
kha, ‘mek te’ tih a ni a, “‘mek te’ ah khan lawmthu kan sawi a ni tih hi kan hriat pawh a tha
a. Chutih mek lai erawh chuan lo tih zawh hman tawhte pawh hi kan nei ve nual a, phum
bawk, hawn bawk hi chu kan indaih nganglo rih a. Chuvang chuan, kan football khel miten
hetia Covid-19 te a reh deuha inkhelhte an chak ngawih ngawihna Kolasib Saidan Field-a
SAI nen joint venture-a agreement te sign-in kan han ti zo tawh a, mipui hman turin kan la
hawng thei chiah lova, Saitual-te pawh Congress hunlaia bul an lo tan, a scheme a tawp
vangin han tih thar lehin a awm a, a bialtu Minister zahawm tak Pu R. Lalzirliana hovin kan
la hawng turah te pawh ngai ila, chutiang chuan hma kan la a ni.

Phul lem hi a lar bawk a, ‘phul lem’ kan han tih hi hlut pawh hi a lo hlu thlawt a,
thalaite hian an duh khawp mai a. Tunah hian ka han chhut thuak thuak a, ka belhkhawm
fuh lo deuh em aw ka hre lova, 2019 hnulama phul lem atana approval leh sanction kan neih
tawh hi field 22/23 tih vel a ni a, kan lawm ve viau a ni.

A tawp nan chuan, Hachhek bialtu zahawm tak Pu Rindika, a thusawi philosophy
kha a ril lutuk a ka hrethiamlo lek lek a. Engpawhnise, a bial mipuite ngaihdan leh a

ngaihdan kha a inanglo khawpin ka hria a. A bial mipuite khu khawthlang pa nih ve bawkah
ka hre ve nual tho a, “VC hi kan rawn inlet duh ania’ te khu an ti reng mai a, bial mipuite
duhzawnga khawsak thiam te pawh hi a ngai ve a nia. Vawiinah Sports leh thalaite
hmasawnna atana kan Chief Minister zahawm tak hova sorkarin hma kan lakna avanga
resolution siam rawtna lo awm hi a hminga a subject changtu Minister ka nih angin
lawmawm ka ti a. Kan MLP Leader ni bawk Pu Zoramthanga chungah pawh lawmthu kan
sawi a, MLP member zawng zawng hetiang rawn ngaihtuahtute chungah pawh lawmthu ka
sawi a. He House zahawm taka member te, ngaihdan tha tak tak rawn sawitute zawng zawng
kha ka rawn react vek hman lova in zavaia chungah lawmthu ka sawi a, chhinchhiah ngai
ngai kha ka lo chhinchhiah ve a, inpawh takin thil sawiho zel ila kan mamawh ang chite,
kan duh ang chite hi kan party awmna avanga inkiltawih hi ngaiin ka hre lova, kan chet vel
dan han en pawh khan opposition party kha kan thliar reng reng lo tih chu in hmu vekin ka
ring a. He thalaite hmasawn nan hian kan sorkar hi theihtawp chhuahin i kal zel ang u tiin
Pu Lawmawma Tochhawng resolution kha a subject neitu ka ni nachungin ka thlawp a ni
tih ka sawi ve talh a ni e. Ka lawm e.

SPEAKER : Awle, a concern Minister-in a sawi tur ang te a rawn
sawi tawh a. Tunah chuan kan House Leader zahawm tak in sawi tur a neih ang ang te rawn
sawi se, Pu Zoramthanga, Chief Minister zahawm tak ka sawm e.

PU ZORAMTHANGA, CHIEF MINISTER: Pu Speaker, ka lawm e. Hrilhfiah tur
pawh ka nei ve vak lo a, tawi tea han sawi ka duh a, vawiina lawmthu kan sawina tur a
detail-in zing atangin kan ngaithla a, a lawmawm khawp mai a. A vai khan ka hre chiah
lova, vawiina kan han chin vel amount kha Cr. 600 chuang a ni a, a lawmawm ka ti tak tak
a, khang zawng zawng kan nei thei kha a ropui a, amaherawhchu bial tam takah a minority
area hrut deuh chi a nih avangin bial tam tak chang lo ti mai ila, tih tham nei lo te kan awm
a. A chang tam tam kha lawm loah te kan tang emaw ni tih tur khan an awm zawk mah mah
a, khangte kha chu khaw thlang lam pang leh minority area-te kha chuan, an chawm bawk
a, an hawp bawk a tih tur khawpa chang tam a ni a, a mipui erawh chu an lawm khawp
chuan ka hria a ni.

Pu Speaker, finance kalphung hi Member zahawm tak mipuiin an thlan tlinte hi
chuan kan zir belh zel a ngai a, entirnan PMJVK leh project dang siamin Delhi lamah an
zuk kalpui a, an niin uluk takin an lo en a, hei hi a sanction theih e an ti a, sanction detail
instruction mumal tak nen an rawn pe chho a, kha a amount kha nuai sing chuang zet a lo
nih khan, “engati nge hetianga an tih, hei ai pawimawh hi a tam a ni lawm ni, enga tinge
sport leh sport ngawt maia in tih, inchung rangva kan mamawh teh reng nen, kawng a diak
teh Iul nen” tia in fuihpawrh zawng chuan sawi ila a dik khawp mai a, mipui mawl zawk
chuan an ti ngei ang. Amaherawhchu, project bik nei, khalama hman theihloh, “he rimtui hi
hralh ila chuan miretheite hnenah tam takin a sem theih tur” tih Bible-a sawi ang kha a ni a,
a miretheite hnena sem tur project head lamah a kal lova, “kha kha chu Isua hnena lei tur
ngawta a rawn lak a nih avangin, kha hmeichhia khan a rawn ti tel lo a ni” tih ang deuh

khan, hei hi chu project bik neia Delhi lamin an rawn tih anih avangin hmun dangah a hman
theih lova. Hmun danga hman tur chi chu nakinah project dang te, head of account hran tein
a lokal leh dawn a ni.

Tin, state matching share hi kan pek a ngai thin a, tun hma zawngin 10%-a chawh
rualna deuh a ni a, amaherawhchu 10% pawh kha kan tlin tha mumal lova, khati khawpin
kan state-ah harsatna a awm a, tunah phei chuan extra project-ah chu aia a tam thu an sawi
nak nak a, kan kalkhawm nikhuaah pawh. Project-ah hian kan state matching share in ti tam
lutuk an ti a, mahse tunah chuan India rama project lokal tam ber chu 10% hian kan la ti thei
naw naw a, a then tih theihlohte pawh a awm tho a. Khatih lai khan kan Sport Minister
zahawm takin a tih ang khan, keimahniin hma kan lakna pawh kha kan matching share-ah
kan pawm thei e, Lianchhiari-te palai hnenah an tih ang deuha, “vaibel pawh t/ai-ah min lo
pawmsak hram teh u” an tih ang deuh khan kan vaibel te pawh #/ai-ah min pawm sak a, kan
state project-a kan lo kalpui, ram kan lo sacrifice ve te kha #/ai-ah min lo pawm saka,
matching share ah min pawm dan an han dap a, tichuan matching share awm mang loa kan
kal tak mai mai te kha a tam khawp a, khangte kha lawmawm em em a ni. Amaherawhchu,
kha kha a ni vek thei lova, chuvangin, India sorkar pawhin ‘concept’ a tih hi, “in state hian
theih tawpin pawisa lo tuak ula, keimahniin tax atangin heti zat hi Finance Commission kal
tlangin kan rawn pe dawn che u a, nimahsela chuti chung chuan state te, nang ni ang leh
state dang pawhin intundin theihna khawp in nei lo a, central-a kan pawisa zawng zawng hi
project rawn siam ula, in hman dan tur a zirin kan rawn pe zel ang che u” an ti a, chu chu
‘financing system’ hi a ni. ‘Pu Zorama’n pawisa a tam e’ a ti a ni lawm ni, tih fiamthua sawi
nan te an hmang thin a, Sports Department ringawtah pawisa tam zia chu, nuai 60,000
chuang central ami kan zuk la a ni, a tam lo tih chi kha a nilo reng reng a ni.

Central budget en ila, crore nuai 20-30 inkarah te an han dah a, chu chu a chanve aia
tlem kha plan anga hman tur pawhin hisap chhin ila, crore nuai sawm vel pawh lo ni ta sela,
20 chuangah a chanve aia tlem crore nuai sawm chuang central plan anga hman theih tur a
awm tih kha zuk hisap chhin ta ila. 10% North-east tan tih a ni a, 10% chu en ila, crore nuai
sawm-ah chuan crore nuai khat North-east tan han hisap chhin ta ila, crore nuai khat kha
state 8-in inzah sem dawn pawh ni ila, crore 1,200 a daih a ni hrim hrim mai a, keimahni
budget pangngai piahlamah. Amaherawhchu, a tlangpui thuin North-east ho hian kan share
tura central ina min rawn hisap sak ang kha a chanve pawh hi kan hmang ngai lova, a chanve
chanve te a changin kan dawng a, tunhma phei kha chuan kan hmang zo seng lova,
chuvangin central-ah pawisa a tam a ni kan tihna kha a ni. “Hei, buh chi a tan tin 20 ka pe
che u a, mel 10 ram vah tur/ram neih tur a awm duai mai a, va nei ula va vat rawh u, he tin
10 hi va tuh ula, tin 100 tel in thar ang” an tih ang chiah kha Central leh State in kar hi a ni.
Chuvangin, keini hi chu a chi tur, kan budget hi en ila, Untied fund ah te, a nih loh leh SEDP
fund ah te kan dah khawm ve a, hei hi a chi tur, tunhma ka tawngkam takin kawihsapir, a
fund tam zawk kan zu pawh chhuah theihna tur matching share chauh kha a ni a, thawk tura
a chi min pek a ni hei hi chu; Bingtaii te anga thlama kan puah mai chi a nilo. Entirnan
tunhma kha chuan, “Sports Department hi pawisa in pe tlem bik lutuk” tih ni thin kha tunah

chuan, “engatinge tunah a va tam ta em em” tih a ni leh a, tlem lutuk bik kha tam lutuk bik
ah a kal a, chu chu kan formula tur a ni. Central-ah pawisa a tam a ni tih ka sawi thin kha ka
sawi vanga tam a ni hauh lova. Union budget en ila kan hmu vek, central-in anmahniin
development hmanna tur ram an nei lova, state leh UT-a hman tur vek a ni; a hnukchhuak
thiam apiang kan vannei; engzat nge kan zuk hnuhchhuah ang tih kha kan hrelawk lo, a
thawk chak apiangin an hnukchhuak tam dawn a ni.

Vawiinah budget kan passed a, kan vote ta a, khami piah lamah khan tun kan budget
pass laiah hian nuai sing ruk chuang kha a tel miah lo, kha kha Supplementary Demand ah
kan dah a ngai a, Supplementary Demand a tam pauh leh budget-a passed loh hnuhchhuak
a tam a, mahse kha kha a hman ngawt theih loh a, House-ina pass a ngaih avangin. “Hei,
kan rawn hnukchhuak ta teuh mai a, talent mi pekah khan talent panga dang kan hnukchhuak
e” kan tihna a ni. Chuvangin, Supplementary Demand pawh nakinah kan la sawikhawm ang
a, Supplementary Demand-a pass tur a tam khan, pawisa hmang diklo, a hman dan tur rel
fello angahte khan kan inpuh lek lek a. Belh tur a tam pauh leh kan hnukchhuak
tam a ni tih a kha.

PU C. NGUNLIANCHUNGA: Pu Speaker, kan Sports Minister zahawmtak khan
80% hi education leh health development a tan hman tur a tihah khan, sports pawh hi
education tho a ni a, health tho a ni a a tiha kha kan House Leader hi engnge a ngaihdan ve
le? Khatiang a nih chuan Education Minister pawh a awm a ngai lova, Health Minister awm
pawh a ngai lova, House Leader anih angin kha kha ka zawt duh a.

A pahnihnaah chuan, project siam dan turah hian, ‘block level committee hian
minority concentrated areas a hnathawh tur reng reng a siam ang a, monitoring-ah pawh
mawh an phur nghal ang’ a ti a. Tichuan, ‘minority concentration town-ah local body ten,
plan district level committee-ah an submit ang a, district level committee hian block level
atanga lo lut kha a lo endik ang a, state level committee ah a recommend ang’ tih ani a. A
nih chuan Sports Deptt. hmalakna anih tak si chuan, helaia a guideline ang khan, tute nge
monitoring ang tiha kha kan House Leader khan min han sawi chian sak sela. Sport kha
education-te, health-te a nih si chuan, kan state-ah chuan Pu Thangtea te, Pu Chhantea te an
awm pawh a ngai dawn em maw ni le?

PU ZORAMTHANGA, CHIEF MINISTER: Pu Speaker, Delhi-in a kep atan an
phalsak a ni. Chuvangin Sports kha daidanna fel tak, a dang nena inzawmna awm miah lovin
an dah lova, chuvangin, education ah khan games leh sport tamtak a va bet lo thei lova.
Chutiang chiah chuan a inkaihhnawih vek avangin a ni tel vek a ni tihna a ni.

Tin, Sport Minister Pu Robert-a sawi ang khan, khulama a guideline siamtu leh
formality, ‘hetiang hian an ti tur a ni’ ti tu zawng zawng ten uluk taka an en a sanction theih
nia an hriat an rawn sanction a ni, a pawisa neitute’n. Chuvangin, keiniin, ,’n zawm dik lo’
zuk tih kha ...

PU C. NGUNLIANCHUNGA: Pu Speaker, khawngaihtakin khalai a monitoring lai
kha, a sanction tuin a sanction anih chuan sawitur a awm lo, mahse a guideline-ah khan a
monitoring kha local block level a nih chuan block level-in ..... (SPEAKER: A rawn sawi
dawn a lawm.)

PU ZORAMTHANGA, CHIEF MINISTER: Ni e, ka sawi duh chu, a pawisa neitute,
a guideline siamtute’n a process dan tur zawng zawng nen an rawn kalpui hi a dik e, hetiang
hian sanction theih a ni an rawn tih chinah kha chuan lungawi mai ila a tha ang e. A chhan
chu a titu ber an ni a, a monitoring chu Mizoram sorkara a subject zirin. Entirnan, a then
PWD-a an rawn deposit chuan PWD-in a a work a lo monitor ang a, amaherawhchu asset
an siam tawh hnua a hman dan tur erawh chu a deptt. ten a subject a zir khan, hei chu field
ani a, a enkawl tur chuan Sport Deptt. a ngai ang, tih emaw, hei hi chu Education nen a in
connect a, Education Deptt-in a enkawl a ngai, tih chin pawh a awm ang. Pakhat chauhin a
monitor tur a ni lova, inzawm kual vek a nih avangin a tul ang zelin a monitor-tu tur chu leh
a enkawl tu tur chu a subject a zirin a awm ang chu. An enkawl tur leh a monitor tur chi a
awm a nih chuan chung pawh chu an ti tho ang a, Sports enkawl tur chi a awm ang a,
Education enkawl tur chi pawh a awm bawk ang chu.

Pu Speaker, ka sawi duh leh chu, Member kan ni a, he financing system hi kan hriat
thain ka hria a, kan lawmthu sawina Motion lo kal chho karah hian nakin zelah pawh kan
hriat turin a buk thelha thelh thusawi palh hi a hlauvhawm a. Hmanah Member pakhatin,
“kan budget fuh lohna chu March thla tawpa April a intan hi a ni, calendar hi en ta che u,
April a intan em ni, January a intan a nih hi” a ti a, hre fuh inti fahranin calendar a lek va
mai a, House-ah a bei vak tawh a ni. Khatiang deuh khan, financing system hi a buk thelha
thelh-in kan lo hrelo palh ang e. Tunah pawh Sport Deptt.-in tam taka a zuk lak a chuang
kha, nakinah chuan Home Deptt. pawhin tam tak an la la chhuak ang a, Agriculture,
Horticulture leh department dang pawhin, kha kha a bika tan pek a ni. Biakinah thawhlawm
kan pekin, ‘hei hi chu Biakin sakna tur a ni, hei hi chu Pathian ram tur a ni’ kan tih kha an
ni kohhran pawhin lo chawhpawlha thildanga an hman a rem lo ang khan. Khulam atanga
lo kal, ‘hei hi chu Sports Deptt. tih tur a ni e, a project siam a ni, hei hi chu Agriculture, hei
hi chu Horticulture’ an tih kha duh duha heta lo chawh pawlh theih ngawt a ni lo va.
Chuvangin, a nihna tur ang taka sorkar laipuiin hman tura a rawn sanction angin, tunah pawh
hian kha kha ka sawi a.

Tin, ka sawi fo thin angin, tunah Board kan neihte pawh hi khata project siama,
“homework kan pe che u, intlansiak rawh u department tin, khutah pawisa a tam si a, chu
chu hnuk chhuakin inel rawh u, in board theuhin” kan ti a, an intlansiak a, project pawh an
rawn siam char char a. Amaherawhchu sawi leh sawi hnu Covid-19 avangin Delhi lama zin
a buaithlakna deuh hlek rih a, a nih loh phei chuan nakinah chuan pawisa tam zawk pawh
Pathian tanpuina in hnuh chhuah ala nih zel ka beisei a.



206

Chuvangin Pu Speaker, vawiina Private Members’ Resolution, “Thalaite mamawh
infiamna (Sports) lama Sorkarin nasa taka hma a lak mekna hi a lawmawm kan ti a, chak
taka hmalak chhunzawm zel ni se kan ti” tih hi thalaite oriented, thalaite hmakhua ngaia tih
anih avangin a tha ka ti a, ka support thu kan rawn sawi a ni e. Ka lawm e.

SPEAKER : Tunah chuan Resolution neitu member zahawm tak,
Pu Lawmawma Tochhawng ka sawm tawh ang a. Kan sawi hrang hrangte rawn wind up-in
adopt rawn dil nghal se. Tunah amah i lo sawm ang.

PU LAWMAWMA TOCHHAWNG: Pu Speaker, ka lawm e. Kan Resolution
sawihonaah hian mi 18-in kan sawi a, lawmthu sawina deuh hlir a ni a, a lawmawm em em
laiin lawm nachang hrelo mi pahnih/khat an awm erawh hi chu pawi ka ti khawp mai a.
Lawm deuh reuh, lawm lohna tur han dap hram hram tlema zawng kan awm bawkin ka hria.
Mizo thalaite infiamna lama hmasawnna heti zat hmuh tur a awm laia, Pu Speaker, lawm
tlat loh mai chu, hmasawn hi awmlo ta se an lawm zawk dawn em ni ang le, kan dinna
ngaiah hian ding ta reng ila, an lawm zawk ang tih palh a awl khawp mai.

Pu Speaker, ka hmaah kan hotute, kan House Leader zahawm tak leh concerned
Minister-in chipchiar takin an rawn sawi tawh avangin, kei chuan kan lawm leh zual nan a
tawi thei ang berin rawn sawi ka tum ang a, kan hun tlem zawk, tawi zawka kan hman theih
nan a tha awm mang e ka ti a.

Kan Resolution, “Thalaite mamawh infiamna (Sports) lama sorkarin nasa taka hma
a lak mekna hi lawmawm kan ti a, chak taka hmalak chhunzawm zel ni rawh se kan ti”’ tih
hi a then kha chuan kan sawi thelh lek lek em aw ka ti a. A thu, a wording nichina kan
ngaihthlak tak ang khan, Ama lak tawhna tih pawh a ni lem lova. Tun Resolution bikah hi
chuan hma lak mekna a awm a, hmabak la chhunzawm lehna tur a awm bawk a, tih kha
theihnghilh lo ila. Kan han sawi tak atang khan vawiinah thalaite leh infiam mite tana
Resolution kan neih hi Gospel for Mizo thalai leh infiam mite tih tur niin ka hria a. Infiamna
lama kan buaina te chhawk tur chuan sports zotui thiang, he sorkar MNF hruai hian min tulh
khawlh khawlh a ni mai lawm ni, tih kan han sawiho tak atang te pawh khan a lo langin ka
hria. Thalai infiam mite pawh sorkarin theihtawp a chhuahna hi chhawr tangkaia, rilru siama
inbuatsaihin sorkar thawhpui theuh ila kan zavai atan thil tha a ni dawn lawm ni tih hi ka
ngaihtuahna a ni.

Kum 10 vel emaw chhung chu Lunglei District-ah sawn sports lama hruaitu nihna
ka lo chelh ve tawh a. Kan hun lai khan hengte hi thleng se ka va ti em ve aw, ka it ngawih
ngawih a ni. Tun ang vela hmanrua tha tak mai, sum leh pai leh thildangte pawh hunreilote
chhungin a han chhuak zut zut mai hi, kan hun lai kha ni sela zawng tih te pawh ngaihtuahna
thui tak min neih tir a ni. He sorkarin thliar bik nei hauh lovin, sorkar hmasaina hma a lo lak
tawh te pawh a puitlin theihna tura a chhunzawm hi a puitlin thlakin, thalai leh infiam mite
a hmangaih ziate, an hmakhua a ngaih zia te a lo lang a, huapzo sorkar a ni tih hi a tarlangtu

leh finfiahtu a niin ka hria. Hei mah mah a bul tanna, hripui karah lehnghal, hun lo kal leh
zel turah bial zawng zawng dap chhuak vekin he sorkar hian hma a la zel dawn a, kan
Resolution-a kan dah ang chiah khan, hmalak chhunzawm zel ni se tih ang chiah khan.
Chuvangin, tun kum hnih/khat chhung leka la thleng pha rih lo bial thenkhat kan lo awm a
nih pawhin chak taka hma la zel tura kan Resolution hi kan pass phawt chuan in bialah pawh
sports/inflamna lama hmasawnna hi a rawn thleng ngei dawn tih hi hre ta ila
a thain kan ring e.

Tin, Pu Speaker, kan ram leh hnam mamawh hi kawng khat chauha phuhruk chi a
ni lo a, kawng hrang hrang, thuang hrang hrang infawm khawm atanga kan mamawh hi tih
puitlin chi a ni. Sports chanchin kan sawi laia, ‘sports-ah chauh emaw kan mamawh tling
khawm ti a, sport chauh hi’ ti ang zawnga kan han sawi hi chu a ni lo a. Sports erawh hi chu
ram leh hnam mamawh phuhrukna tura hmun lai lum luahtu, hmun pawimawh tak luahtu a
ni. Hmana ta tawh tun thlengin kan ramah chauh ni lovin khawvelah pawh hian a ni hrim
hrim mai. Chuvang chuan, ngaihtuahna zau hek hawk, puitling rilru, huapzo rilru Mizorama
rorelna sang bera thute phei hi chuan kan puta chutiang zawnga ke kan pen tlan a tha
khawpin ka ring a ni.

Mihring hi puitling ni tura eitur, chaw chi hrang hrang kan mamawh ang hian ram
hian sports te, zirna te, kawngpui te, tui te, kawlphetha te, buh leh bal te hmasawn nan a
mamawh tih hi ka sawi nawn leh duh a ni. Buh leh Dailuah chauh ring mi ringawt chu a
chak tawk lovang tih a rin theih a, balanced diet ei mi chu a puitlingin a chhawr nahawm
zawk dawn a ni. Chuvang chuan kan ram mamawh kan hmuh zel theihna tur atan chuan
heng sports, hmun lai lum tak luahtu hi kan hmaih a thiang lo, a tel lovin ram mipui hian
hma a sawn tak tak thei lo. A chhan chu sports hi direct-a a ram mipui kan hmasawn tur
chhan leh a hmasawn tur ngeia te kha a khawih nghal avangin. Chu chu kan sports
pawimawhna hian a luah hle a ni tih hria ila. Pu Speaker, chutiang anih theihna tur atan
chuan sport-in hmun lai lum a luah zia te hriain, hun lo kal zel turah leh tunah pawh kan
hmalak mekna te hi thil lawmawm sawi loh theih loh, tarlan loh theih loh, kan sorkar kum
hnih lek kal ta chhunga hmalakna lek pawh hi a nih avangin, thalaite mamawh infiamna
sports lama sorkarin nasa taka hma a lak mekna hi a lawmawm ka ti a, “chak taka hmalak
chhunzawm zel nise kan ti’ tih hi, Member zahawm tak tak te lungrual taka pass turin ka
sawmin kan ngen che u a ni e. Ka lawm e.

SPEAKER : Awle, Resolution neitu in adopt a rawn dil a, tunah
kan buk ang a. “Thalaite mamawh infiamna sports lama nasa taka hma a lak mekna hi a
lawmawm kan ti a, chak taka hmalak zel ni se kan ti” tih hi adopt remti apiangin ‘remti’ ti
rawh u le. (MEMBERTE: Remti...) remti lo kan awm em? (MEMBERTE: Remti lo...)
Remtilo an tlem deuh a ni maw.

Awle, Pu Lawmawma Tochhawng Resolution, “Thalaite mamawh infiamna sports
lama nasa taka hma lak mek na hi lawmawm kan ti a, chak taka hmalak chhunzawm zel ni

se kan ti” tih chu House-in a adopt ta a ni. (PU LAWMAWMA TOCHHAWNG: Pu
Speaker, ka lawm e.)

Awle, session chu kan tawp rih ang a, kar leh Thawhtan, Ni 1.3.2021 zing dar 10:30
ah kan thukhawm leh dawn nia.

Sitting is adjourned. (4:58 PM)



